
ᑕᑯᑐᐃᓐᓇᕐᓗᒍ 

ᐃᓘᓐᓇᑎᒃ ᑐᓴᖅᑕᐅᑎᑕᐅᓇᓱᒃᑐᑦ 
 
ᐃᓘᓐᓇᑎᒃ, ᐱᖓᓱᑦ ᐱᓕᕆᕝᕖᑦ ᑲᒪᒋᔭᓕᑦ ᓄᕙᖕᓇᕐᔪᐊᖅ−19 ᖃᓂᒪᔾᔭᐃᑯᑎ ᐱᒋᐊᖅᑎᑕᐅᓚᐅᕐᓂᖓᓂᑦ ᓄᓇᕗᓕᒫᒥ 
ᐃᖅᑲᓇᐃᔭᖃᑎᒌᓚᐅᕐᒪᑕ ᐊᒻᒪᓗ ᐃᓚᒋᔭᐅᓪᓗᑎᒃ ᓄᓇᓕᖕᓂ ᐱᖃᖅᑎᐅᖃᑕᐅᔪᑦ ᕿᓚᒻᒥᐅᔪᒥᒃ ᐱᑎᑕᐅᖁᓪᓗᒋᑦ ᓄᓇᕗᒻᒥᐅᑦ 
ᐱᔪᓐᓇᖅᓯᑎᑕᐅᓗᑎᒃ ᖃᓂᒻᒪᔾᔭᐃᑯᑎᒥᒃ. ᐱᓕᕆᕖᑦ ᐱᓇᓱᐊᕈᓰᖕᓂᒃ ᒪᕐᕉᖕᓂᒃ ᐱᓕᕆᓚᐅᕐᒪᑕ ᐱᔭᐅᑎᑦᑎᓇᓱᐊᕐᓗᓂ ᖃᓂᒻᒪᔾᔭᐃᑯᑎᒥᒃ 
ᓄᓇᓕᖕᓄᑦ ᖃᓂᒻᒪᔾᔭᐃᑯᑎ ᑎᑭᕝᕕᒋᓚᐅᖅᑕᖓᓂᑦ ᓄᓇᓕᖃᕕᐅᔪᒧᑦ. ᐱᔭᕇᖅᑕᐅᑦᑎᐊᓚᐅᖅᐳᖅ 
ᐊᔪᕐᓇᖅᑐᖅᓯᐅᕕᒡᔪᐊᕋᓗᐊᖅᑎᓪᓗᒋᑦ ᑎᑭᓐᓇᓱᐊᕐᓗᒋᑦ ᐅᖓᓯᒃᑐᑦ ᐊᒻᒪᓗ ᐅᐸᑐᐃᓐᓇᒐᒃᓴᐅᖏᑦᑐᑦ ᓄᓇᓖᑦ ᐊᒻᒪᓗ 
ᐃᖅᑲᓇᐃᔭᖅᑎᑭᒃᓴᕋᓗᐊᖅᑎᓪᓗᒋᑦ ᐊᒻᒪᓗ ᐋᓐᓂᐊᓯᐅᖅᑎᑭᒃᓴᕋᓗᐊᖅᑎᓪᓗᒋᑦ. 
 
ᖃᓂᒻᒪᔾᔭᐃᒃᑯᑎᐅᑉ ᐱᒋᐊᖅᑎᑕᐅᓂᖓ ᑕᑎᖃᓚᐅᕐᒪᑦ ᖃᔅᓰᓐᓇᕈᓗᖕᓂᒃ ᐋᓐᓂᐊᖃᖅᑕᐃᓕᒪᑎᑦᑎᓂᕐᒥ ᐃᖅᑲᓇᐃᔭᖅᑎᓂᒃ ᐊᒻᒪᓗ 
ᐊᕕᒃᑐᖅᓯᒪᓂᕐᒥ ᐊᒻᒪᓗ ᓄᓇᓕᖃᕐᕕᐅᔪᒥ ᐃᖅᑲᓇᐃᔭᖅᑎᑦ ᐃᖅᑲᓇᐃᔭᕐᓂᖏᑦ ᐃᑲᔪᖅᑕᐅᓚᐅᖅᖢᑎᒃ ᖃᐅᔨᒪᓂᖏᓐᓄᑦ 
ᓄᓇᓕᖃᕐᕕᐅᔪᑉ ᐊᔾᔨᐅᖏᓐᓂᖓᑕ ᐃᓗᐋᓂ. ᑭᓯᐊᓂᓕ, ᐱᓕᕆᓇᓱᐊᕐᓂᖏᑦ ᐱᔭᕆᐊᑦᑐᖅᑎᑕᐅᓯᒪᓚᐅᕐᒪᑕ ᖃᓂᒪᓇᕐᔪᐊᕐᒧᑦ 
ᐸᕐᓇᒍᑎᖃᙱᓐᓂᖏᓐᓂᒃ ᐊᐅᓚᑦᑎᔾᔪᑎᒋᔭᐅᓂᐊᖅᑐᒥᒃ ᖃᓂᒻᒪᔾᔭᐃᑯᑎᓂᒃ ᐱᓕᕆᓇᓱᐊᕐᓗᑎᒃ ᐊᒻᒪᓗ ᐋᖅᑭᒃᓯᒪᑦᑎᐊᕐᓇᑎᒃ 
ᐱᓕᕆᔾᔪᑎᒋᔭᐅᑦᑎᐊᕈᓐᓇᕐᓇᑎᒡᓗ ᖃᐅᔨᒪᒋᐊᕐᓃᑦ ᐊᒻᒪᓗ ᑐᓴᖅᑎᑦᑎᔾᔪᑎᒋᔭᐅᔪᑦ ᐱᓕᕆᔾᔪᑎᑦ. ᑐᑭᓕᐅᑎᓗᒍ  ᓈᓴᐃᓂᕐᒧᑦ 
ᐊᐅᓚᑦᑎᔾᔪᑎᖃᙱᓐᓂᖏᓐᓄᑦ ᐱᓕᕆᕕᖕᒥ ᐱᔪᓐᓇᐃᓪᓕᑎᑦᑎᓕᓚᐅᕐᒪᑦ ᐊᒥᓲᓂᖅᓴᐅᒐᔭᖅᑐᓂᒃ 19,500 ᖃᓂᒻᒪᔾᔭᐃᒃᑯᑎᑦ 
ᐃᓅᓕᓴᐅᑎᓂᒃ (16 ᐳᓴᓐᑎᓂᒃ). ᑕᒪᓐᓇᓗ ᑐᑭᖃᖅᖢᓂ ᑖᒃᑯᐊ ᐱᓕᕆᕕᐅᑉ ᐅᓂᒃᑳᓕᐊᖏᑦ ᐊᑐᖏᑐᐃᓐᓇᓚᐅᕐᒪᑕ 15 
ᐳᓴᓐᑎᖏᓐᓂᒃ ᑲᑎᓗᒋᑦ ᖃᓂᒻᒪᔾᔭᐃᑯᑎᑦ ᓇᓚᐅᑦᑎᙱᑐᐃᓐᓇᕆᐊᖃᕐᒪᑕ ᐊᒻᒪᓗ ᐅᖓᑖᓃᑐᐃᓐᓇᕆᐊᖃᖅᖢᑎᒃ 
ᒪᕐᕈᐃᖅᓲᑎᓪᓗᐊᕆᓪᓗᓂᒋᑦ ᑖᒃᑯᓇᙵᑦ ᐅᖃᐅᑎᒋᔭᐅᓯᒪᔪᓂᑦ. ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᕆᐊᖃᓕᕋᓗᐊᕐᒪᑕ ᑕᒪᑐᒥᖓ 
ᐊᑲᐅᙱᓕᐅᕈᑎᒋᔭᐅᔪᒥᒃ ᑐᕌᖓᔪᒥᒃ ᑐᓴᐅᒪᖃᑎᒌᒍᑎᖏᓐᓄᑦ−ᐱᖃᓯᐅᑎᓗᒍ ᓈᓴᐃᓂᕐᒧᑦ 
ᐊᐅᓚᑦᑎᓂᖅ−ᐱᐅᓂᖅᓴᐅᓕᖅᑎᑕᐅᖁᓪᓗᒍ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᓯᕈᑎ ᐱᔭᐅᑎᑕᐅᓂᖓ, ᐊᒃᓱᕈᕐᓇᙱᓐᓂᖅᓴᐅᓕᖁᓪᓗᒍ 
ᐊᒃᓱᕈᖅᑎᑕᐅᓗᐊᕐᓂᖏᓐᓄᑦ ᐃᖅᑲᓇᐃᔭᖅᑎᖁᑎᒋᔭᐅᔪᑦ, ᐊᒻᒪᓗ ᓴᙱᓂᖅᓴᐅᓕᖅᑎᑕᐅᖁᓪᓗᒍ ᐱᓕᕆᒋᐊᕐᓂᖅ ᓯᕗᓂᒃᓴᒥ 
ᖃᓂᒪᓇᕐᔪᐊᖃᓕᕐᓂᕐᒥᒃᐸᑦ ᐊᒻᒪᓗ ᐊᒥᓱᐊᓗᖕᓂᑦ ᖃᓂᒻᒪᔾᔭᐃᑯᑎᓂᒃ ᐱᓕᕆᓇᓱᐊᕋᔭᕐᓗᑎᒃ. 

• ᓄᕙᖕᓇᕐᔪᐊᖅ−19 ᑲᓂᒻᒪᔾᔭᐃᑯᑎ ᐃᓅᓕᓴᐅᑎᑦ ᐱᔭᐅᑎᑕᐅᓚᐅᖅᑐᑦ ᐊᒻᒪᓗ ᐃᓅᓕᓴᐃᔾᔪᑎᒋᔭᐅᓪᓗᑎᒃ ᑭᖑᕙᓯᖕᓇᑎᒃ. 

• ᐱᓕᕆᕖᑦ ᐱᓕᕆᓇᓱᐊᓚᐅᕐᒪᑕ ᐲᖅᓯᓇᓱᐊᖅᖢᑎᒃ ᐊᐳᖅᑕᕈᑎᒋᔭᐅᔪᓂᒃ ᐊᒻᒪᓗ ᓯᕗᓪᓕᐅᔾᔨᓇᓱᐊᖅᖢᑎᒃ 
ᖃᓂᒻᒪᑐᐃᓐᓇᕆᐊᖃᕐᓂᓴᐅᔪᓂᒃ ᐃᓄᖕᓂᑦ ᖃᓂᒻᒪᔾᔭᐃᑯᑎᑖᖅᑎᑕᐅᖁᓪᓗᒋᑦ. 

• ᐱᓕᕆᕖᑦ ᑲᒪᒋᔭᓖᑦ ᐃᖅᑲᓇᐃᔭᖃᑎᒌᓚᐅᖅᑐᑦ ᐊᒻᒪᓗ ᐃᖅᑲᓇᐃᔭᖃᑎᖃᒃᖢᑎᒃ ᓄᓇᓕᖕᓂᑦ ᐊᒻᒪᓗ ᐃᓄᖕᓂᑦ 
ᐱᖃᖅᑎᐅᖃᑕᐅᔪᓂᑦ. 

• ᐋᓐᓂᐊᖃᕐᓇᖏᑦᑐᓕᕆᒃᑯᑦ ᐱᖃᕐᓂᖏᒻᒪᑕ ᖃᓂᒪᓇᕐᔪᐊᕐᒧᑦ ᐸᕐᓇᒍᑎᓂᒃ ᐋᖅᑭᒃᓯᒪᔪᓂᒃ ᐊᐅᓚᑦᑎᔾᔪᑎᒋᓂᐊᖅᑕᖏᓐᓂᒃ 
ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᒃᑯᑎᑖᖅᑎᓪᓗᒋᑦ. 

• ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖃᓚᐅᖏᒻᒪᑕ ᑐᓴᐅᒪᔾᔪᑎᒃᓴᓕᕆᔾᔪᑎᓂᒃ ᖃᐅᔨᒪᒋᐊᕈᑕᐅᓂᐊᖅᑐᓂᒃ, 
ᖃᐅᔨᓴᖅᐸᓪᓕᐊᓗᑎᒃ, ᐊᒻᒪᓗ ᐅᓂᒃᑳᓕᐅᕐᓗᑎᒃ ᐊᑑᑎᖃᕐᓂᖅᐸᖑᔪᓂᒃ ᑭᓱᑯᑦᑎᖏᓐᓄᑦ ᖃᓂᒻᒪᔾᔭᐃᑯᑎᑦ 
ᐱᒋᐊᖅᑎᑕᐅᑎᓪᓗᒋᑦ, ᓲᕐᓗ ᑲᓂᒻᒪᔾᔭᐃᑯᑎᑦ ᓈᓴᖅᑕᐅᓯᒪᓂᖏᓐᓂᒃ, ᐊᑐᙱᑐᐃᓐᓇᕐᓂᖏᓐᓂᒃ, ᐊᑲᐅᓈᖏᑦᑐᓂᒃ 
ᖃᓄᐃᓕᐅᕐᓂᕆᔭᐅᔪᓄᑦ, ᐊᒻᒪᓗ ᐊᔪᕈᓐᓃᖅᓴᑎᑦᑎᓂᕐᒧᑦ. 

• ᐱᔾᔪᑎᒋᓪᓗᒍ ᓈᓴᐃᓂᕐᒧᑦ ᐊᐅᓚᑦᑎᔾᔪᑎᖃᙱᓐᓂᖓᓄᑦ ᖃᐅᔨᒪᔾᔪᑎᒋᔭᐅᒐᔭᖅᑐᒥᒃ ᖃᓂᒻᒪᔾᔭᐃᑯᑎᓂᒃ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔪᓐᓇᓚᐅᕈᓐᓃᕐᒪᑕ 19,542 ᐃᓅᓕᓴᐅᓂᒃ (16 ᐳᓴᓐᑎᖏᓐᓂᒃ). 

• ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓂᒃᑳᓕᐅᓚᐅᕐᒪᑕ ᐊᑐᙱᑐᐃᓐᓇᕐᓂᕋᐃᓪᓗᑎᒃ 15 ᐳᓴᓐᑎᖏᓐᓂᒃ, ᑭᓯᐊᓂ ᐳᓴᓐᑎᐅᓂᖓ 
ᖁᕝᕙᓯᖕᓂᖃᑐᐃᓐᓇᕆᐊᖃᕐᒪᑦ 31 ᐳᓴᓐᑎᓂᒃ ᑕᐃᒃᑯᐊ ᖃᐅᔨᒪᔭᐅᔪᑦ ᐊᑐᙱᑐᐃᓐᓇᖅᑐᑦ ᑲᑎᑕᐅᖃᓯᐅᑎᒃᐸᑕ 
ᐃᓅᓕᓴᐅᑎᓄᑦ ᐱᑕᖃᕐᓂᖏᒻᒪᑕ. 

 

ᑕᑯᓚᐅᒃᑭᑦ ᐊᑐᓕᖁᔨᔾᔪᑏᑦ ᐊᒻᒪᓗ ᐱᓕᕆᒋᐊᕐᓂᐅᔪᑦ ᐅᓂᒃᑳᓕᐊᖑᓯᒪᔪᑉ ᐃᓱᐊᓃᑦᑐᑦ.  

ᑎᑎᕋᒃᓯᒪᔪᑦ ᐃᓗᐊᓃᑦᑐᑦ 

ᒪᒃᐱᒐᖅ 

ᖃᐅᔨᒋᐊᖅᑎᑦᑎᔾᔪᑎ 1 

ᑐᑭᓯᓇᖅᓯᑎᑦᑎᔾᔪᑎ 1 

ᐱᔾᔪᑕᐅᓗᐊᖅᑐᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ 6 

ᖃᐅᔨᔭᐅᔪᑦ ᐊᑐᓕᖁᔭᐅᔪᓪᓗ 7 

ᑲᒪᒋᔭᓕᑦ ᐱᓕᕆᕖᑦ ᐋᖅᑭᒃᓯᑦᑎᐊᕐᓗᑎᒃ ᐊᔾᔨᒌᒃᑎᑦᑎᓗᑎᒡᓗ ᐱᔭᐅᑎᑦᑎᓚᐅᕐᒪᑕ 
ᐊᐅᓚᑦᑎᓪᓗᑎᒡᓗ ᖃᓂᒻᒪᔾᔭᐃᑯᑎᓂᒃ 7 

ᖃᐅᔨᒋᐊᖅᑎᑦᑎᔾᔪᑎ 

ᑐᑭᓯᓇᖅᓯᑎᑦᑎᔾᔪᑎ 

ᓄᕙᖕᓇᕐᔪᐊᖅ−19 
ᖃᓂᒻᒪᔾᔭᐃᑯᑎᒥᒃ 
ᐱᓕᕆᒋᐊᕐᓂᖅ 

1. ᓄᓇᕐᔪᐊᓕᒫᒥ ᓴᖅᑭᓐᓂᖓ ᖃᓂᒻᒪᓯᖅ ᐊᐃᑦᑐᕐᓗᐃᓐᓇᖅᑐᖅ (ᓄᕙᖕᓇᕐᔪᐋᖅ−19)1 
ᓴᖅᑭᑎᑦᑎᓚᐅᕐᒪᑦ ᐋᓐᓂᐊᕕᑦ ᑐᐊᕕᕐᓇᖅᑐᒦᑎᑕᐅᓕᕐᓗᑎᒃ ᐱᓕᕆᐊᖑᔭᕆᐊᖃᓕᖅᖢᓂ 
ᓄᓇᕐᔪᐊᓕᒫᒥ ᐃᖅᑲᓇᐃᔭᕐᕕᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ ᑲᓇᑕᒥ ᐊᒻᒪᓗ ᓄᓇᕗᒻᒥ 
(ᑕᑯᒃᓴᐅᑎᑦᑎᔾᔪᑎ 1).  

2. ᖃᓂᒻᒪᔾᔭᐃᒃᑯᑎᑦ ᐃᓱᒪᒋᔭᐅᖕᒪᑕ ᐃᓚᒋᔭᐅᑎᑕᐅᓪᓗᑎᒃ ᐱᒻᒪᕆᐅᓛᖑᑎᑕᐅᔪᓄᑦ 
ᐋᓐᓂᐊᕕᖕᒧᑦ ᐱᓕᕆᔾᔪᑎᒋᔭᐅᔪᓐᓇᕐᓂᖏᑦ ᐊᒃᓱᐊᓗᒃ 
ᐋᓐᓂᐊᓕᖅᑎᑦᑎᑦᑕᐃᓕᒪᔾᔪᑎᒋᔭᐅᓪᓗᑎᒃ ᐊᒃᓱᐊᓘᖅᑐᓂᒃ ᖃᓂᒻᒪᓯᕐᓂᒃ ᐊᒻᒪᓗ 
ᐊᐅᓚᑦᑎᔾᔪᑎᒋᔭᐅᓪᓗᑎᒃ ᓱᕈᖅᑎᑦᑎᓂᐅᓴᔪᓂᒃ ᖃᓂᒪᓐᓇᖃᓕᖅᑎᓪᓗᒍ. ᑎᓯᐱᕆ 2020−ᒥ, 
ᑲᓇᑕᒥ, ᐊᕕᒃᑐᖅᓯᒪᔪᓂ, ᐊᒻᒪᓗ ᓄᓇᓕᖃᕐᕕᐅᔪᒥ ᒐᕙᒪᒋᔭᐅᔪᑦ ᐋᖅᑭᒃᓯᓚᐅᕐᒪᑕ ᑲᓇᑕᐅᑉ 
ᓄᕙᖕᓇᕐᔪᐊᖅ−19−ᒧᑦ ᖃᓂᒻᒪᔾᔭᐃᑯᑎᒧᑦ ᐸᕐᓇᒍᑎᒥᒃ: ᐃᓅᓕᑦᓯᕙᒡᓗᓂ ᐊᒻᒪᓗ 
ᐃᓅᓯᖃᕈᑎᒋᔭᐅᔪᓂᒃ. ᑎᑭᑦᑎᓇᓱᐊᕈᑎᒋᔭᐅᓪᓗᓂ ᖃᓂᒻᒪᔾᔭᐃᒃᑯᑎᖃᓕᖅᑎᑕᐅᖁᓪᓗᒋᑦ 
ᓄᕙᖕᓇᕐᔪᐊᖅ−19−ᒥᑦ ᐊᒥᓲᓈᖅᑕᐅᓇᓱᐊᖅᖢᑎᒃ ᑲᓇᑕᒥᐅᑕᐃᑦ ᕿᓚᒻᒥᐅᓛᕆᔪᓐᓇᖅᑕᖓᒍᑦ 
ᓯᕗᓪᓕᐅᑎᔭᐅᓪᓚᕆᒐᓱᐊᖅᖢᑎᒃ ᖃᓂᒻᒪᑐᐃᓐᓇᕆᐊᖃᕐᓂᖅᓴᐃᑦ ᐃᓄᖏᑦ. 

3. ᐃᓚᒋᔭᐅᓂᖓᓄᑦ ᐸᕐᓇᒍᑎᒧᑦ, ᒐᕙᒪᑐᖃᒃᑯᑦ ᓂᐅᕕᓚᐅᕐᒪᑕ ᐊᑭᓖᓪᓗᑎᒡᓗ 
ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᒥᒃ, ᐅᓄᓗᐊᙱᑦᑐᑦ ᓂᒡᓕᓇᖅᑐᖃᐅᑎᑦ ᐱᓕᕆᔾᔪᑎᑦ 
(ᒪᑯᐊᖑᓗᑎᒃ, ᖁᐊᖅᑎᑦᑎᔾᔪᑎᑦ ᐊᒻᒪᓗ ᐆᓇᖅᓯᓐᓇᖏᑦᑐᑦ ᐃᓗᐊᓃᑎᑦᑎᕝᕕᑦ 
ᐋᖅᑭᐅᒪᑎᑕᐅᖁᓪᓗᒋᑦ ᐱᑕᖃᕆᐊᓖᑦ ᓂᒡᓕᓇᖅᑎᑦᑎᔪᑦ ᐆᓇᖅᓯᓐᓇᖏᑦᑐᑦ), ᐊᒻᒪᓗ 
ᑕᒪᒃᑯᓄᖔᖓᔪᓂᒃ ᐱᔭᐅᓯᒪᔭᕆᐊᖃᓚᕆᒃᑐᓂᒃ ᐊᑐᐃᓐᓇᐅᔪᓄᑦ, ᓲᕐᓗ ᒪᑯᓄᖓ ᑲᐴᑎᓄᑦ 
ᐊᒻᒪᓗ ᑎᖕᒥᑳᖅᑎᑦᑎᔾᔪᑎᓄᑦ. ᓄᕙᖕᓇᕐᔪᐊᖅ−19 ᖃᓂᒪᓇᐅᑎᓪᓗᒍ, ᒐᕙᒪᑐᖃᒃᑯᑦ 
ᐊᐅᓚᑦᑎᖃᓯᐅᔾᔨᓚᐅᕐᒥᔪᑦ ᐊᒻᒪᓗ ᐊᑭᓖᓪᓗᑎᒃ ᐊᑭᖓᓂᑦ ᖃᓂᒻᒪᔾᔭᐃᒃᑯᑎᑦ ᐱᔭᐅᑎᑕᐅᔪᑦ 
ᐊᕕᒃᑐᖅᓯᒪᐅᖅᑐᓄᑦ ᐊᒻᒪᓗ ᓄᓇᓕᖃᕐᕕᐅᔪᓄᑦ. ᓄᓇᕗᑦ ᒐᕙᒪᒃᑯᑦ ᑲᒪᒋᔭᖃᓚᐅᕐᒪᑕ 
ᓴᓂᕐᕙᐃᓂᕐᒥᑦ, ᐱᔭᐅᑎᑕᐅᓂᖏᓐᓂᑦ, ᐊᒻᒪᓗ ᐊᐅᓚᑦᑎᓪᓗᑎᒃ ᓄᕙᖕᓇᕐᔪᐊᖅ−19 
ᖃᓂᒻᒪᔾᔭᐃᒃᑯᑎ ᐃᓅᓕᓴᐅᑎᓂᒃ ᓄᓇᓕᖃᕐᕕᐅᔪᑉ ᐃᓗᐊᓂ ᐊᒻᒪᓗ ᖃᐅᔨᒪᒋᐊᖅᓯᓪᓗᑎᒃ ᐊᒻᒪᓗ 
ᐅᓂᒃᑳᓕᐅᖅᐸᒡᓗᑎᒃ ᐱᒋᐊᖅᑎᑕᐅᓂᖏᓐᓂᑦ. 

 

 

 

 

 

                                                
 
 

1. 1  ᖃᓂᒻᒪᓯᖅ ᐊᐃᑦᑐᕐᓗᐃᓐᓇᖅᑐᖅ (ᓄᕙᖕᓇᕐᔪᐊᖅ-19)—ᖃᓂᒻᒪᒍᑕᐅᕙᒃᑐᖅ ᐳᕙᒃᑯᑦ 
ᐋᓐᓂᐊᓪᓚᕆᒃᑐᒧᑦ ᖃᓂᒻᒪᓯᖅ 2−ᒧᑦ (SARS-CoV-2). 

4. ᓄᓇᕗᑦ ᒐᕙᒪᒃᑯᑦ, ᔫᑲᓐ, ᐊᒻᒪᓗ ᓄᓇᑦᓯᐊᖅ ᑐᒃᓯᕋᓚᐅᕐᒪᑕ ᒐᕙᒪᑐᖃᒃᑯᓄᑦ 
ᓯᕗᓪᓕᐅᔭᕆᐊᖃᖅᑎᑕᐅᔪᒪᓪᓗᑎᒃ ᐱᔪᒪᓂᖏᓐᓄᑦ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᒃᑯᑎᓂᒃ 
ᒪᓕᒃᑕᐅᑦᑎᐊᕆᐊᖃᖅᑎᑦᑎᖏᓐᓂᖅᓴᐅᔪᓂᒃ ᑐᖅᑯᖅᑕᐅᑦᑎᐊᖅᓯᒪᔭᕆᐊᖃᕐᓂᖏᓐᓂᑦ. 
ᑕᐃᒪᓐᓇᐃᓕᐅᓚᐅᕐᒪᑕ ᐱᔾᔪᑎᒋᔭᐅᓪᓗᓂ ᐊᔪᕐᓇᐸᓗᖕᓂᖏᓐᓄᑦ 
ᐱᔭᐅᑎᑕᐅᓇᓱᒋᐊᖃᕐᓂᖏᓐᓄᑦ ᖃᓂᒻᒪᔾᔭᐃᑯᑎᑦ ᐅᖓᓯᒃᑐᓄᑦ ᐊᒻᒪᓗ 
ᐅᐸᑐᐃᓐᓇᒐᒃᓴᐅᖏᑦᑐᓄᑦ ᓄᓇᓕᖕᓄᑦ. ᒐᕙᒪᑐᖃᒃᑯᑦ ᐊᖏᓕᓚᐅᖅᑐᑦ ᑐᒃᓯᕋᐅᑎᒋᔭᐅᔪᒥᒃ, 
ᐊᒻᒪᓗ ᓄᓇᕗᑦ ᐱᓕᓚᐅᖅᖢᓂ ᓯᕗᓪᓕᖅᐹᒥᒃ ᑎᑭᑎᑕᐅᔪᓂᒃ ᐃᓅᓕᓴᐅᑎᓕᕆᔨᕐᔪᐊᒃᑯᓐᓂᑦ 
ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᒧᑦ ᐃᓅᓕᓴᐅᓂᒃ ᑎᓯᐱᕆ 30 2020-ᒥ. 

ᑕᑯᒃᓴᐅᑎᑦᑎᔾᔪᑎ 1−ᐊᑑᑎᖃᕐᓂᖅᐹᑦ ᐅᓪᓗᖏᑦ ᓄᓇᕗᑉ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎ 
ᐱᒋᐊᖅᑎᑕᐅᓂᖓ 

ᔭᓄᐊᕆ 25 
2020 ᓯᕗᓪᓕᖅᐹᖅ ᖃᓂᒻᒪᒍᑕᐅᓪᓗᓂ ᓄᕙᖕᓇᕐᔪᐊᖅ−19 ᓇᓗᓇᐃᖅᑕᐅᓪᓗᓂ ᑲᓇᑕᒥ 

ᒫᔾᔨ 11 
2020 

ᓄᓇᕐᔪᐊᒥ ᐋᓐᓂᐊᖃᓇᖏᑦᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ ᓇᓗᓇᐃᖅᓯᕗᑦ ᓄᓇᕐᔪᐊᓕᒫᒥ 
ᖃᓂᒪᓇᖅᑐᖃᓕᕐᓂᖓᓂᑦ ᓄᕙᖕᓇᕐᔪᐊᖅ−19−ᒥᒃ ᖃᓂᒪᓇᕐᔪᐊᖑᓂᕋᒃᑕᐅᓪᓗᓂ. 

ᒫᔾᔨ 20 
2020 

ᓄᓇᕗᑉ ᒐᕙᒪᒃᑯᑦ ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᓇᓗᓇᐃᖅᓯᓚᐅᕐᒪᑦ 
ᖃᓄᐃᓕᖓᓕᕐᓂᖏᓐᓂᑦ ᐋᓐᓂᐊᕕᑦ ᑐᐊᕕᕐᓇᖅᑐᒦᓕᕐᓂᖏᓐᓂᑦ ᐃᓚᖓᓂ 40−ᒥ 
ᐃᓚᒋᓕᐅᔾᔨᓂᖅ ᐋᓐᓂᐊᕕᖕᓄᑦ ᒪᓕᒐᕐᒥᒃ. 

ᓄᕕᐱᕆ 6 
2020 

ᓯᕗᓪᓕᖅᐹᖅ ᓄᓇᓕᖕᓂ ᖃᓂᒪᑖᖅᑐᖃᕐᒪᑦ ᓄᕙᖕᓇᕐᔪᐊᖅ−19−ᒥᒃ ᓇᓗᓇᐃᖅᑕᐅᕗᖅ 
ᓄᓇᕗᕐᒥ. 

ᑎᓯᐱᕆ 9 
2020 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ ᐱᓕᕆᔪᓐᓇᖅᓯᑎᑦᑎᕗᑦ ᓯᕗᓪᓕᖅᐹᒥᒃ 
ᓄᕙᖕᓇᕐᔪᐊᖅ−19−ᒧᑦ ᖃᓂᒻᒪᔾᔭᐃᑯᑎᒥᒃ. 

ᕿᑎᖓᓂ−ᑎᓯᐱᕆ 
2020 

ᑲᓇᑕ ᐱᓚᐅᖅᐳᖅ ᓯᕗᓪᓕᖅᐹᖓᓂᒃ ᑎᑭᑎᑕᐅᔪᓂᒃ ᓄᕙᖕᓇᖅᔪᐊᖅ−19 ᖃᓂᒻᒪᔾᔭᐃᑯᑎ 
ᐃᓅᓕᓴᐅᑎᓂᒃ. 

ᑎᓯᐱᕆ 30 
2020 

ᓄᓇᕗᑦ ᑎᑭᕝᕕᐅᓪᓗᓂ ᓯᕗᓪᓕᖅᐹᓂᒃ ᑎᑭᑎᑕᐅᔪᓂᒃ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᖁᑎ 
ᐃᓅᓕᓴᐅᑎᓂᒃ. 

ᔭᓄᐊᕆ 6 
2021 

ᖃᓂᒻᒪᔾᔭᐃᑯᑎᑖᖅᑎᑦᑎᓂᖅ ᐱᒋᐊᖅᖢᓂ ᓄᓇᕗᒻᒥ ᐃᓄᖕᓄᑦ ᐅᑭᐅᓕᖕᓄᑦ 18−ᓂᒃ ᐊᒻᒪᓗ 
ᐃᓐᓇᐅᓂᖅᓴᓂᑦ. 

ᔫᓂ 15 
2021 

ᖃᓂᒻᒪᔾᔭᐃᑯᑎᑖᖅᑎᑦᑎᓂᖅ ᐱᒋᐊᖅᖢᓂ ᓄᓇᕗᒻᒥ ᐃᓄᖕᓄᑦ ᐅᑭᐅᓕᖕᓄᑦ 12−ᓂᒃ ᐊᒻᒪᓗ 
ᐃᓐᓇᐅᓂᖅᓴᓂᑦ. 

ᓄᕕᐱᕆ 30 
2021 

ᖃᓂᒻᒪᔾᔭᐃᑯᑎᑖᖅᑎᑦᑎᓂᖅ ᐱᒋᐊᖅᖢᓂ ᓄᓇᕗᒻᒥ ᐃᓄᖕᓄᑦ ᐅᑭᐅᓕᖕᓄᑦᓂᒃ  ᑕᓪᓕᒪᓂᒃ 
ᐊᒻᒪᓗ ᐃᓐᓇᐅᓂᖅᓴᓄᑦ. 

ᐊᐃᕆᓕ 11 
2022 

ᓄᓇᕗᑉ ᖃᓄᐃᓕᖓᓕᕐᓂᖏᓐᓂᑦ ᐋᓐᓂᐊᕕᑦ ᑐᐊᕕᕐᓇᖅᑐᒦᓐᓂᖏᑦ ᐃᓕᓴᕆᔭᐅᓯᒪᔪᒃᑯᑦ 
ᐃᓱᓕᑉᐳᑦ. 

ᐱᕕᒃᓴᐅᔪᖅ: ᓄᓇᕐᔪᐊᒥ ᐋᓐᓂᐊᖃᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᕕᖓ ᐊᒻᒪᓗ ᐊᔾᔨᒌᖏᑦᑐᑦ ᐱᕕᒃᓴᐅᔪᑦ ᑲᓇᑕᐅᑉ 
ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 

ᓂᐊᖁᙳᖅ, ᓄᓇᕗᑦ 

ᐊᔾᔨᙳᐊᖅ: 
Stock.com/ᕼᐊᓄᕆ 
ᕙᐃᓪᓖ.ᐸᕋᐅᓐ 

5. ᓄᓇᕗᑦ ᐱᓕᕆᔪᓐᓇᕐᓂᖃᕐᕕᒋᔭᖓ ᓯᐊᒻᒪᒃᓯᒪᖕᒪᑦ ᐊᖏᓛᖑᓪᓗᓂ ᓄᓇᐅᓂᖓ ᑲᓇᑕᒥ, 
1.9−ᒥᓕᐊᓐᑲᓴᑦᑎᐊᑦ ᑭᑉᐹᕆᒃᑐᑦ ᑭᓚᒦᑕ. ᓄᓇᕗᒻᒥ ᐱᖓᓱᑦ ᐊᕕᒃᑐᖅᓯᒪᓂᖏᑦ ᕿᑭᖅᑖᓗᖕᒥ, 
ᑭᕙᓪᓕᖅ ᐊᒻᒪᓗ ᕿᑎᕐᒥᐅᑦ, 40,000 ᒥᒃᓵᓃᒻᒪᑕ ᓄᓇᕗᒻᒥᐅᑦ ᓯᐊᒻᒪᒃᑎᑕᐅᓯᒪᓂᖏᑦ 25−ᓂ 
ᓄᓇᓕᖕᓂᑦ, ᑖᒃᑯᐊᓗ ᑕᑎᖃᖅᖢᑎᒃ ᖃᖓᑕᓲᒃᑯᑦ ᐊᐅᓚᕐᕕᐅᖃᑦᑕᕐᓂᕐᒥᖕᓂᒃ 
(ᑕᑯᒃᓴᐅᑎᑦᑎᔾᔪᑎ 2). 

6. ᑕᐃᔅᓱᒪᓂᓕᓴᐃᑦ ᐊᒻᒪᓗ ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᓐᓄᑦ ᖃᓄᐃᓕᖓᓂᕆᔭᐅᔪᑦ 
ᐊᒃᑐᐃᖕᒪᑕ ᐋᓐᓂᐊᖃᖅᑕᐃᓕᒪᑎᑕᐅᓂᖏᓐᓂᑦ ᐃᓄᐃᑦ ᓄᓇᕗᒻᒥᐅᑦ ᐊᒻᒪᓗ ᐅᒃᐱᕈᓱᒃᖢᑎᒃ 
ᒐᕙᒪᒃᑯᑦ ᐋᓐᓂᐊᖃᖅᑕᐃᓕᒪᑎᑦᑎᓂᖏᓐᓄᑦ ᐱᓕᕆᔾᔪᑎᓂᒃ. ᐃᓄᐃᑦ ᒥᒃᓵᓃᒻᒪᑕ 85 
ᐳᓴᓐᑎᖏᑕ ᓄᓇᕘᑉ ᐃᓄᖏᑦ. ᐅᖃᖅᓯᒪᓂᖏᓐᓄᑦ ᖃᐅᔨᒪᔾᔪᑎᓕᐊᖑᓯᒪᔪᑦ 2021−ᒥ 
ᐃᓄᒋᐊᖕᓂᖅᓯᐅᖅᑕᐅᔾᔪᑎᑦ, ᓈᓴᐃᔨᒃᑯᑦ ᑲᓇᑕᒥ ᐅᖃᓚᐅᕐᒪᑕ ᐊᒥᓲᓂᖅᓴᐅᓂᕋᐃᓪᓗᑎᒃ 
ᐊᕝᕙᖏᓐᓂᒃ ᐃᓄᐃᑦ ᓄᓇᕗᒻᒥᐅᑕᐃᑦ ᓇᔪᒐᖃᕐᓂᕋᖅᑕᐅᓪᓗᑎᒃ ᐃᓄᒋᐊᓗᐊᕐᓗᑎᒃ 
ᐊᖏᕋᕆᔭᐅᔪᓂ, ᑕᒪᒃᑯᓇᓂᓗ ᐊᓂᖅᑎᕆᓂᕐᒧᑦ ᖃᓂᒻᒪᒍᑕᐅᔪᓐᓇᖅᑐᑦ 
ᓯᐊᒻᒪᒃᓴᕋᐃᑦᑐᓐᓇᖅᖢᑎᒃ. ᐃᓘᓐᓇᑎᒃ ᓄᓇᕗᒻᒥᐅᑦ ᐊᐳᖅᑕᕈᑎᖃᕐᒥᖕᒪᑕ ᐱᔪᓐᓇᕐᓂᖏᓐᓂᒃ 
ᐋᓐᓂᐊᕐᕕᖕᒥ ᐱᔨᑦᓯᕈᑎᓂᒃ ᐱᔾᔪᑎᒋᓪᓗᒍ ᖃᔅᓰᓐᓇᐅᓂᖏᓐᓄᑦ  ᐱᓕᕆᔪᓐᓇᖅᑐᑦ ᓄᓇᕗᒻᒥ 
ᐱᔭᒃᓴᐅᑎᑦᑎᔪᓐᓇᕐᓗᑎᒃ ᐱᑐᐃᓐᓇᐅᖏᑦᑐᓂᒃ ᐊᒻᒪᓗ ᐋᓐᓂᐊᕐᔪᐊᖅᑐᓂᒃ 
ᐸᖅᑭᒃᓯᔪᓐᓇᕐᓂᐅᔪᓂᒃ. ᓄᓇᕗᒻᒥᐅᑦ ᐱᔭᕆᐊᖃᓕᓲᖑᖕᒪᑕ ᐸᖅᑭᔭᐅᔭᕆᐊᖃᓕᕐᓂᖏᓐᓄᑦ 
ᐊᐅᓪᓚᖅᑎᑕᐅᔭᕆᐊᖃᓕᕐᓗᑎᒃ ᖃᖓᑕᓲᒃᑯᑦ ᐋᓐᓂᐊᕐᕕᓕᐊᖅᑎᑕᐅᓗᑎᒃ ᐃᖃᓗᖕᓄᑦ 
ᐅᕝᕙᓘᓐᓂᑦ ᓄᓇᕗᑦ ᓯᓚᑖᓄᑦ. ᐊᒥᓲᓂᖅᓴᐃᑦ ᐋᓐᓂᐊᕐᕕᖕᓂ ᐱᔨᑦᓯᕈᑎᒋᔭᐅᔪᑦ ᓄᓇᕗᒻᒥ 
ᐱᔭᐅᑎᑦᑎᓲᖑᖕᒪᑕ ᓄᓇᓕᖕᓂ ᐋᓐᓂᐊᓯᐅᖅᑎᒋᔭᐅᔪᓄᑦ ᓄᓇᓕᖕᓂ ᐋᓐᓂᐊᕕᖏᓐᓂ. 

ᑕᑯᒃᓴᐅᑎᑦᑎᔾᔪᑎ 2−ᓄᓇᕗᑉ 25 ᓄᓇᓕᖏᑦ ᓯᐊᒻᒪᒃᓯᒪᖕᒪᑕ ᐊᖏᔪᐊᓘᓪᓗᓂ 
ᓄᓇᖓ ᓄᓇᐅᓂᖓᓗ ᐊᑕᐅᓯᓪᓗᐊᕆᓪᓗᓂᐅᒃ ᑕᓪᓕᒪᐅᓕᔭᐅᒐᔭᖅᐸᑦ ᑲᓇᑕ

 

ᐱᕕᒃᓴᐅᔪᖅ: ᑐᙵᕕᒋᓗᒍ ᑐᓴᐅᒪᔾᔪᑎᒃᓴᖅ ᓄᓇᕗᑦ ᒐᕙᒪᒃᑯᓐᓃᖓᖅᓯᒪᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

7. ᖃᓂᒪᓐᓇᐅᑉ ᓯᕗᓂᖓᓂ, ᐊᒃᓱᐊᓗᒃ ᐃᖅᑲᓇᐃᔭᖅᑎᑭᒃᓴᓚᐅᕐᒪᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᐅᖃᖅᓯᒪᓂᖏᓐᓄᑦ ᓄᓇᕗᑉ ᒐᕙᒪᒃᑯᑦ ᒐᕙᒪᒃᑯᓐᓂ ᐱᔨᑦᓯᕈᑎᑦ 
ᐊᕐᕌᒍᑕᒪᑦ ᐅᓂᒃᑳᓕᐊᖑᕙᒃᑐᑦ 2020−21 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓘᓐᓇᓕᒫᖏᓐᓂᒃ ᐃᖅᑲᓇᐃᔮᓂᒃ 
ᐃᓐᓄᒃᑕᐅᓯᒪᖏᑦᑐᖃᓚᐅᕐᓂᕋᐃᖕᒪᑕ 45 ᐳᓴᓐᑎᖏᓐᓂᒃ ᐊᒥᓲᓂᓕᖕᓂᒃ. 2021 ᐊᐅᔭᖓᓂ, 
ᐊᐅᓱᐃᑦᑐᒥ ᐊᒻᒪᓗ ᖃᐅᓱᐃᑦᑐᒥ ᐋᓐᓂᐊᕕᖏᑦ ᒪᑐᑲᐃᓐᓇᖅᓯᒪᓚᐅᕐᒪᑎᒃ. ᐅᑯᓇᓂ ᑕᓪᓕᒪᓂ 
ᓄᓇᓕᖕᓂ, ᐋᓐᓂᐊᕖᑦ ᒪᑐᐃᖓᐃᓐᓇᓚᐅᖅᑑᒐᓗᐊᑦ, ᐃᖅᑲᓇᐃᔭᖅᑎᑭᒃᓴᕐᓂᖏᓐᓄᑦ 
ᐱᓕᕆᔪᓐᓇᐃᓕᓯᒪᓪᓗᑎᒃ ᑐᐊᕕᕐᓇᖅᑐᓄᑐᐊᖅ ᐱᓕᕆᔪᓐᓇᖅᖢᑎᒃ ᐱᓇᓱᐋᕈᓯᖕᓂ ᒪᕐᕉᖕᓂ 
ᐊᐅᔭᐅᑎᓪᓗᒍ. 

ᐃᓄᒃᓱᒃ ᓄᓇᕗᒻᒥ 

ᐊᔾᔨᙳᐊᖅ: iStock.com/ᕋᐃᕈᓴᓐ 
ᑲᓚᐅᒃ 

ᐃᖅᑲᓇᐃᔮᕆᔭᐅᔪᑦ ᐊᒻᒪᓗ 
ᑲᒪᒋᔭᒃᓴᕆᔭᐅᔪᑦ 

8. ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦ ᑲᒪᒋᔭᖃᕐᒪᑕ ᓄᓇᓕᖃᕐᕕᐅᔪᑉ 
ᐋᓐᓂᐊᕕᖏᓐᓄᑦ ᐱᓕᕆᒋᐊᕈᑎᓂᒃ, ᐃᓚᒋᔭᐅᓪᓗᓂ ᐋᓐᓂᐊᕕᖕᒥ ᑐᐊᕕᕐᓇᖅᓯᔪᖃᓂᖅᐸᑦ 
ᐅᐸᓗᖓᐃᖅᓯᒪᓂᖅ ᐊᒻᒪᓗ ᐱᓕᕆᒋᐊᕐᓂᖅ. ᑕᒫᓂ ᓄᓇᕗᑉ ᓄᕙᖕᓇᕐᔪᐊᖅ−19 
ᖃᓂᒻᒪᔾᔭᐃᑯᑎᑦ ᐱᒋᐊᖅᑎᑕᐅᑎᓪᓗᒍ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓗᓇᐃᖅᓯᒪᑦᑎᐊᖅᑐᒥᒃ 
ᑲᒪᒋᔭᖃᕐᒪᑕ ᒪᑯᓂᖓ 

• ᐱᑎᓪᓗᒋᑦ, ᑐᖅᑯᒃᓯᓗᑎᒃ, ᓴᓂᕐᕙᐃᓪᓗᑎᒃ, ᐱᔭᐅᑎᑦᑎᓗᑎᒃ, ᐊᒻᒪᓗ ᐊᐅᓚᑦᑎᓪᓗᑎᒃ 
ᖃᓂᒻᒪᔾᔭᐃᑯᑎ ᐃᓅᓕᓴᐅᑎᓂᒃ 

• ᑐᓴᖅᑎᑦᑎᓪᓗᑎᒃ ᐃᓄᖏᓐᓂᒃ ᑕᒪᑐᒥᖓ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᓂᒃ ᐊᒻᒪᓗ 
ᐊᑐᐃᓐᓇᐅᓕᕐᓂᖏᓐᓂᑦ 

• ᖃᐅᔨᒪᒋᐊᕐᓗᑎᒃ ᐊᒻᒪᓗ ᐅᓂᒃᑳᓕᐅᖅᐸᒡᓗᑎᒃ ᖃᐅᔨᒪᔪᑎᒃᓴᓂᒃ ᑐᕌᖓᔪᓂᒃ 
ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎ ᐱᒋᐊᖅᑎᑕᐅᓂᖓᓂᑦ, ᓲᕐᓗ ᒪᑯᓇᓂ 
ᓈᓴᖅᑕᐅᓯᒪᓂᖏᓐᓂ ᐃᓅᓕᓴᐅᑎᑦ, ᐃᓅᓕᓴᖅᑕᐅᔪᓂᒃ, ᐊᒻᒪᓗ ᓈᒻᒪᙱᑦᑐᓂᒃ 
ᖃᓄᐃᓕᐅᕐᓂᕆᔭᐅᔪᓂ 

9. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐊᖓᔪᖅᑳᖅ ᐋᓐᓂᐊᕕᖕᓂᑦ ᐊᐅᓚᑦᑎᔨ ᑲᒪᒋᔭᖃᕐᒪᑕ 
ᐋᖅᑭᒃᓱᐃᓂᕐᒥᑦ ᐊᒻᒪᓗ ᓄᑖᙳᕆᐊᖅᓯᓂᕐᒥᒃ ᖃᓂᒪᓇᕐᔪᐊᕐᒧᑦ ᐸᕐᓇᒍᑎᓂᒃ, ᑕᒪᒃᑯᐊᓗ 
ᓇᓗᓇᐃᔭᐃᓪᓗᑎᒃ ᑲᒪᒋᔭᐅᔭᕆᐊᓕᖕᓂᑦ ᐊᒻᒪᓗ ᖃᓄᐃᓕᐅᕐᓂᕐᒥᑦ ᐱᓕᕆᐊᖑᓂᖏᑕ 
ᓯᕗᓂᖓᒍᑦ, ᐱᓕᕆᑎᓪᓗᒋᑦ, ᐊᒻᒪᓗ ᑭᖑᓂᖓᒍᑦ ᖃᓂᒪᓇᕐᔪᐊᑉ ᖃᓂᒻᒪᒍᑕᐅᓂᖓᓂ 
ᓄᓇᓕᖃᕐᕕᐅᔪᒥ, ᐊᕕᒃᑐᖅᓯᒪᓂᕐᒥ, ᐊᒻᒪᓗ ᓄᓇᓕᖕᓅᖓᔪᓂᒃ ᐋᓐᓂᐊᕕᖕᒧᑦ ᐱᔨᑦᓯᕈᑎᓂᒃ 
ᓄᓇᕘᑉ ᐃᓗᐊᓂ.  

10. ᓄᓇᕗᑉ ᒐᕙᒪᒃᑯᑦ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ ᑲᒪᒋᔭᖃᕐᒪᑕ ᓂᐅᕕᕐᓂᕐᒥᑦ 
ᐊᒻᒪᓗ ᑳᓐᑐᕌᒃᓯᓂᕐᒥᑦ ᑭᒡᒐᖅᑐᕐᓗᒋᑦ ᒐᕙᒪᒃᑯᑦ. ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᑦ 
ᐱᒋᐊᖅᑎᑕᐅᓂᖏᓄᑦ, ᑕᒪᓐᓇᓗ ᐱᖃᓯᐅᔾᔨᓪᓗᓂ ᐊᑭᓖᖃᑦᑕᕐᓂᕐᒥᑦ ᖃᖓᑕᓲᓂᒃ 
ᐅᓯᓂᐊᖅᑐᓂᒃ ᖃᓂᒻᒪᔾᔭᐃᑯᑎ ᐃᓅᓕᓴᐅᑎᓂᒃ ᐊᒻᒪᓗ ᐋᓐᓂᐊᓯᐅᖅᑎᓂᒃ 
ᖃᓂᒪᔾᔭᐃᑯᑎᑖᖅᑎᑦᑎᔾᔪᑎᓂᒃ, ᓂᐅᕕᕐᓂᕐᒥᑦ ᐱᓕᕆᔾᔪᑎᒥᒃ, ᐊᒻᒪᓗ ᐊᑭᓕᖅᓯᒪᓗᒍ 
ᓇᔪᖅᑕᐅᓂᐊᖅᑐᓂᒃ ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᑕᑯᔭᐅᕕᐅᖃᑦᑕᕐᓂᐊᖅᑐᓂᒃ. 

11. ᓄᓇᕗᑦ ᒐᕙᒪᒃᑯᑦ ᒐᕙᒪᓕᕆᔨᒃᑯᖏᑦ ᑲᒪᒋᔭᖃᕐᒪᑕ ᒐᕙᒪᒃᑯᑦ ᑐᓴᐅᒪᖃᑎᒋᒍᑎᖏᑦ 
ᐱᔭᐅᑎᑦᑎᓪᓚᕆᖁᓪᓗᒋᑦ ᑭᖑᕙᓯᖏᓪᓗᑎᒃ, ᓇᓚᐅᑦᑎᑦᑎᐊᕐᓗᑎᒃ, ᑐᑭᓯᓇᑦᑎᐊᕐᓗᑎᒃ, 
ᐱᓕᕆᐊᕆᔭᐅᔪᒪᔪᑦ, ᐊᒻᒪᓗ ᓈᒪᑦᑎᐊᕐᓗᑎᒃ ᐊᒻᒪᓗ ᑕᒪᓐᓇ ᑐᓴᐅᒪᔾᔪᑎᒃᓴᖅ ᒪᑯᓂᖓ 
ᐊᑐᐊᒐᖏᓐᓂᑦ, ᐱᓕᕆᔾᔪᑎᖏᓐᓂᑦ, ᐱᔨᑦᓯᕈᑎᖏᓂᑦ, ᐊᒻᒪᓗ ᐱᒋᐊᖅᑎᑦᑎᔾᔪᑎᒋᔭᐅᔪᑦ 
ᐱᔭᒃᓴᐅᓗᑎᒃ ᓄᓇᓕᖃᕐᕕᐅᔪᑉ ᑎᓴᒪᑦ ᐃᓕᓴᕆᔭᐅᓯᒪᔪ ᐅᖃᓪᓚᒍᓯᖏᑎᒎᖓᓗᑎᒃ (ᐃᓄᒃᑎᑐᑦ, 
ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ). ᓄᓇᓕᖃᕐᕕᐅᔪᒥ ᐊᒃᓱᕈᕐᓇᓗᐊᓕᕐᓂᖓᓂ, 
ᐱᓕᕆᕕᒃ ᑲᒪᒋᔭᖃᕐᒪᑦ ᓯᕗᓕᖅᑎᐅᔭᕆᐊᖃᓕᕐᓗᓂ ᐊᒻᒪᓗ ᐊᐅᓚᑦᑎᔭᕆᐊᖃᓕᕐᓗᓂ ᒐᕙᒪᒃᑯᑦ 
ᑐᓴᐅᒪᖃᑎᒌᒍᑎᖏᓐᓂᑦ. 

12. ᐃᓄᐃᑦ ᐃᓅᖃᑎᒋᖕᓂᕐᒧᑦ ᐱᒻᒪᕆᐅᔪᖁᑎᖏᑦ ᐱᕕᖃᓕᖅᑎᑦᑎᖕᒪᑕ ᒐᕙᒪᒃᑯᑦ 
ᑐᙵᕕᒋᔪᓐᓇᖅᑕᖓᓂᑦ ᑕᒪᒃᑯᓇᓂᓗ ᓴᓇᔪᓐᓇᖅᓯᓗᑎᒃ ᐱᓕᕆᔾᔪᑎᖏᓐᓂᒃ, ᐊᑐᐋᒐᖏᓐᓂᒃ, 
ᐊᒻᒪᓗ ᐱᔨᑦᓯᕈᑎᓂᒃ ᑕᒪᒃᑯᐊᓗ ᐃᓕᖅᑯᓯᕆᔭᐅᔪᑎᒍ ᐊᑑᑎᖃᑦᑎᐊᖅᖢᑎᒃ ᐊᒻᒪᓗ ᓈᒻᒪᒃᖢᑎᒃ 
ᐱᔭᐅᔭᕆᐊᓕᖕᓄᑦ ᓄᓇᕗᒻᒥᐅᓄᑦ. ᐃᓚᒋᓕᐅᔾᔨᓂᖅ ᐋᓐᓂᐊᕕᖕᓄ ᒪᓕᒐᕐᒥᑦ 
ᐱᔭᐅᓯᒪᔭᕆᐊᖃᓕᖅᑎᑦᑎᖕᒪᑦ ᐋᓐᓂᐊᕕᖕᒥ ᐱᓕᕆᔾᔪᑎ ᓄᓇᕗᒻᒥ ᑐᙵᕕᖃᓕᖅᑎᑕᐅᓗᑎᒃ 
ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᔪᖁᑎᖏᓐᓂ ᐊᒻᒪᓗ ᒥᓂᔅᑕᒋᔭᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐊᒻᒪᓗ ᐊᖓᔪᖃᒃ ᐋᓐᓂᐊᕕᖕᓂ ᐊᐅᓚᑦᑎᔨ  
ᐊᑐᖅᑕᐅᑎᑦᑎᓚᕆᒋᐊᖃᕐᒪᑦ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᔪᖁᑎᖏᓐᓂᑦ 
ᐃᓚᓕᐅᑎᔭᐅᖁᓪᓗᒋᑦ ᐃᓘᓐᓇᓕᒫᑎᒃ ᐋᓐᓂᐊᕕᒃ ᐱᓕᕆᔾᔪᑎᖓᓄᑦ ᓄᓇᕗᒻᒥ 
(ᑕᑯᒃᓴᐅᑎᑦᑎᔾᔪᑎ 3). 



 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᐅᓂᒃᑳᓕᐊᖓ ᓄᓇᕗᑦ ᒪᓕᒐᓕᐅᕕᐊᓄᑦ−2023 6 
 

ᑕᑯᒃᓴᐅᑎᑦᑎᔾᔪᑎ 3−ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᑎᑕᐅᔪᑦ 

ᐃᒻᒥᒃᑰᖓᔪᖅ 6 ᓄᓇᕗᑉ ᐃᓚᒋᓕᐅᔾᔨᓂᖅ ᐋᓐᓂᐊᕕᖕᓄ ᒪᓕᒐᕐᒥᑦ ᐃᒪᓐᓇᐅᔭᕆᐊᖃᖅᑎᑦᑎᖕᒪᑦ 
ᑕᑯᓂᐊᖅᑕᑎᑦ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᑎᑕᐅᔪᑦ ᐃᓚᓕᐅᔾᔭᐅᓗᑎᒃ ᐃᓘᓐᓇᓕᒫᖏᓐᓄᑦ 
ᓄᓇᓕᖃᕕᐅᔫᑉ ᐋᓐᓂᐊᕕᖏᑕ ᐱᓕᕆᔾᔪᑎᖏᓐᓄᑦ: 

ᐃᓄᒃᑎᑐᑦ ᑕᐃᔭᐅᔾᔪᑎᖓ ᑐᑭᖓ 

Inuuqatigiitsiarniq ᐃᒃᐱᒍᓱᑦᑎᐊᕐᓂᖅ ᐊᓯᑦᑎᓐᓂᒃ, ᐱᖃᑎᖃᕐᓂᖅ, 
ᐊᒻᒪᓗ ᑲᒪᑦᑎᐊᕐᓗᓂ ᐃᓅᖃᑎᒋᔭᓂᒃ 

Tunnganarniq ᐃᒃᐱᒍᓱᑦᑎᐊᕐᓂᖅ ᐅᖃᖅᑕᐃᓕᒪᖏᓪᓗᓂ, 
ᑐᙵᓱᒃᑎᑦᑎᓗᓂ, ᐊᒻᒪᓗ ᐃᓚᐃᓐᓈᖏᓪᓗᓂ 

Pijitsirniq ᐱᔨᑦᓯᕐᓗᓂ ᐊᒻᒪᓗ ᐱᔭᒃᓴᐅᑎᑦᑎᓗᓂ ᐃᓚᒋᔭᓄᑦ 
ᐅᕝᕙᓘᓐᓂᑦ ᓄᓇᓕᖕᒧᑦ, ᐅᕝᕙᓘᓐᓂᑦ 
ᑕᒪᐃᓐᓄᑦ 

Aajiiqatigiinniq ᐃᓱᒪᓕᐅᕈᑎᖃᕐᓂᖅ ᐅᖃᖃᑎᒌᖕᓂᒃᑯᑦ ᐊᒻᒪᓗ 
ᐊᖏᖃᑎᒌᖕᓂᒃᑯᑦ 

Pilimmaksarniq or Pijariuqsarniq ᐱᕙᓪᓕᐊᑎᑦᑎᓂᖅ ᐱᓕᕆᑦᑎᐊᕈᓐᓇᕐᓂᒃᑯᑦ 
ᐱᓕᕆᖃᑦᑕᕐᓂᒃᑯᓪᓗ, ᐱᓕᕆᓇᓱᐊᕐᓂᒃᑯᑦ, 
ᐊᒻᒪᓗ ᐱᓕᕆᒋᐊᕐᓂᒃᑯᑦ 

Piliriqatigiinniq or Ikajuqtigiinniq ᐃᖅᑲᓇᐃᔭᖃᑎᒌᖕᓂᖅ ᐊᔾᔨᒋᒥᒃ 
ᐱᓕᕆᐊᖃᕋᓱᐊᕐᓗᓂ 

Qanuqtuurniq ᐱᓕᕆᑦᑎᐊᕈᓐᓇᕐᓂᖅ ᐊᒻᒪᓗ 
ᐱᓕᕆᔾᔪᑎᒃᓴᖃᑦᑎᐊᕐᓂᖅ 

Avatittinnik Kamatsiarniq ᐃᒃᐱᒍᓱᑦᑎᐊᕐᓗᓂ ᐸᖅᑭᓗᒍᓗ ᓄᓇ, ᓂᕐᔪᑎᑦ, 
ᐊᒻᒪᓗ ᐊᕙᑎᕗᑦ 

ᐱᔾᔪᑕᐅᓗᐊᖅᑐᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ 

13. ᑖᓐᓇ ᑕᒻᒪᖅᓯᒪᔪᖅᓯᐅᕐᓂᖅ ᐱᓕᕆᐊᖃᓪᓗᐊᑕᓚᐅᕐᒪᑦ ᐃᒪᓐᓇᐅᒐᓗᐊᕐᒪᖔᑕ ᓄᓇᕗᑦ 
ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦ, ᒐᕙᒪᓕᕆᔨᒃᑯᖏᑦ, ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᓯᕋᒃᑎᒃᑯᑦ ᐊᐅᓚᑦᑎᓚᐅᕐᒪᑕ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᑦ ᐱᔭᐅᑎᑕᐅᓂᖏᓐᓂᑦ 
ᐊᑑᑎᖃᑦᑎᐊᖅᑐᒃᑯᑦ ᐊᒻᒪᓗ ᐊᔾᔨᒌᒃᑎᑦᑎᓂᒃᑰᖓᑎᑕᐅᓪᓗᓂ ᓴᐳᒻᒥᔭᐅᖁᓪᓗᒋᑦ 
ᐋᓐᓂᐊᖃᖏᓐᓂᖏᑦ ᐊᒻᒪᓗ ᖃᓄᐃᖏᑦᑎᐊᕐᓂᖏᑦ ᓄᓇᕗᒻᒥᐅᑦ. 

14. ᑖᓐᓇ ᑕᒻᒪᖅᓯᒪᔪᖅᓯᐅᕐᓂᖅ ᐱᒻᒪᕆᐊᓗᖕᒪᑦ ᐱᔾᔪᑎᒋᓪᓗᒍ ᓄᕙᖕᓇᕐᔪᐊᖅ−19 ᖃᓂᒪᓇᕐᔪᐊᖅ 
ᐊᒃᓱᐊᓘᕐᓂᖅᐹᖑᓚᐅᕐᒪᑦ ᖃᓂᒻᒪᒍᑎᒋᔭᐅᖃᑦᑕᖅᑐᓂᑦ ᖃᓂᒪᑖᖅᑎᑦᑎᕙᒡᓗᓂ 
ᐊᒥᓲᓂᖅᓴᐅᔪᓂ ᕼᓐᓇᓚᐃᑦ ᐊᕐᕌᒍᓂ. ᑕᐃᒪᐃᒻᒪᑦ, ᓇᓗᓇᐃᖅᑕᐅᔭᕆᐊᖃᓪᓚᕆᒃᐳᑦ ᓇᐅᒃᑯᑦ 
ᐱᐅᓯᑎᑕᐅᒋᐊᕈᓐᓇᕐᒪᖔᑕ, ᐱᔭᐅᓗᑎᒃ ᐃᓕᑦᑎᔾᔪᑎᒋᔭᐅᔪᑦ, ᐊᒻᒪᓗ ᖃᐅᔨᒪᓇᖅᓯᑎᑕᐅᓗᑎᒃ 
ᑲᔪᓯᑦᑎᐊᕐᓂᖏᑦ ᐱᓕᕆᒋᐊᕈᑎᒋᔭᐅᔪᑦ ᐃᑲᔪᕈᑎᒋᔭᐅᖁᓪᓗᒍ ᓯᕗᓂᒃᓴᒥ ᐋᓐᓂᐊᕕᑦ 
ᑐᐊᕕᕐᓇᖅᑐᒦᓕᕐᓂᕐᒥᒃᐸᑕ ᐱᓕᕆᓇᓱᒋᐊᖃᓕᕐᓗᑎᒃ, ᐃᓚᒋᔭᐅᓗᓂ ᐃᑲᔪᕈᑎᒋᔭᐅᒐᔭᕐᒪᑦ 
ᐋᓐᓂᐊᕕᖕᓂ ᐃᖃᓇᐃᔭᖅᑎᓂᑦ. ᐃᓚᒋᔭᐅᒃᑲᓐᓂᕐᓗᓂ, ᑭᖑᕙᓯᖏᓪᓗᑎᒃ ᐊᒻᒪᓗ 

ᐊᔾᔨᒌᒃᑎᑦᑎᓗᑎᒃ ᐱᔭᐅᑎᑦᑎᔪᓐᓇᖁᓪᓗᒋᑦ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᓂᒃ 
ᐱᒻᒪᕆᐊᓘᓚᐅᕐᒪᑕ ᐃᓕᑦᑎᔾᔪᑎᒋᔭᐅᔪᑦ ᐱᐅᖏᑦᑐᓂᒃ ᐊᒃᑐᐃᓂᖃᕐᓂᖓᓂᑦ ᖃᓂᒻᒪᓐᓇᐅᑉ 
ᐃᓄᖕᓂ ᐊᒻᒪᓗ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᔾᔪᑎᒥᒃ. 

15. ᐃᓚᒃᑲᓐᓂᖏᑦ ᓇᓗᓇᐃᔭᖅᓯᒪᔪᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐱᓕᕆᐊᕆᔭᐅᔪᒪᔪᑦ, 
ᓇᓗᓇᐃᔭᖅᓯᒪᑦᑎᐊᕐᓂᖏᑦ, ᐱᓕᕆᐊᖑᓇᓱᐊᕐᓂᖏᓐᓂ, ᐊᒻᒪᓗ ᐋᖅᑭᒃᓱᐃᔾᔪᑎᖏᑦ 
ᑕᐃᑲᓃᑉᐳᑦ ᑕᒻᒪᖅᓯᒪᔪᖅᓯᐅᕐᓂᐅᑉ ᒥᒃᓵᓄᑦ ᐅᓂᒃᑳᓕᐊᖑᓯᒪᔪᑉ ᐃᓱᐊᓂ. 

ᖃᐅᔨᔭᐅᔪᑦ ᐊᑐᓕᖁᔭᐅᔪᓪᓗ 

ᑲᒪᒋᔭᓕᑦ ᐱᓕᕆᕖᑦ ᐋᖅᑭᒃᓯᑦᑎᐊᕐᓗᑎᒃ ᐊᔾᔨᒌᒃᑎᑦᑎᓗᑎᒡᓗ ᐱᔭᐅᑎᑦᑎᓚᐅᕐᒪᑕ 
ᐊᐅᓚᑦᑎᓪᓗᑎᒡᓗ ᖃᓂᒻᒪᔾᔭᐃᑯᑎᓂᒃ 

ᓱᖕᒪᑦ ᑖᓐᓇ ᖃᐅᔨᔭᐅᔪᖅ 
ᐊᑑᑎᖃᕐᒪᖔᑦ 

16. ᑖᓐᓇ ᖃᐅᔨᔭᐅᔪᖅ ᐊᑑᑎᖃᑦᑎᐊᖅᐳᖅ ᐱᔾᔪᑎᒋᓪᓗᒍ ᑭᖑᕙᓯᖕᓇᓂ ᐊᔾᔨᒌᒃᑎᑦᑎᓪᓗᓂᓗ 
ᐱᔭᐅᑎᑕᐅᔪᓐᓇᕐᓂᖓ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎ ᐱᔭᐅᔭᕆᐊᖃᓚᐅᕐᒪᑦ 
ᐃᑲᔪᕈᑎᒋᔭᐅᖁᓪᓗᒍ ᒥᑭᓂᖅᓴᐅᓕᖅᑎᑦᑎᔾᔪᑎᒋᔭᐅᓗᓂ ᖁᒃᓴᓇᕐᓂᖓᓂᑦ ᓄᓇᕗᒻᒥᐅᓄᑦ 
ᐱᕕᒡᔪᐊᕐᓇᖅᑐᒥᒃ ᖃᓂᒪᓯᑖᕐᓂᕐᒧᑦ, ᐋᓐᓂᐊᕕᖕᒦᑦᑕᕆᐊᖃᓕᕐᓂᕐᒧᑦ, ᐊᒻᒪᓗ 
ᑐᖁᔾᔪᑎᒋᔭᐅᓂᖓᓄᑦ ᑕᒪᓐᓇ ᓄᕙᖕᓇᕐᔪᐊᖅ−19.  ᐱᔭᐅᑎᑕᐅᓂᖓ ᑕᒪᑐᒪ 
ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑏᑦ ᐱᒻᒪᕆᐊᓗᓚᐅᕐᒪᑦ ᐋᓐᓂᐊᕕᖕᓄᑦ 
ᓯᕗᓪᓕᐅᑎᔭᐅᔭᕆᐊᖃᓕᕐᓗᓂ ᐊᒃᓱᕈᖅᑎᑦᑎᓂᖓᓄᑦ ᓄᓇᕗᑉ ᐋᓐᓂᐊᕕᑦ ᐱᓕᕆᔾᔪᑎᖓᓐᓂᑦ. 

ᐃᓗᓕᖏᑦ 

17. ᒪᑑᓇ ᖃᓂᒻᒪᔾᔭᐃᒃᑯᑎ ᐃᓄᖕᓄᑦ ᐅᑭᐅᓕᖕᓄᑦ 18−ᓂᒃ ᐅᖓᑖᓂᓪᓗ ᓂᕈᐊᖅᑕᐅᓚᐅᕐᒪᑕ 
ᓄᓇᕗᒻᒥ ᐱᔾᔪᑎᒋᓪᓗᒍ, ᐊᔾᔨᒋᖏᒻᒪᒋᑦ ᐊᓯᖏᑕ ᖃᓂᒻᒪᔾᔭᐃᑯᑏᑦ, 
ᑎᑭᑎᑕᐅᔭᕆᐊᖃᓚᐅᕐᓇᑎᒡᓗ ᓈᒻᒪᒃᑐᓂ−ᓂᒡᓕᓇᕐᓂᖃᕐᓗᑎᒃ. ᑖᓐᓇ ᖃᓂᒪᔾᔭᐃᒃᑯᑎ 
ᐱᔪᓐᓇᖅᑎᑕᐅᓚᐅᕐᒪᑦ ᐋᓐᓂᐊᖃᕐᓇᙱᑦᑐᓕᕆᔨᑦ ᑲᓇᑕᒥ  ᑎᓯᐱᕆ 23, 2020-ᒥ. ᓄᓇᕗᑦ 
ᐱᓚᐅᕐᒪᑦ ᓯᕗᓪᓕᖅᐹᓂᒃ ᑎᑭᑎᑕᐅᔪᓂᒃ ᒪᑑᓇ ᖃᓂᒻᒪᔾᔭᐅᒃᑯᑎ ᐃᓅᓕᓴᐅᑎᓂᒃ ᑎᓯᐱᕆᐅᑉ 
ᓄᙳᐊᓂ 2020 (ᑕᑯᓗᒍ ᑕᑯᒃᓴᐅᑎᑦᑎᔾᔪᑎ 4), ᐊᒻᒪᓗ ᓄᓇᓕᖃᕐᕕᐅᔪᑉ ᖃᓂᒻᒪᔭᐃᒃᑯᑎ 
ᐱᒋᐊᖅᑎᑕᐅᓚᐅᕐᒪᑦ ᔭᓄᐊᕆ 2021−ᒥ ᐱᒋᐊᕐᓗᓂ.  ᐋᓐᓂᐊᕕᖕᓂᑦ ᑭᒡᒐᖅᑐᐃᔨ ᑲᓇᑕᒥ 
ᓴᓂᕐᕙᐃᓚᐅᕐᒪᑦ ᖃᓂᒻᒪᔾᔭᐃᑯᑎ ᐃᓅᓕᓴᐅᑎᓂᒃ ᐊᑐᓂ ᐊᕕᒃᑐᖅᓯᒪᐅᖅᑐᓄᑦ ᐊᒻᒪᓗ 
ᓄᓇᓕᖃᕐᕕᐅᔪᒧᑦ ᐊᑐᓂ−ᐃᓄᖏᑦ ᑐᙵᕕᒋᓗᒋᑦ, ᑕᐃᒪᓐᓇ 
ᐊᖏᖃᑎᒋᒍᑎᒋᔭᐅᓚᐅᕐᓂᖓᓄᑦ ᑲᓇᑕᒥ, ᐊᕕᒃᑐᖅᓯᒪᓂᐅᔪᓂ, ᐊᒻᒪᓗ ᓄᓇᓕᖃᕕᐅᔪᓂ 
ᒐᕙᒪᒃᑯᓐᓂᑦ ᑎᓯᐱᕆ 2020−ᒥ.  ᓄᓇᕗᑦ ᐃᓚᒋᔭᐅᓪᓗᓂ ᓯᕗᓪᓕᖅᐹᖑᓚᐅᕐᒪᑦ ᑲᓇᑕᐅᑉ 
ᓄᓇᓕᖃᕐᕕᐅᓂᖓᓂ ᐊᒻᒪᓗ ᐊᕕᒃᑐᖅᓯᒪᐅᖅᑐᓂ ᐱᓕᕆᔪᓐᓇᕐᓂᖃᕐᕕᐅᔪᓂ 
ᓄᕙᖕᓇᕐᔪᐊᖅ−19−ᒧᑦ ᖃᓂᒻᒪᔾᔭᐃᑯᑎᓂᒃ ᐱᓂᐊᕐᓗᓂ. ᑕᐃᒪᐃᒻᒪᑦ, ᓄᓇᕗᑦ ᒐᕙᒪᒃᑯᑦ 
ᐱᓕᕆᓕᓚᐅᖅᑐᑦ ᐱᓕᕆᔭᕆᐊᖃᓕᕐᓗᓂ ᐱᒋᐊᖅᑎᑦᑎᓂᕐᒥᑦ ᖃᓂᒻᒪᔾᔭᐃᑯᑎᓂᒃ ᐃᓄᖏᓐᓄᑦ 
ᐱᓯᒪᖏᒃᑲᓗᐊᕐᓗᑎᒃ ᐱᕚᓪᓕᕈᑎᒃᓴᒥᒃ ᐃᓕᑕᐅᔭᕆᐊᓕᖕᒥᑦ ᐊᓯᖏᓐᓂ ᑲᓇᑕᒥ 
ᐱᓕᕆᔪᓐᓇᕐᓂᖃᕐᕕᐅᔪᓂ. 

ᑕᑯᒃᓴᐅᑎᑦᑎᔾᔪᑎ 4−ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎ ᐱᔭᐅᔪᓐᓇᖅᓯᑎᑕᐅᔪᖅ ᐊᒻᒪᓗ ᑎᑭᑎᑕᐅᓪᓗᓂ ᓄᓇᕗᒻᒧᑦ 

ᖃᓂᒻᒪᔾᔭᐃᑯᑎᓂ ᓴᓇᔨ ᐱᓕᕆᐊᖑᔪᒪᔪᑦ ᐅᑭᐅᓕᑦ 
ᑎᑭᐅᒪᔭᖏᓐᓂᒃ 

ᐅᓪᓗᖓ 
ᐱᓕᕆᔪᓐᓇᖅᓯᑎᑕᐅᕕᖓᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑲᓇᑕᒥ 

ᐅᓪᓗᖓ ᐱᔭᐅᑎᓪᓗᒍ 
ᓄᓇᓕᖃᕐᕕᐅᔪᒧᑦ 

ᒪᑑᓇ 18−ᓂᒃ ᐊᕐᕌᒍᓕᑦ ᐊᖓᔪᒃᖡᓪᓗ ᑎᓯᐱᕆ 23 2020 ᑎᓯᐱᕆ 30 2020 

ᕙᐃᓱ 12−ᓂᒃ ᐊᕐᕌᒍᓕᑦ ᐊᖓᔪᒃᖡᓪᓗ ᒪᐃ 5 2021 ᔫᓂ 7 2021 

ᕙᐃᓱ 12−ᓂᒃ ᐊᕐᕌᒍᓕᑦ ᐊᖓᔪᒃᖡᓪᓗ ᒪᐃ 5 2021 ᔫᓂ 7 2021 

ᒪᑑᓇ 6−ᓂᒃ ᑕᖅᑭᓕᑦ 
6−ᓂᒃ ᐊᕐᕌᒍᓕᑦ ᑐᖔᓃᑦᑐᓄᑦ 

ᔪᓚᐃ 14 2022 ᔪᓚᐃ 20 2022 

ᐱᕕᒃᓴᐅᔪᑦ: ᐃᓅᓕᓴᐅᑎᒥᒃ ᐊᒻᒪᓗ ᖃᓂᒻᒪᔾᔭᐃᑯᑎᓂᒃ ᐱᓕᕆᔾᔪᑎᖃᕈᓐᓇᖅᓯᑎᑦᑎᔨᑦ ᒪᑯᓂᖓ ᓄᕙᖕᓇᕐᔪᐊᖅ−19 ᐃᑭᐊᕿᕕᖓ, 
ᑲᓇᑕᐅᑉ ᒐᕙᒪᖓ 

18. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᕋᒃᑎᒃᑯᑦ ᖃᖓᑕᓲᒥᒃ 
ᐊᑭᓖᓯᒪᓚᐅᕐᒪᑎᒃ ᑎᑭᑎᑦᑎᖁᓪᓗᒋᑦ ᖃᓂᒻᒪᔾᔭᐃᑯᑎᓂᒃ ᐊᒻᒪᓗ ᐋᓐᓂᐊᓯᐅᖅᑎᓂᒃ ᓄᓇᕗᑦ 
ᓄᓇᓕᖏᓄᑦ. ᐅᖃᖅᓯᒪᓂᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐊᑭᓖᔾᔪᑎᖃᖅᑐᒥᓂᐅᓂᕋᕐᒪᑕ 
ᐃᓚᒋᐊᒃᑲᓐᓂᕈᑎᔪᓂᒃ ᑮᓇᐅᔭᓂᒃ $3.2 ᒥᓕᐊᓂᒃ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᒃᑯᑎ 
ᐱᒋᐊᖅᑎᑕᐅᑎᓪᓗᒋᑦ, 78 ᐳᓴᓐᑎ (ᐅᕝᕙᓗᓂᑦ 2.5 ᒥᓕᐊᓐ ᑮᓇᐅᔭᓂᑦ ᐅᖓᑖᓂᑦᑐᓂᒃ) 
ᐊᑭᓖᔾᔪᑎᒋᔭᐅᓪᓗᓂ ᖃᖓᑕᓱᒥᒃ ᐊᑭᓖᓂᕐᒧᑦ ᐱᔨᑦᓯᕈᑎᓂᒃ. 

ᑭᖑᕙᖏᓪᓗᑎᒃ ᑎᑭᑎᑦᑎᔪᑦ ᓄᓇᓕᖕᓄᑦ 

ᖃᐅᔨᔭᐅᔪᑦ 

19. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᓯᕋᖅᑎᒃᑯᑦ ᐱᔭᐅᑎᑦᑎᔪᒥᓂᐅᓂᖏᓐᓂᑦ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎ ᐃᓅᓕᓴᐅᑎᓂᒃ 
ᐃᓘᓐᓇᓕᒫᖓᓄᑦ ᓄᓇᓕᖃᕐᕕᐅᔪᑉ ᑭᖑᕙᓯᖕᓇᑎᒃ ᐱᓕᕆᓂᕐᒥᖕᓂᒃ. ᓈᓴᐅᓯᕆᓚᐊᕋᑦᑕ 
ᐱᓕᕆᕕᒃ ᐱᔭᐅᑎᑦᑎᔪᒥᓂᐅᓂᖏᓐᓂᑦ ᖃᓂᒻᒪᔾᔭᐃᑯᑎ ᐃᓅᓕᓴᐅᓂᒃ ᐊᒻᒪᓗ ᐱᒋᐊᖅᖢᑎᒃ 
ᖃᓂᒻᒪᔾᔭᐃᑯᑎᑖᖅᑎᑦᑎᖃᑦᑕᕐᓂᕐᒥᖕᓂᑦ ᐃᓄᖏᓂᑦ ᓄᓇᓖᑦ ᐃᒪᓐᓇᑎᒋᐅᒐᔪᒃᖢᑎᒃ 
ᐱᓇᓱᐋᕈᓯᖕᓂᒃ ᒪᕐᕉᖕᓂᒃ ᑭᖑᓂᖓᒍᑦ ᖃᓂᒻᒪᔾᔭᐃᑯᑎᑦ ᑎᑭᑎᑕᐅᓚᐅᖅᑎᓪᓗᒋᑦ 
ᓄᓇᓕᖃᕐᕕᐅᔪᒧᑦ. ᑕᐅᑐᒃᑕᑦᑎᒍᓪᓕ, ᐱᔭᐅᑎᑕᐅᓂᖏᑦ ᑭᖑᕙᓯᖕᓂᖏᒻᒪᑕ 
ᑕᒪᓐᓇᐅᒐᓗᐊᖅᑎᓪᓗᒍ ᑎᑭᐅᒪᔭᖓ ᐊᐅᓚᑦᑎᓂᕐᒧᑦ ᐱᓕᕆᓇᓱᒋᐊᖃᕐᓂᐅᔪᑦ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᓇᓱᒋᐊᖃᓕᓚᐅᕐᒪᑕ ᐱᔭᐅᑎᑦᑎᔭᕆᐊᖃᓕᖅᖢᑎᒃ 
ᐱᒋᐊᖅᑎᑦᑎᔾᔪᑎᖓᓂᒃ ᐃᓅᓕᓴᐅᑎᑦ ᓄᓇᓕᖕᓄᑦ. ᐱᓕᕆᓇᓱᒋᐊᖃᕐᓃᑦ ᐃᓚᖃᓚᐅᕐᒪᑕ 
ᐃᖅᑲᓇᐃᔭᓕᖅᑎᑦᑎᓂᕐᒥᑦ ᐊᒻᒪᓗ ᓇᔪᒐᖃᖅᑎᑦᑎᓂᕐᒥᑦ ᐋᓐᓂᐊᓯᐅᖅᑎᓂᑦ 
ᖃᓂᒻᒪᔾᔭᐃᑯᑎᑖᖅᑎᑦᑎᔨᓂᒃ, ᐃᓂᒃᓴᖅᑖᖅᑎᑕᐅᓗᑎᒃ ᐊᐅᓪᓚᕈᑎᒋᓂᐊᖅᑕᖏᓐᓂᑦ, 
ᐊᑐᕈᓐᓇᖅᓯᔭᕆᐊᖃᕐᓂᖏᓐᓂᑦ ᓯᓚᐅᑉ ᖃᓄᐃᓕᕐᓂᖓᓄᑦ, ᐊᒻᒪᓗ ᒪᓕᑦᑎᐊᕈᓐᓇᕐᓗᑎᒃ 
ᓂᒡᓕᓇᖅᑐᖃᐅᑎᒃᑯᕕᑦ ᐱᔭᐅᓯᒪᔭᕆᐊᖃᕐᓂᖏᓐᓂᑦ ᖃᓂᒻᒪᔾᔭᐃᑯᑎᓄᑦ. 

ᕿᓚᒥᐅᔪᒃᑯᑦ ᐊᐅᓚᑦᑎᓂᖅ ᐃᓅᓕᓴᐅᑎᓂᒃ ᐊᒥᓱᐊᓗᖕᓂᑦ ᖃᓂᒻᒪᔾᔭᐃᑯᑎᑖᕐᓂᕐᒧᑦ 
ᑕᑯᔭᐅᑎᓪᓗᒋᑦ 

ᖃᐅᔨᔭᐅᔪᑦ 

20. ᖃᓂᒻᒪᔾᔭᐃᑯᑎ ᐱᒋᐊᖅᑎᑕᐅᓕᖅᑎᓪᓗᒍ ᔭᓄᐊᕆ 2021−ᒥ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐋᖅᑭᒃᓱᐃᓚᐅᕐᒪᑕ ᐊᒥᓱᐊᓗᖕᓂᑦ ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᑕᑯᔭᐅᕕᖕᓂᑦ ᐊᑐᓂ 
ᓄᓇᕗᒻᒥ ᓄᓇᓕᖏᓐᓂ, ᑭᑭᑕᐅᓪᓗᓂ ᐃᖃᓗᐃᑦ. ᑕᒪᑐᒥᖓ ᐱᓕᕆᒋᐊᕈᑎᖃᓕᓚᐅᖅᐳᑦ 
ᐱᔾᔪᑎᒋᓪᓗᒋᑦ ᐱᖁᑎᓕᕆᓃᑦ ᐱᓕᕆᐊᖃᖅᑐᑦ ᖃᖓᑕᓲᒃᑰᖅᑎᑕᐅᔭᕆᐊᖃᕐᓂᖏᓂᑦ 
ᖃᓂᒻᒪᔾᔭᐃᒃᑯᑎᑦ ᐊᒻᒪᓗ ᖃᓂᒻᒪᔾᔭᐃᒃᑯᑖᖅᑎᑦᑎᔨᑦ ᓄᓇᓕᖕᓄᑦ ᐊᒻᒪᓗ 
ᑲᓂᒻᒪᔾᔭᐃᑯᑎᑖᖅᑎᑦᑎᔪᓐᓇᖁᓪᓗᒋᑦ ᐱᔪᓐᓇᖅᑎᑕᐅᔪᓄᑦ ᐃᓚᒋᔭᐅᔪᑦ ᐃᓄᖏᑦ ᕿᓚᒻᒥᐅᓛᒃᑯᑦ. 
ᑕᐃᒪᓕ ᐃᓚᒃᑲᓐᓂᖏᑦ ᖃᓂᒻᒪᔾᔭᐃᑯᑎᑦ ᐱᔭᒃᓴᐅᓕᑐᐊᖅᐸᑕ ᒪᒃᑯᖕᓂᖅᓴᓄᑦ, ᓄᓇᓕᖕᓂ 
ᐋᓐᓂᐊᕖᑦ ᐱᔭᒃᓴᐅᓕᖅᑎᑦᑎᓕᓚᐅᖅᐳᑦ ᐊᓯᒃᑲᓐᓂᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ 
ᑲᓂᒻᒪᔾᔭᐃᒃᑯᓯᖅᑕᐅᔾᔪᑎᒃᓴᓂᒃ, ᐃᓚᒋᔭᐅᓪᓗᓂ ᐱᓕᕆᒋᐊᕐᕕᒃᓴᓕᐊᖑᓯᒪᔪᖅ 
ᖃᓂᒻᒪᔾᔭᐃᒃᑯᑎᑖᖅᑎᑦᑎᓂᕐᒧᑦ ᐃᓂᒃᓴᓕᐅᖅᓯᒪᓗᓂ ᐊᒻᒪᓗ ᐃᓯᑐᐃᓐᓇᕐᓗᓂ ᑕᑯᔭᐅᕕᖕᓄᑦ 
(ᑕᒪᓐᓇ, ᑲᓂᒻᒪᔾᔭᐃᑯᑎᑖᖅᑎᑦᑎᕕᒃᓴᖅ ᐃᓂᒃᓴᓕᐅᖅᓯᒪᖏᒃᑲᓗᐊᕐᓗᓂ ᓯᕗᓂᖓᓂ). ᑲᑎᓯᒪᔪᑦ 
ᐊᔾᔨᒌᓚᐅᖏᒻᒥᔪᑦ ᐊᑐᓂ ᐃᓂᒋᔭᐅᔪᓂ ᒪᓕᑐᐃᓐᓇᓚᐅᕐᒪᑕ ᓄᓇᓕᐅᑉ ᐱᔭᕆᐊᖃᕐᓂᖏᓐᓂᑦ. 

21. ᐱᔾᔪᑎᒋᓪᓗᒍ ᖃᕋᑕᐅᔭᒃᑯᑦ ᑲᓱᖅᓯᒪᔪᓐᓇᕐᓃᑦ ᑭᒡᓕᖃᖅᑎᑕᐅᓂᖏᑦ ᓄᓇᓕᑐᐃᓐᓇᕐᓂ ᐊᒻᒪᓗ 
ᐅᖓᓯᒃᑐᓂ ᓄᓇᓕᖕᓂ, ᐱᑕᖃᓚᐅᖏᒻᒪᑦ ᖃᕋᑕᐅᔭᒃᑯᑦ ᐃᓂᒃᓴᓕᐅᕕᒃᓴᐅᔪᓂᒃ 
ᓄᓇᓕᖃᕐᕕᐅᔪᒥ. ᐃᓄᐃᑦ ᐃᓂᒃᓴᓕᐅᕈᒪᔪᑦ ᖃᓂᒻᒪᔾᔭᐃᑯᑎᑖᖅᑎᑕᐅᔪᒪᓗᑎᒃ 
ᐃᓂᒃᓴᓕᐅᖃᑦᑕᓚᐅᖅᐳᑦ ᐅᖄᓚᐅᑎᒃᑯᑦ ᐅᕝᕙᓗᓂᑦ ᐅᐸᒍᑎᓗᑎᒃ. 

22. ᐃᖃᓗᐃᑦ, ᓄᓇᕗᒻᒥ ᐊᖏᓛᖑᔪᖅ ᓄᓇᓕᒃ, ᒪᓕᓚᐅᕐᒪᑦ ᐊᔾᔨᒌᒍᓐᓃᖅᑲᑦᑕᖅᑐᒥᒃ ᐱᓕᕆᓪᓗᑎᒃ: 
ᐃᓐᓇᒪᕆᑦ ᐊᒻᒪᓗ ᐃᓚᒋᔭᐅᔪᑦ ᓇᓗᓇᐃᖅᑕᐅᓯᒪᔪᓄᑦ ᖃᓂᒻᒪᑐᐃᓐᓇᕆᐊᖃᕐᓂᖅᓴᐅᔪᑦ 
ᖃᓂᒻᒪᔾᔭᐃᑯᑎᑖᖅᑎᑕᐅᖃᑦᑕᓚᐅᖅᐳᑦ ᓯᕗᓪᓕᐅᓪᓗᑎᒃ. ᑭᖑᓂᖓᒍᓪᓗ, ᐃᓚᒋᔭᐅᔪᑦ 
ᑕᒪᐃᓐᓄᑦ ᐃᓄᖏᓐᓄᑦ ᐱᔪᓐᓇᖅᓯᑎᑕᐅᓕᕆᓪᓗᑎᒃ ᑲᓂᒻᒪᔾᔭᐃᒃᑯᑎᒥᒃ ᑐᙵᕕᖃᕐᓗᑎᒃ 
ᐅᑭᐅᖃᕐᓂᖏᓐᓂᑦ. ᐱᒋᐊᖅᑎᑕᐅᓂᖓ ᐃᖃᓗᖕᓂ ᐃᓚᖃᓚᐅᖅᐳᖅ ᐊᒥᓱᐊᓗᖕᓂᒃ 
ᖃᓂᒻᒪᔾᔭᐃᑯᑎᑖᖅᑎᑦᑎᕕᖃᕐᓗᑎᒃ ᑕᑯᔭᐅᕕᖕᓂᒃ ᐃᓂᒃᓴᓕᐅᖅᓯᒪᓗᓂ, ᑭᖑᓂᖓᒍᓪᓗ 
ᐃᓯᑐᐃᓐᓇᕐᓗᓂ ᑕᑯᔭᐅᕕᒃᓴᐅᔪᓂᒃ ᐊᒻᒪᓗ ᐃᓂᒃᓴᓕᐅᖅᓯᒪᑐᐃᓐᓇᕋᓗᐊᕐᓗᑎᒃ. 

23. ᖃᐅᔨᓚᐅᖅᑐᒍᑦ ᐃᑲᔪᕋᓱᐊᕐᓗᒋᑦ ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᐱᒋᐊᖅᑎᑦᑎᔾᔪᑎᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᓕᖅᑎᑦᑎᔪᒥᓂᐅᖕᒪᑕ ᐋᓐᓂᐊᓯᐅᖅᑎᓂᒃ 
ᓯᓚᑖᓂᖔᖅᑐᓂᒃ ᓄᓇᓕᖃᕐᕕᐅᔪᑉ ᐃᖅᑲᓇᐃᔭᑲᐃᓐᓇᖅᑎᑕᐅᓪᓗᑎᒃ. ᐱᖓᓱᑦ ᐱᓕᕆᖃᑎᒌᒃᑐᑦ 
ᑖᒃᑯᓇᓂ ᐋᓐᓂᐊᓯᐅᖅᑎᓂ ᐊᐅᓪᓚᖃᑦᑕᓚᐅᕐᒪᑕ ᖃᖓᑕᓲᒃᑯᑦ ᓄᓇᓕᖕᓃᖓᕐᓗᑎᒃ 
ᓄᓇᓕᖕᓄᐊᖅᐸᒡᓗᑎᒃ ᓄᓇᕗᒻᒥ ᐃᑲᔪᕆᐊᕐᓗᑎᒃ ᓄᓇᓕᖕᓂ ᐋᓐᓂᐊᕕᖕᓂ ᐃᖅᑲᓇᐃᔭᖅᑎᓂᒃ 
ᐊᐅᓚᑦᑎᑎᓪᓗᒋᑦ ᒪᑑᓇ ᖃᓂᒻᒪᔾᔭᐃᑯᑎᖏᓐᓂᒃ ᐃᓄᖕᓄᑦ ᐅᑭᐅᓕᖕᓄᑦ 18−ᓂᒃ ᐅᖓᑖᓂᓪᓗ. 
ᓯᕗᓪᓕᕐᒥ  ᐊᒥᓱᐊᓗᖕᓂᑦ ᖃᓂᒻᒪᔾᔭᐃᑯᑎᑖᖅᑎᑦᑎᑎᓪᓗᒋᑦ ᓄᓇᓕᖕᓂ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᔪᓯᑦᑎᐊᓚᐅᖅᑐᑦ ᕿᓚᒥᐊᓗᒃ ᐊᐅᓚᑦᑎᓪᓗᑎᒃ ᐃᓅᓕᓴᐅᑎᓂᒃ 
ᐃᓄᖕᓄᑦ  ᐱᔪᓐᓇᖅᑎᑕᐅᔪᓄᑦ. ᐱᒋᐊᕐᓂᖓᓂ ᐊᒥᓱᐊᓗᐃᑦ ᑕᑯᔭᐅᕕᒃ ᐊᐅᓚᓚᐅᕐᒪᑕ 2.7 
ᐅᓪᓗᐃᑦ ᒥᒃᓵᓂ ᐊᑐᓂ ᓄᓇᓕᖕᓂ. ᖃᐅᔨᓚᐅᖅᑐᒍᑦ ᑕᐃᔅᓱᒪᓂ ᐊᑐᖅᑎᓪᓗᒋᑦ ᑕᑯᔭᐅᕖᑦ, 45 
ᐳᓴᓐᑎᖏᑦ ᐱᔪᓐᓇᖅᑎᑕᐅᔪᑦ ᐃᓄᖏᑦ ᐱᓚᐅᕐᒪᑕ ᓯᕗᓪᓕᖅᐸᖏᓐᓂᒃ ᐃᓅᓕᓴᐅᑎᓂᒃ. 

24. ᔫᓂ 2021−ᒥ, ᕙᐃᓱᓂᒃ ᖃᓂᒻᒪᔾᔭᐃᒃᑯᑎᓂᒃ ᐱᔭᐅᔪᓐᓇᖅᓯᑎᑦᑎᓚᐅᕐᒪᑕ ᓄᓇᕗᒻᒥ 
ᐅᑭᐅᓕᖕᓄᑦ 12−ᓂᒃ ᐅᖓᑖᓂᓪᓗ. ᐊᐅᓚᑦᑎᖁᓪᓗᒋᑦ ᐃᓅᓕᓴᐅᑎᓂᒃ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᔪᓯᓚᐅᕐᒪᑕ ᐃᖅᑲᓇᐃᔭᓕᖅᑎᑦᑎᑲᐃᓐᓇᖅᓯᒪᓗᑎᒃ 
ᐋᓐᓂᐊᓯᐅᖅᑎᓂᒃ ᓯᓚᑖᓂᖓᖅᑐᓂᒃ ᓄᓇᓕᖃᕐᕕᐅᔪᑉ ᐊᒻᒪᓗ ᐱᓕᕆᓪᓗᑎᒃ ᐊᒥᓱᐊᓗᖕᓂ 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᑕᑯᔭᐅᕕᖕᓂᑦ. ᐊᒥᓱᐊᓗᐃᑦ ᑕᑯᔭᐅᕕᑦ ᐊᐅᓚᓚᐅᕐᒪᑕ ᐅᓪᓗᓂ 
ᒪᕐᕉᖕᓂᒃ ᐊᑐᓂ ᓄᓇᓕᖕᓂ, ᐃᓚᒋᔭᐅᓪᓗᓂ ᐃᖃᓗᐃᑦ. ᖃᐅᔨᓚᐅᖅᑐᒍᑦ ᐊᑐᖅᑎᓪᓗᒋᑦ 
ᑕᑯᔭᐅᕖᑦ, 39 ᐳᓴᓐᑎᖏᑦ ᐃᓘᓐᓇᑎᒃ 12-ᓂᒃ 17−ᒧᑦ ᑎᑭᓪᓗᒍ ᐊᕐᕌᒍᓕᑦ ᓯᕗᓪᓕᖅᐹᖏᓐᓂᑦ 
ᐃᓅᓕᓴᐅᑎᓂᒃ ᑲᐱᔭᐅᓚᐅᕐᒪᑕ. 

25. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔭᒃᓴᐅᑎᑦᑎᔪᒥᓂᐅᖕᒪᑕ 
ᐊᔪᕈᓐᓃᖅᓴᑎᑦᑎᓂᕐᒥᑦ ᖃᓄᖅ ᐱᓕᕆᐊᖑᔭᕆᐊᖃᕐᒪᖔᑕ ᐊᒻᒪᓗ ᐊᐅᓚᑕᐅᓗᑎᒃ 
ᖃᓂᒻᒪᔾᔭᐃᑯᑎᑦ ᐃᓅᓕᓴᐅᑎᑦ ᓯᕗᓂᖓᒍᑦ ᖃᓂᒻᒪᔾᔭᐃᒃᑯᑎᑖᖅᑎᑦᑎᔨᑦ 
ᐱᓕᕆᒋᐊᓚᐅᖏᓐᓂᕐᒥᖕᓂ ᐱᓕᕆᐊᖑᔭᕆᐊᓕᖕᓂᒃ ᓄᓇᓕᖕᓂ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᔭᐅᑎᑦᑎᓚᐅᕐᒥᔪᑦ ᖃᓂᒻᒪᔾᔭᐃᑯᑎᑖᖅᑎᑦᑎᔨᑦ ᐊᔪᕈᓐᓃᖅᓴᑎᑕᐅᓪᓗᑎᒃ 
ᓇᓗᓇᐃᒃᑯᑕᖅᑖᖅᑎᑦᑎᓂᕐᒥᑦ ᐊᒻᒪᓗ ᑎᑎᕋᒃᓯᒪᔪᓕᐊᖑᓂᖏᓐᓂᑦ ᖃᓂᒻᒪᔾᔭᐃᒃᑯᑎᑦ. 
ᐃᓘᓐᓇᑎᒃ ᖃᓂᒻᒪᔾᔭᐃᑯᑎᑖᖅᑎᑦᑎᔨᑦ ᐱᔭᕇᒃᓯᔭᕆᐊᖃᖅᑎᑕᐅᓚᐅᕐᒥᔪᑦ ᓄᓇᕗᑦ 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᓇᓗᓇᐃᑯᑕᓂᒃ. ᐃᓚᒋᔭᐅᓗᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑐᓴᖅᑎᑦᑎᓚᐅᕐᒥᔪᑦ ᓯᓚᑖᓂᖔᖅᓯᒪᔪᓂᒃ−ᓄᓇᓕᖃᕕᐅᔪᑉ ᐋᓐᓂᐊᓯᐅᖅᑎᑦ 
ᖃᓂᒻᒪᔾᔭᐃᒃᑯᑎᑖᖅᑎᑦᑎᔨᓄᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐊᔪᕈᓐᓃᖅᓴᑎᑦᑎᔾᔪᑎ 
ᐱᔭᒃᓴᐅᓂᕋᒃᑕᐅᓪᓗᑎᒃ. 

26. ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᓚᐅᕐᒥᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᒪᓇᓱᖕᓂᖏᒻᒪᑕ 
ᖃᓂᒻᒪᔾᔭᐃᒃᑯᑎᑖᖅᑎᑦᑎᔨᑦ ᐱᔭᕇᒃᓯᔪᒥᓂᐅᒐᓗᐊᕐᒪᖔᑕ ᐊᔪᕈᓐᓃᖅᓴᕈᑎᒥᒃ ᑖᒃᑯᓄᖓ 
ᐊᑐᐃᓐᓇᐅᑎᑕᐅᔪᓂᒃ. ᐅᓂᒃᑳᓕᐊᖏᓐᓂ ᑕᒻᒪᖅᓯᒪᔪᖅᓯᐅᖅᑎᕐᔪᐊᒃᑯᑦ ᑲᓇᑕᒥ ᓄᓇᕗᑦ 
ᒪᓕᒐᓕᐅᕐᕕᖓᓄᑦ−2017−ᒥ, ᐋᓐᓂᐊᕕᑦ ᐱᔨᑦᓯᕈᑎᖏᑦ−ᓄᓇᕗᒻᒥ, ᐊᑐᓕᖁᔨᕗᒍᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᒃᓯᖁᓪᓗᒋᑦ ᐱᓕᕆᔾᔪᑎᓂᒃ ᖃᐅᔨᒪᒋᐊᕈᑎᒋᔭᐅᔪᓐᓇᖅᑐᓂᒃ 
ᐊᒻᒪᓗ ᖃᐅᔨᓴᕈᓐᓇᕐᓗᑎᒃ ᐋᓐᓂᐊᕕᑦ ᐃᖅᑲᓇᐃᔭᖅᑎᖏᑦ ᖃᐅᒋᐊᖅᑎᑕᐅᓯᒪᒐᓗᐊᕐᒪᖔᑕ 
ᐊᒻᒪᓗ ᐊᔪᕈᓐᓃᖅᓴᑎᑕᐅᓯᒪᓗᑎᒃ ᑭᖑᕙᓯᖏᓪᓗᑎᒃ ᐊᒻᒪᓗ ᐱᓕᕆᔪᓐᓇᐅᑎᖏᑦ ᐊᒻᒪᓗ 
ᓇᓗᓇᐃᑯᑕᖏᑦ ᐊᖑᒻᒪᑎᒐᓗᐊᕐᒪᖔᑕ ᐅᓪᓗᒥᒧᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᖏᖃᑎᖃᓚᐅᕋᓗᐊᖅᑎᓪᓗᒋᑦ ᐅᕙᒍᑦ ᐊᑐᓕᖁᔭᖏᓐᓂᒃ 2017−ᒥ, ᖃᐅᔨᓚᐅᖅᑐᒍᑦ 
ᐱᒋᐊᖅᓯᒪᖏᓂᖏᓐᓂᒃ ᑕᔅᓱᒥᖓ ᐊᑲᐅᙱᓕᐅᕈᑎᒥᒃ. 

ᐊᑐᓕᖁᔨᔾᔪᑎ 

27. ᐋᓐᓂᖃᕐᓇᖏᑦᑐᓕᕆᔨᒃᑯᑦ ᐊᖏᖃᑎᖃᓚᐅᖅᑎᓪᓗᒋᑦ ᐱᓕᕆᓂᐊᕐᓂᕋᕐᓗᑎᒃ 2017−ᒥ, 
ᐋᖅᑭᒃᓯᔭᕆᐊᓕᐅᒐᓗᐊᑦ ᐱᓕᕆᔾᔪᑎᓂᒃ ᖃᐅᔨᒪᔾᔪᑎᒋᓂᐊᖅᑕᖏᓐᓂᑦ ᐱᔭᕇᖅᓯᔪᖃᕋᓗᐊᕐᒪᖔᑦ 
ᖃᐅᔨᒪᓂᖅᓴᐅᓕᖅᑎᑕᐅᓂᕐᒧᑦ ᐊᒻᒪᓗ ᐊᔪᕈᓐᓃᖅᓴᖅᑎᑕᐅᓂᕐᒧᑦ ᐃᓕᓐᓂᐊᕈᑎᓂᒃ 
ᐋᓐᓂᐊᕕᖕᓂ ᐃᖅᑲᓇᐃᔭᖅᑎᓄᑦ, ᖃᐅᔨᓴᖅᐸᓪᓕᐊᓗᑎᒃ ᑖᒃᑯᐊ ᐱᓕᕆᔪᓐᓇᐅᑎᖏᑦ ᐊᒻᒪᓗ 
ᓇᓗᓇᐃᒃᑯᑕᖏᑦ ᐊᖑᒻᒪᑎᒐᓗᐊᕐᒪᖔᑕ ᐅᓪᓗᒥᒧᑦ, ᐊᒻᒪᓗ ᐱᔭᐅᑎᑦᑎᕙᒡᓗᑎᒃ 
ᓈᒻᒪᒃᓯᑐᐊᕋᖓᑦ ᐅᓂᒃᑳᓕᐊᖑᓯᒪᔪᓂᒃ ᖄᖏᐅᑎᔪᓂᒃ ᐊᔪᕈᓐᓃᖅᓴᑎᑦᑎᔾᔪᑎᓂᒃ ᐊᒻᒪᓗ 
ᐊᑐᕈᓐᓇᐃᓕᓯᒪᔪᓂᒃ ᐱᔪᓐᓇᐅᑎᓂᒃ ᐅᕝᕙᓗᓂᑦ ᓇᓗᓇᐃᑯᑕᕐᓂᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᒋᐊᕐᓂᖏᑦ. ᐊᖏᖃᑎᓕᒃ 

ᑕᑯᓗᒋᑦ ᐊᑐᓕᖁᔭᐅᔪᑦ ᐊᒻᒪᓗ ᐱᓕᕆᒋᐊᕐᓃᑦ ᑖᔅᓱᒪ ᐅᓂᒃᑳᓕᐊᖑᓯᒪᔪᑉ ᐃᓱᐊᓂ 
ᓇᓗᓇᐃᔭᑦᑎᐊᖅᓯᒪᔪᑦ ᐱᓕᕆᒋᐊᕐᓂᐅᔪᓂ. 

ᓯᕗᓪᓕᐅᑎᔭᕆᐊᖃᖅᑎᑕᐅᔪᑦ ᖃᓂᒻᒪᑐᐃᓐᓇᕆᐊᖃᕐᓂᖅᓴᐃᑦ ᐃᓄᖏᑦ 

ᖃᐅᔨᔭᐅᔪᑦ 

28. ᐃᑲᔪᖅᑕᐅᖁᓪᓗᒍ ᐊᔾᔨᒌᒃᑎᑦᑎᓗᓂ ᐱᔪᓐᓇᖅᑎᑦᑎᓂᖅ ᖃᓂᒻᒪᔾᔭᐃᑯᑎᒥᒃ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓗᓇᐃᖅᓯᓚᐅᕐᒪᑕ ᖃᓂᒻᒪᑐᐃᓐᓇᕆᐊᖃᕐᓂᖅᓴᐅᔪᓂᒃ 
ᐃᓄᖏᓐᓂᑦ ᐅᖃᖅᓯᒪᓂᖏᓐᓄᑦ ᐊᔪᕆᖅᓱᐃᔾᔨᓯᒪᓂᖏᓐᓄᑦ ᑲᓇᑕᐅᑉ ᑲᓇᑕᓕᒫᒥ 
ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᒪᑯᓂᖓ ᑲᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ 
ᓯᕗᓪᓕᐅᑎᔭᕆᐊᖃᖅᑎᑕᐅᔪᓂᑦ ᐱᒋᐊᖅᑎᑕᐅᑎᓪᓗᒋᑦ ᐃᓅᓕᓴᐅᑎᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᒋᖃᓯᐅᔾᔨᔭᕆᐊᖃᓚᐅᕐᒥᖕᒪᑕ ᓄᓇᕗᑉ ᓇᓗᓇᐃᔭᕈᑎᖏᓐᓂᒃ 
ᐊᒻᒪᓗ ᐊᑐᐃᓐᓇᕆᔭᖏᓐᓂᒃ ᖃᓂᒻᒪᔾᔭᐃᑯᑎᑦ ᐃᓅᓕᓴᐅᑎᓂᒃ. ᑕᐃᒃᑯᐊ ᓇᓗᓇᐃᖅᑕᐅᔪᑦ 
ᓯᕗᓪᓕᐅᑎᔭᐅᔭᕆᐊᖃᕐᓂᖏᑦ ᐃᓚᖃᓚᐅᖅᐳᑦ ᐃᓐᓇᒪᕆᐅᔪᓂᒃ, ᐃᓚᒋᔭᐅᓪᓗᑎᒃ 

ᐃᒻᒥᓂᖅᓱᖅᑐᑦ ᓇᔪᒐᓖᑦ ᑕᐃᒪᖓᓕᒫᖅ ᐸᖅᑭᔭᐅᕕᖕᓃᑦᑐᑦ, ᐊᓄᓪᓚᒃᓰᕕᖕᒦᑦᑐᑦ, ᐅᕝᕙᓗᓂᑦ 
ᓇᔪᒐᖃᖅᑎᑕᐅᔪᑦ−ᐊᒻᒪᓗ, ᖃᓄᐃᓕᑲᓚᒃᑐᒥᓂᐅᔪᓄᑦ, ᐃᓄᖏᑦ ᓄᓇᓖᑦ ᓇᒦᒻᒪᖔᑕ 
ᐃᒡᓗᒋᔭᐅᔪᑦ ᐃᓂᒋᔭᖏᑦ.  ᐃᓚᒋᔭᐅᒃᑲᓐᓂᕐᓗᑎᒃ, ᐋᓐᓂᐊᖃᕐᓇᖏᑦᑐᓕᕆᔨᑯᑦ 
ᓯᕗᓪᓕᐅᔾᔭᐅᔭᕆᐊᖃᓕᖅᑎᑦᑎᓚᐅᖅᑐᑦ ᖃᓂᒻᒪᓯᖅᑖᖅᐸᓪᓕᐊᑐᐃᓐᓇᖅᑐᓂᒃ 
ᓄᕙᖕᓇᕐᔪᐊᖅ−19−ᒥᒃ ᐊᒻᒪᓗ ᓄᓇᓕᖕᓂᑦ ᖁᒃᓴᓇᖅᑐᒦᓐᓂᖅᓴᐅᔪᑦ 
ᖃᓂᒻᒪᓯᖅᑖᑐᐃᓐᓇᕆᐊᖃᕐᓂᖅᓴᐅᔪᓂᒃ. ᖃᐅᔨᓚᐅᕐᒥᔪᒍᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑐᓂᓯᔪᒥᓂᐅᓂᖏᓐᓂᑦ ᐊᔪᕆᖅᓱᐃᔾᔨᓯᒪᔪᓂᒃ ᐋᓐᓂᐊᕕᖁᑎᖏᑕ ᐃᖅᑲᓇᐃᔭᖅᑎᖏᓐᓄᑦ 
ᓯᕗᓪᓕᐅᑎᔭᕆᐊᖃᖅᑐᓕᐅᕈᑎᓂᒃ ᐃᓄᖏᓐᓄᑦ. 

29. ᐃᖃᓗᖕᓂ, ᖃᐅᔨᓚᐅᕐᒥᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓯᕗᓪᓕᐅᑎᔭᕆᐊᖃᖅᑐᓕᐅᖅᑐᒥᓂᐅᓂᖏᓐᓂᑦ ᓇᓗᓇᐃᖅᑕᐅᓪᓗᑎᒃ 
ᖃᓂᒻᒪᑐᐃᓐᓇᕆᐊᖃᕐᓂᖅᓴᐃᑦ ᐃᓄᖏᑦ ᓯᕗᓂᖓᒍᑦ ᐃᓄᓕᒫᖅᑕᐅᓂᖏᑕ ᐊᒻᒪᓗ ᑕᐃᒃᑯᐊ 
ᓄᓇᓖᑦ ᓯᕗᓪᓕᐅᑎᔭᕆᐊᖃᖅᑐᓕᐅᖅᑕᐅᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 
ᖃᓂᒻᒪᔾᔭᐃᑯᑎᑖᖅᑎᑕᐅᓪᓗᑎᒃ ᐱᒋᐊᖅᑕᐅᓚᐅᖅᑎᓐᓇᒋᑦ ᐊᓯᖏᑦ ᓄᓇᓖᑦ. ᐃᒪᓐᓇᐅᕙᒡᓗᑎᒃ, 
ᓄᓇᓖᑦ ᐱᓕᕆᔾᔪᑎᒃᓴᓕᑦ ᑕᐃᒃᑯᓂᖓ ᖃᓂᒻᒪᑐᐃᓐᓇᕆᐊᖃᕐᓂᖅᓴᐅᔪᓂᑦ ᐃᓄᖏᓐᓂᑦ, ᓲᕐᓗ 
ᒪᑯᐊ ᐋᓐᓂᐊᕕᖕᒦᖏᓐᓇᖅᑐᑦ, ᐊᓄᓪᓚᒃᓰᕕᖕᓃᑦᑐᑦ, ᐅᕝᕙᓗᓂᑦ ᓇᔪᒐᖃᖅᑎᑕᐅᔪᑦ, 
ᐱᓚᐅᕐᒪᑕ ᖃᓂᒻᒪᔾᔭᐃᑯᑎᑦ ᐃᓅᓕᓴᐅᑎᓂᒃ ᐊᕝᕙᓪᓗᐊᕆᓪᓗᓂᒋᑦ ᐊᒥᓲᓂᖏᓐᓂ ᐅᓪᓗᐃᑦ 
ᓄᓇᓖᑦ ᐱᖃᖏᑦᑐᑦ ᑕᐃᒪᓐᓇᐃᑐᓂᒃ ᓇᔪᒐᖁᑎᒋᔭᐅᔪᓂᒃ ᑕᐅᑐᒃᖢᒋᑦ. ᐅᔾᔨᕈᓱᓚᐅᕐᒥᔪᒍᑦ, 
ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᓕᒃ ᓇᔪᒐᖁᑎᓕᒃ ᑕᒪᒃᑯᓂᖓ ᓇᓗᓇᐃᖅᑕᐅᔪᓂᒃ 
ᖃᓂᒻᒪᑐᐃᓐᓇᕆᐊᖃᕐᓂᖅᓴᐅᔪᑦ ᐃᓄᖏᑦ ᐱᖃᓯᐅᑎᔭᐅᔪᒥᓂᐅᖏᓐᓂᖏᓐᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕗᓪᓕᐅᑎᔭᕆᐊᖃᖅᑐᓕᐅᕐᓂᖏᓐᓂ, ᐊᒻᒪᓗ ᑕᐃᒪᐃᓂᖓᓄᑦ 
ᑕᐃᓐᓇ ᓄᓇᓕᒃ ᐱᓕᓚᐅᕐᒥᔪᖅ ᓯᕗᓪᓕᖅᐹᒥᒃ ᐃᓅᓕᓴᐅᑎᓂᒃ ᒫᔾᔨ 2021 ᐱᒋᐊᕐᓂᖓᓂ, 
ᑭᖑᓂᖓᒍᑦ 9 ᓄᓇᓖᑦ ᑕᐃᒪᓐᓇᐃᑦᑐᓂᒃ ᓇᔪᒐᖁᑎᖃᖏᑦᑐᓂᒃ. ᑕᒪᓐᓇ ᐱᖃᓯᐅᔾᔨᖏᓐᓂᖅ 
ᑕᐃᒪᓐᓇᐅᓕᓚᐅᕐᒪᑦ ᐱᔾᔪᑎᒋᓪᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖃᕐᓂᖏᒻᒪᑕ 
ᑐᓴᐅᒪᔾᔪᑎᒃᓴᓂᒃ ᖃᓂᒻᒪᑐᐃᓐᓇᕆᐊᖃᕐᓂᖅᓴᐅᔪᑦ ᐃᓄᖏᓐᓂᑦ ᑕᐃᒃᑯᓂᖓ 
ᐃᑲᔪᕈᓐᓇᕋᔭᖅᑐᒥᓂᐅᔪᓂᒃ ᐃᓱᒪᓕᐅᕈᑎᖃᕋᓱᐊᖅᑎᓪᓗᒋᑦ ᑐᐊᕕᕐᓇᖅᓯᔪᖃᖅᑎᓪᓗᒍ. 

ᐱᓕᕆᓇᓱᐊᕐᓂᑦ ᐲᖅᑕᐅᓇᓱᐊᕐᓗᑎᒃ ᐊᐳᖅᑕᕈᑏᑦ ᖃᓂᒻᒪᔾᔭᐃᒃᑯᑎᒧᑦ 

ᖃᐅᔨᔭᐅᔪᑦ 

30. ᖃᐅᔨᓚᐅᕐᒥᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᑭᓂᖅᓴᐅᓕᖅᑎᑦᑎᔪᒥᓂᐅᖕᒪᑕ 
ᑲᓂᒻᒪᔾᔭᐃᑯᑎᑖᖅᑎᑦᑎᓂᕐᒧ ᐊᐳᖅᑕᕈᑎᒋᔭᐅᔪᓂᒃ ᖃᓂᒻᒪᑐᐃᓐᓇᕆᐊᖃᕐᓂᖅᓴᐅᔪᑦ ᐃᓄᖏᓐᓂ 
ᒪᑯᑎᒎᓇ ᐃᓅᓕᓴᐃᔭᖅᑐᖅᐸᒡᓗᑎᒃ ᑖᒃᑯᓂᖓ ᓂᕈᐅᑐᐃᓐᓇᕈᓐᓃᕐᓗᑎᒃ 
ᐅᐸᒍᑎᓂᐊᖅᑐᕆᔭᐅᓗᑎᒃ ᑕᕝᕗᖓ ᖃᓂᒻᒪᔾᔭᐃᑯᑎᑖᖅᑎᑦᑎᕕᐅᔪᒧᑦ. ᑐᑭᓕᐅᑎᓗᒍ, 
ᐃᓅᓕᓴᐃᓗᑎᒃ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᖕᓂ ᐋᓐᓂᐊᓯᐅᖅᑎ ᐃᖅᑲᓇᐃᔭᖅᑎ 
ᐊᐅᓪᓚᖅᑎᑕᐅᓗᓂ ᓄᓇᓕᖕᓂ ᑲᒪᒋᔭᐅᖏᓐᓇᕆᐊᓕᖕᓄᑦ ᐃᓂᖃᖅᑐᒧᑦ, ᐃᓐᓇᒃᑯᕕᖕᓄᑦ, 
ᐊᓄᓪᓚᒃᓰᕕᖕᓄᑦ, ᐊᒻᒪᓗ ᓇᔪᒐᕆᔭᐅᑎᑕᐅᔪᓄᑦ. ᐃᖃᓗᖕᓂ, ᓇᒧᑐᐃᓐᓈᖅᐸᒃᑐᑦ 
ᐃᖅᑲᓇᐃᔭᖅᑎᑦ ᐋᓐᓂᐊᓯᐅᖅᑎᑦ ᐅᐸᒍᑎᑕᐅᕙᓚᐅᖅᐳᑦ ᕙᓯᒃᑯᑦ 
ᖃᓂᒻᒪᔾᔭᐃᑯᑎᓕᖅᓯᔭᖅᑐᕐᓗᑎᒃ ᐅᐸᑐᐃᓐᓇᕋᒃᓴᐅᖏᑦᑐᓂᑦ ᐃᓄᖕᓂᑦ. 

31. ᖃᐅᔨᓚᐅᕐᒥᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔭᒃᓴᐅᑎᑦᑎᓚᐅᕐᓂᖏᓐᓂᒃ ᖃᓂᒻᒪᔾᔭᐃᑯᑎᒥᒃ 
ᑕᒫᓂᒥᐅᑕᖏᑦᑐᓄᑦ ᑕᐃᒃᑯᓄᖓ ᓄᓇᕗᒻᒦᑲᐃᓐᓇᑐᐃᓐᓇᖅᑐᓄᑦ. ᑕᐃᑦᓱᒪᓂ ᐃᓅᓕᓴᐅᑎᑦ 
ᖃᑦᓰᓐᓇᐅᓕᖅᑎᓪᓗᒋᑦ ᐱᒋᐊᓕᕋᑖᕐᓂᖏᓐᓂ ᑕᖅᑮᑦ ᐱᒋᐊᖅᑎᑕᐅᕕᒋᓚᐅᖅᑕᖓᓂᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᔪᕆᖅᓱᐃᔾᔨᓚᐅᕐᒪᑕ ᓯᕗᓕᐅᑎᔭᐅᔭᕆᐊᖃᖅᑎᑕᐅᖁᓪᓗᒋᑦ 
ᓄᓇᕗᒻᒥᑦ ᐊᒻᒪᓗ ᐱᔭᒃᓴᐅᑎᑦᑎᖁᓪᓗᒋᑦ ᖃᓂᒻᒪᔾᔭᐃᑯᑎᒥᒃ ᑕᒫᓂᒥᐅᑕᐅᖏᑦᑐᓄᑦ ᑭᓯᐊᓂ 
ᐃᓅᓕᓴᐅᑎᒃᑲᓐᓂᕐᓂᒃ ᐊᑐᐃᓐᓇᐅᔪᖃᖅᐸᑦ ᐊᑐᙱᑐᐃᓐᓇᖁᓇᒋᑦ. ᐊᐃᕆᓕ 2021−ᒥ, 
ᑕᒫᓂᒥᐅᑕᐅᖏᑦᑐᑦ ᐃᓕᓴᕆᔭᐅᓯᒪᔪᒃᑯᑦ ᐱᔪᓐᓇᖅᓯᑎᑕᐅᓕᓚᐅᖅᑐᑦ ᖃᓂᒻᒪᔾᔭᐃᑯᑎᒥᒃ. 

32. ᐲᖅᓯᓇᓱᐊᖅᑎᓪᓗᒋᑦ ᐊᐳᖅᑕᕈᑎᒋᔭᐅᔪᓂᒃ ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᒃᓯᓚᐅᕐᒪᑕ ᐃᓄᐃᑦ ᓄᓇᓕᖓᓂ ᐋᓐᓂᐊᕕᖕᒥ ᑭᒡᒐᖅᑐᐃᔨᑦ 
ᐊᒻᒪᓗ ᑐᓵᔨᑦ ᑐᙵᓱᒃᑎᑦᑎᖁᓪᓗᒋᑦ ᐃᒻᒥᓂᖅᓱᖅᑐᓂᒃ ᐃᓯᖅᐸᓪᓕᐊᔪᓂᒃ 
ᖃᓂᒻᒪᔾᔭᐃᒃᑯᑎᑖᖅᑎᑕᐅᕕᖕᒧᑦ ᑕᑯᔭᐅᕕᖕᓄᑦ, ᐱᔭᒃᓴᐅᑎᑦᑎᓪᓗᑎᒃ ᑐᑭᓕᐅᕆᓂᕐᒥᒃ 



 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᐅᓂᒃᑳᓕᐊᖓ ᓄᓇᕗᑦ ᒪᓕᒐᓕᐅᕕᐊᓄᑦ−2023 12 
 

ᐱᔨᑦᓯᕈᑎᓂᒃ ᑖᒃᑯᓂᖓ, ᑐᑭᓯᓇᖅᓯᑎᑦᑎᕙᒡᓗᑎᒃ ᐊᖏᖅᓯᒪᔾᔪᑎᓂᒃ ᑕᑕᑎᕆᐊᓕᖕᓂᑦ, ᐊᒻᒪᓗ 
ᐱᔭᐅᑎᑦᑎᕙᒡᓗᑎᒃ ᖃᓂᒻᒪᔾᔭᐃᑯᑎᑖᖅᑎᑕᐅᓂᕐᒧᑦ ᑕᐃᒫᓪᓚᕆᐅᔪᓂᒃ ᑎᑎᕋᕐᕕᖕᓂᑦ. 
ᐃᓚᖏᓐᓂ ᓄᓇᓖᑦ, ᐋᓐᓂᐊᓯᐅᖅᑎᑦ ᑳᓐᑐᕌᒃᓯᓚᐅᖅᑐᑦ ᐱᔪᓐᓇᖅᑎᑕᐅᔪᓂᒃ 
ᓄᓇᓕᖕᒥᐅᑕᐅᖃᑎᒋᔭᐅᔪᓂᒃ ᐃᓂᒃᓴᓕᐅᖅᓯᔪᓐᓇᖁᓪᓗᒋᑦ ᑕᐃᑲᓂ 
ᖃᓂᒻᒪᔾᔭᐃᑯᑎᑖᖅᑎᑦᑎᕕᖕᒧᑦ ᑕᑯᔭᐅᕕᖕᒧᑦ. 

ᖃᑦᓰᓐᓇᐅᓂᖅᓴᐅᓪᓗᑎᒃ ᖃᓂᒻᒪᔾᔭᐃᑯᑎᑖᖅᑎᑕᐅᔪᑦ ᐱᔾᔪᑎᒋᓪᓗᒍ ᐃᓄᒋᐋᖕᓂᖏᓐᓄᑦ 18 ᑐᖔᓂ 
ᐅᑭᐅᓕᑦ 

ᖃᐅᔨᔭᐅᔪᑦ  

33. ᑲᓇᑕᒥ ᐊᕕᒃᑐᖅᓯᒪᓂᐅᔪᓕᒫᓂ ᐊᒻᒪᓗ ᓄᓇᓕᖃᕐᕕᐅᔪᓕᒫᓂ, ᓄᓇᕗᒻᒥ 
ᖃᑦᓰᓐᓇᐅᓂᖅᐹᖑᓚᐅᕐᒪᑕ ᖃᓂᒻᒪᔾᔭᐃᑯᑎᑖᖅᑎᑕᐅᔪᓂᑦ. ᓯᑎᐱᕆ 2022−ᒥ, 
ᖃᓂᒻᒪᔾᔭᐃᑯᑎᑖᖅᑎᑕᐅᔪᑦ ᒪᕐᕉᖕᓂᒃ ᐃᓅᓕᓴᐅᑏᖕᓂᒃ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᓂᒃ 
ᑎᑭᐅᒪᓚᐅᖅᐳᑦ ᐱᒋᐊᕐᓗᑎᒃ 73 ᐳᓴᓐᑎᖏᓐᓂᑦ 78 ᐳᓴᓐᑎᒧᑦ ᑎᑭᓪᓗᒍ ᓄᓇᕗᒻᒥ ᐱᖓᓱᑦ 
ᐊᕕᒃᑐᖅᓯᒪᓂᖏᓐᓂ. ᐃᓘᓐᓇᓕᒫᖓᓂ ᖃᓂᒻᒪᔾᔭᐃᑯᑎᑖᖅᑎᑕᐅᔪᑦ ᒪᕐᕉᖕᓂᒃ ᐃᓅᓕᓴᐅᑏᖕᓂᒃ 
ᓄᓇᕗᒻᒥ (77 ᐳᓴᓐᑎᑦ) ᖃᑦᓰᓐᓇᐅᓂᖅᐹᖑᓪᓗᑎᒃ ᐅᑯᓇᙵᓪᓕ ᖃᓂᒻᒪᔾᔭᐃᑯᑎᑖᖅᑎᑕᐅᔪᓂᒃ 
ᑲᓇᑕᒥ (81 ᐳᓴᓐᑎᑦ) (ᑕᑯᒃᓴᐅᑎᑦᑎᔾᔪᑎ 5). 

ᑕᑯᒃᓴᐅᑎᑦᑎᔾᔪᑎ 5−ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᑖᖅᑎᑕᐅᔪᑦ 
ᖃᔅᓰᓐᓇᐅᓂᖅᓴᐅᓚᐅᕐᒪᑕ ᓄᓇᕗᒻᒥ ᑕᒪᑐᒪᙵᓪᓕ ᑲᓇᑕᒥ 

ᖃᓂᒻᒪᔾᔭᐃᑯᑎᓂᒃ 
ᓴᓇᔩᑦ 

ᐱᔭᐅᓇᓱᐊᖅᑐᑦ 
ᐅᑭᐅᓕᑦ ᑎᑭᐅᒪᔭᖏᑦ 

ᐅᓪᓗᖓ 
ᐱᓕᕆᔪᓐᓇᖅᓯᑎᑦᑎᕕᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ
ᓂᑦ ᑲᓇᑕᒥ 

ᓄᓇᕗᑦ ᑲᓇᑕ 

ᐃᓅᓕᓴᐅᑦ 1 83 ᐳᓴᓐᑎᑦ 84 ᐳᓴᓐᑎᑦ 

ᐃᓅᓕᓴᐅᑦ 2 77 ᐳᓴᓐᑎᑦ 81 ᐳᓴᓐᑎᑦ 

ᓴᙱᒃᑎᒋᐊᕈᑎ 47 ᐳᓴᓐᑎᑦ 49 ᐳᓴᓐᑎᑦ 

ᐱᕕᒃᓴᐅᔪᖅ: ᑐᙵᕕᖃᖅᑎᑕᐅᔪᖅ ᑐᓴᐅᒪᔾᔪᑎᒃᓴᓂᒃ ᓄᓇᕗᑦ ᒐᕙᒪᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓂ ᑭᒡᒐᖅᑐᐃᔨᓂᒃ ᑲᓇᑕᒥ 

34. ᓄᓇᕗᒻᒥᐅᑕᐃᑦ ᖃᑦᓰᓐᓇᐅᓂᖅᓴᐅᓚᐅᕐᒪᑕ ᑲᓇᑕ ᐃᓘᓐᓇᓕᒫᖓᓂᑦ ᐱᔾᔪᑎᒋᓪᓗᒍ ᓄᓇᕗᑉ 
ᐃᓄᖏᑦ ᐅᓄᕐᓂᖅᓴᐅᖕᒪᑕ ᒪᒃᑯᖕᓂᖅᓴᐃᑦ ᑲᓇᑕᐅᑉ ᐃᓄᖏᓐᓂᑦ ᐅᑭᐅᓕᖕᓂᑦ 18−ᓂᒃ 37 
ᐳᓴᓐᐸᓘᖕᒪᑕ ᓄᓇᕗᒻᒥᐅᑦ. ᐊᔾᔨᒋᖏᑕᖓᒍᑦ, ᐅᑭᐅᖃᑎᒌᒃᑐᑦ 19 ᐳᓴᓐᑎᑐᐃᓐᓇᕆᓪᓗᓂᒋᑦ 
ᑲᓇᑕᒥ ᐃᓄᖏᑕ. ᑕᒪᓐᓇ ᐱᒻᒪᕆᐊᓗᖕᒪᑦ ᐱᔾᔪᑎᒋᓪᓗᒍ ᓄᕙᖕᓇᕐᔪᐊᖅ−19 
ᖃᓂᒻᒪᔾᔭᐃᑯᑎᑖᖅᑎᑦᑎᓂᖅ ᐊᒃᐸᓯᖕᓂᖅᓴᐅᓚᐅᕐᒪᑦ ᐃᓄᖏᓐᓂ 18 ᑐᖔᓂ ᐅᑭᐅᓕᖕᓂ 
ᑲᓇᑕᒥ ᐃᓐᓇᐃᑦ ᐅᑭᐅᓕᑦ 18−ᓂᒃ ᑕᐅᑐᒃᖢᒋᑦ ᐊᒻᒪᓗ ᐃᓐᓇᐅᓂᖅᓴᐅᔪᑦ. 
ᖃᓂᒻᒪᔾᔭᐃᑯᑎᑖᖅᑎᑕᐅᔪᑦ ᐃᓄᐃᑦ 18 ᑐᖔᓂ ᐅᑭᐅᓕᑦ 43 ᐳᓴᓐ ᒥᒃᓵᓃᓚᐅᖅᐳᑦ ᓄᓇᕗᒻᒥ 
ᐊᒻᒪᓗ 42 ᐳᓴᓐᑎᐅᓪᓗᑎᒃ ᑲᓇᑕᒥ. 

35. ᖃᐅᔨᓇᓱᓚᐅᕐᒥᔪᒍᑦ ᑲᓇᑕ ᐊᔾᔨᓪᓗᐊᖏᓐᓂᒃ ᐃᓄᒋᐊᖕᓂᖃᕐᓂᖅᐸᑦ ᐃᓄᖃᕐᓗᓂ 18 ᑐᖔᓂ 
ᐅᑭᐅᓕᖕᓂᑦ ᓄᓇᕗᒻᒥᐅᑎᑐᑦ, ᐃᓘᓐᓇᓕᒫᖏᑦ ᑲᓇᑕᒥᐅᑕᐃᑦ ᖃᓂᒻᒪᔾᔭᐃᒃᑯᑎᑖᖅᑎᑕᐅᔪᑦ 
ᐊᒃᐸᓯᖕᓂᖅᓴᐅᒐᔭᕐᒪᑕ ᓄᓇᕗᒻᒥᑦ. ᑕᐃᒪᓕ ᑕᐃᒫᓪᓗᐊᖃᑎᒌᓕᖅᑎᓐᓂᕈᑦᑎᒍ ᐃᓄᒋᐊᖕᓂᖏᑦ 
ᐃᓄᐃᑦ 18 ᑐᖔᓂ ᐅᑭᐅᓕᑦ ᑲᓇᑕᒥ ᐊᒻᒪᓗ ᓄᓇᕗᒻᒥ, ᑲᓇᑕᒥᐅᑕᕐᓂᒃ 
ᖃᓂᒻᒪᔾᔭᐃᑯᑎᑕᖅᑎᑕᐅᔪᑦ ᐃᓘᓐᓇᖏᓐᓄᑦ ᐃᓄᒋᐊᖕᓂᖏᑕ ᒪᕐᕉᖕᓂᒃ ᐃᓅᓕᓴᐅᑏᖕᓂᒃ 

ᐱᓚᐅᖅᑐᓂᒃ ᖃᑦᓰᓐᓇᐅᓂᖅᓴᐅᓕᕋᔭᕐᒪᑕ 10 ᐳᓴᓐᑎᖏᓐᓂᒃ ᑎᑎᕐᓂᒃ, 
ᐃᒪᓐᓇᐅᓕᖅᑎᑕᐅᓗᑎᒃ 71 ᐳᓴᓐᑎ 81 ᐳᓴᓐᑎᐅᔪᓐᓃᖔᕐᓗᑎᑦ. 

ᐱᓕᕆᕝᕕᑦ ᐃᖅᑲᓇᐃᔭᖃᑎᒌᓕᓚᐅᕐᒪᑕ ᖃᓂᒻᒪᔾᔭᐃᑯᑎ ᐱᒋᐊᖅᑎᑕᐅᑎᓪᓗᒍ 
ᐱᑐᖃᐅᓗᐊᓕᕋᓗᐊᖅᑎᓪᓗᒍ ᐸᕐᓇᒍᑎᑦ 

ᓱᖕᒪᑦ ᑖᓐᓇ ᖃᐅᔨᔭᐅᔪᖅ 
ᐊᑐᑎᖃᕐᒪᖔᑦ 

36. ᑖᓐᓇ ᖃᐅᔨᔭᐅᔪᖅ ᐊᑑᑎᖃᖅᐳᖅ ᐱᔾᔪᑎᒋᓪᓗᒍ ᑭᒡᓕᓕᖅᑕᐅᖁᓪᓗᒍ ᑎᑭᐅᒪᔭᖓ ᐊᒻᒪᓗ 
ᐋᓐᓂᐊᕕᑦ ᐊᒃᑐᖅᑕᐅᓂᖏᑦ ᖃᓂᒪᓇᕐᔪᐊᕐᒧᑦ, ᐱᑕᖃᕆᐊᖃᓪᓚᕆᖕᒪᑕ 
ᐱᓯᒪᔭᐅᔭᕆᐊᖃᕐᓗᑎᒃ ᒫᓐᓇᓕᓴᐃᑦ ᐊᒻᒪᓗ ᓈᒻᒪᒃᓯᑐᐊᕋᖓᑦ ᓄᑖᙳᕆᐊᖅᑕᐅᕙᒡᓗᓂ 
ᖃᓂᒪᓇᕐᔪᐊᕐᒧᑦ ᐸᕐᓇᒍᑎ ᓇᓗᓇᖏᑦᑎᐊᕐᓗᑎᒃ ᐊᐅᓚᑕᐅᓂᖓᓄᑦ ᐋᖅᑭᒃᓱᖅᓯᒪᓂᖏᑦ, 
ᑎᑭᑕᐅᓇᓱᐊᖅᑐᑦ, ᐊᒻᒪᓗ ᐱᓕᕆᐊᕆᔭᐅᔪᒪᔪᓂᑦ. ᐱᒻᒪᕆᐅᓂᖓᑕ ᐃᓚᖓ ᑖᑦᓱᒪ 
ᐸᕐᓇᒍᑎᐅᑉ ᐃᓘᓐᓇᓕᒫᖏᓐᓄᑦ ᑐᓴᐅᒪᔾᔪᑎᓄᑦ ᐱᔭᕇᒃᓯᔾᔪᑕᐅᓇᓱᐊᖅᑐᓄᑦ, ᑕᒪᓐᓇᓗ 
ᐱᔭᐅᑎᑦᑎᓪᓗᓂ ᑕᑎᒋᔭᒃᓴᐅᑦᑎᐊᖅᑐᒥᒃ ᑐᓴᐅᒪᔾᔪᑎᒃᓴᒥᒃ ᖃᓂᒻᒪᔾᔭᐃᑯᑎᑖᖅᑎᑦᑎᓃᑦ 
ᐱᕚᓪᓕᕈᑎᖏᓐᓂᒃ ᐊᒻᒪᓗ ᖁᒃᓴᓇᕐᓂᖓᓂᑦ. ᖃᐅᔨᒪᓗᒋᑦ ᑕᒪᒃᑯᐊ ᐱᕚᓪᓕᕈᑎᑦ ᐊᒻᒪᓗ 
ᖁᒃᓴᓇᕈᑎᔪᑦ ᐱᕕᖃᓕᖅᑎᑦᑎᖕᒪᑕ ᐃᒻᒥᓂᖅᓱᖅᑐᓂᒃ ᐃᓱᒪᓕᐅᕈᑎᖃᑦᑎᐊᕈᓐᓇᖅᓯᑎᑦᑎᖕᒪᑕ 
ᖃᓄᖅ ᓴᐳᒻᒥᒃᓯᓂᐊᕐᒪᖔᑕ ᐋᓐᓂᐊᖃᖏᓐᓂᕐᒥᖕᓂᒃ. 

37. ᑖᓐᓇ ᖃᐅᔨᔭᐅᔪᖅ ᐊᑑᑎᖃᕐᒪᑦ ᐱᔾᔪᑎᒋᓪᓗᒍ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎ 
ᐱᒋᐊᖅᑎᑕᐅᔾᔪᑎᖓ ᐊᐅᓚᑕᐅᔭᕆᐊᖃᓚᐅᕐᒪᑦ ᐊᒥᓱᑲᓪᓚᖕᓄᑦ ᐱᓕᕆᕕᖕᓄᑦ ᓄᓇᕗᑦ 
ᒐᕙᒪᒃᑯᑦ ᐃᓗᐊᓂ. ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐊᐅᓚᑦᑎᔨᖓ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕗᓕᖅᑎᐅᓚᐅᖅᑑᒐᓗᐊᑦ ᐱᓕᕆᐊᙳᓇᓱᐊᕐᓂᖓᓂᒃ, ᑭᓯᐊᓂ 
ᐱᓕᕆᔾᔪᑎᒃᓴᖃᑦᑎᐊᓚᐅᙱᒻᒪᑕ. ᐱᖁᑎᓕᕆᓃᑦ ᐸᕐᓇᖕᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ 
ᐱᒋᐊᖅᑎᑕᐅᓂᖓᓄᑦ ᐃᒪᓇᐅᔭᕆᐊᖃᖅᑎᑦᑎᓚᐅᕐᒪᑦ ᑲᑐᔾᔨᓗᑎᒃ ᐱᓕᕆᖃᑎᖃᕆᐊᖃᓕᕐᓗᑎᒃ 
ᐊᓯᒥᖕᓂᑦ ᒐᕙᒪᒃᑯᑦ ᐱᓕᕆᕕᖁᑎᖏᓐᓂᑦ, ᐱᓗᐊᙳᐊᖅᑐᒥᒃ ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᓐᓂᑦ ᐊᒻᒪᓗ ᒐᕙᒪᓕᕆᔨᒃᑯᓐᓂᑦ. 

ᐱᑕᖃᖏᓐᓂᖏᑦ ᖃᓂᒪᓐᓇᕐᔪᐊᕐᒧᑦ ᐸᕐᓇᒍᑎᑦ ᐱᓕᕆᓯᒋᐊᕈᑎᒃᓴᓕᐊᖑᓯᒪᔪᓪᓗ 

ᖃᐅᔨᔭᐅᔪᑦ 

38. ᕿᒥᕐᕈᓚᐅᕋᑦᑕ ᓄᓇᕗᑦ ᒐᕙᒪᒃᑯᑦ ᐸᕐᓇᒍᑎᖃᖅᓯᒪᓐᓂᕋᓗᐊᕐᒪᖔᑕᓘᓐᓂᑦ ᐊᒻᒪᓗ 
ᐱᓕᕆᒋᐊᕈᑎᒃᓴᓕᐅᖅᓯᒪᓐᓂᕋᓗᐊᕐᒪᖔᑕᓗᓂᑦ ᐋᖅᑭᒃᑕᐅᓯᒪᔪᓂᒃ 
ᒪᓕᒃᑎᑦᑎᔾᔪᑎᒋᔭᐅᓂᐊᖅᑐᓂᒃ ᐱᓕᕆᓇᓱᐊᕐᓂᖏᓐᓄᑦ ᐊᑐᖅᑎᓪᓗᒍ ᓄᕙᖕᓇᕐᔪᐊᖅ−19 
ᖃᓂᒻᒪᔾᔭᐃᖁᑎ ᐱᒋᐊᖅᑎᑕᐅᓂᖓᓂᒃ. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓄᕙᖕᓇᕐᒧᑦ ᖃᓂᒪᓐᓇᕐᔪᐊᒧᑦ ᐸᕐᓇᒍᑎᖃᖅᑐᒥᓂᐅᓂᖏᓐᓂᒃ ᐊᒻᒪᓗ ᐱᓕᕆᒋᐊᕈᑎᒃᓴᓄᑦ 
ᒪᓕᒃᑕᐅᔭᕆᐊᓕᖕᓂᑦ  ᐅᓪᓗᖅᑖᖅᑎᑕᐅᓯᒪᓪᓗᑎᒃ ᐅᕙᖓᑦ 2012−ᒥᑦ. ᐱᓕᕆᐊᓪᓗᐊᑕᓕᑦ 
ᐱᔪᓐᓇᕐᓂᓕᑦ ᑐᓴᖅᑎᑦᑎᓚᐅᕐᒥᔪᑦ ᐅᕙᑦᑎᓐᓂᒃ ᑕᒪᒃᑯᐊᒍᖅ ᐸᕐᓇᒍᑎᑦ ᐊᒻᒪᓗ ᐱᓕᕆᓂᕐᒧᑦ 
ᒪᓕᒃᑕᐅᔭᕆᐊᖃᖅᑎᑕᐅᔪᑦ ᐊᑐᖅᑕᐅᓂᖏᒻᒪᑕ ᐱᔾᔪᑎᒋᓪᓗᒍ ᐱᑐᖃᐅᓗᐊᓕᕐᓂᕐᒪᑕ. 
ᐱᑕᖃᖏᓐᓂᖓᓄᑦ ᖃᓂᒪᓇᕐᔪᐊᕐᒧᑦ ᐸᕐᓇᒍᑎ ᐊᑐᖅᑕᐅᑎᑦᑎᓕᓚᐅᕐᒪᑦ 
ᑐᑭᓯᓇᑦᑎᐊᕈᓐᓃᖅᖢᑎᒃ ᑕᒪᒃᑯᐊ ᐃᖃᓇᐃᔮᖏᑦ ᐊᒻᒪᓗ ᑲᒪᒋᔭᖏᑦ ᐊᔪᙱᓛᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒥ ᐱᔪᓐᓇᕐᓂᓕᑦ ᐊᑐᖅᑎᓪᓗᒋᑦ ᐋᓐᓂᐊᕕᖕᓂ ᑐᐊᕕᕐᓇᖅᓯᔪᑦ, 
ᑕᐃᒪᓐᓇ ᐋᖅᑭᒃᑕᐅᓯᒪᓂᖓᓄᑦ ᐃᓚᒋᓕᐅᔾᔨᓂᖅ ᐋᓐᓂᐊᕕᖕᓄ ᒪᓕᒐᖅ. ᐃᓚᒋᒃᑲᓐᓂᕐᓗᓂᐅᒃ, 
ᐱᑕᖃᓚᐅᖏᒻᒥᖕᒪᑦ ᒪᓕᒃᑕᐅᑎᑦᑎᔾᔪᑎᒥᒃ ᐅᖃᐅᓯᖃᖅᑐᓂᒃ ᖃᓄᖅ ᐱᓕᕆᕕᒃ 
ᐃᖅᑲᓇᐃᔭᖃᑎᖃᕈᓐᓇᕋᔭᕐᒪᖔᑦ ᐊᒻᒪᓗ ᐊᐱᖅᓱᕋᔭᕐᒪᖔᑦ ᐃᓄᖕᓂᑦ ᐊᒻᒪᓗ ᓄᓇᓕᖕᒥᑦ 
ᐱᖃᖅᑎᐅᖃᑕᐅᔪᓂᑦ. 

39. ᐱᑕᖃᖅᑎᓐᓇᒍ ᖃᓂᒪᓇᕐᔪᐊᕐᒧᑦ ᐱᓕᕆᒋᐊᕈᑎᒃᓴᒧᑦ ᐸᕐᓇᒍᑎ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓴᓇᔭᕆᐊᖃᓕᓚᐅᕐᒪᑦ ᐊᒻᒪᓗ ᐊᑐᓕᖅᑎᑦᑎᔭᕆᐊᖃᓕᖅᖢᑎᒃ ᐱᖓᓐᓂᑦ ᖃᓂᒻᒪᔾᔭᐃᑯᑎ 

ᐱᒋᐊᖅᑎᑕᐅᓂᖓᓄᑦ ᐸᕐᓇᒍᑎᓂᒃ ᑕᒪᓐᓇ ᐱᓕᕆᐊᖑᕙᓪᓕᐊᓕᖅᑎᓪᓗᒍ. 
ᑕᐃᒪᐃᒃᑲᓗᐊᖅᑎᓪᓗᒍ, ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᑐᓴᖅᑎᑦᑎᓚᐅᖅᑐᑦ ᐅᕙᑦᑎᓐᓂᒃ 
ᖃᐅᔨᒋᐊᖅᑐᒥᓂᐅᖕᒪᑕᒍᖅ ᐊᔪᕆᖅᓱᐃᔾᔨᓯᒪᔪᓂᒃ ᐅᑯᓇᖔᖅᑐᓂᒃ ᑲᓇᑕᒥ ᐅᖃᐅᔾᔨᒋᐊᖅᑎᑦ 
ᑲᑎᒪᔨᕋᓛᖏᓐᓂᑦ ᖃᓂᒪᔾᔭᐃᑯᑎᑖᖅᑎᑦᑎᓂᕐᒧᑦ ᓯᕗᓪᓕᐅᑎᔭᕆᐊᓕᖕᓂᑦ ᐱᒋᐊᕈᑎᖏᓐᓂᑦ 
ᐃᓅᓕᓴᐃᓂᕐᒧᑦ ᐊᒻᒪᓗ ᐋᓐᓂᐊᕕᑦ ᑭᒡᒐᖅᑐᐃᔨᖏᓐᓂᑦ ᑲᓇᑕᐅᑉ ᐊᔪᕆᖅᓱᐃᔾᔨᓯᒪᔪᓂᒃ 
ᐸᕐᓇᖕᓂᕐᒥᑦ ᖃᓂᒪᔾᔭᐃᑯᑎᑖᖅᑎᑦᑎᓂᕐᒥᑦ ᑕᑯᔭᐅᕕᖕᓂ ᐊᒻᒪᓗ ᐊᐅᓚᑦᑎᓂᕐᒥᑦ 
ᖃᓂᒻᒪᔾᔭᐃᑯᑎᓂᑦ ᐃᓅᓕᓴᐅᑎᓂᒃ. 

40. ᖃᐅᔨᓚᐅᕐᒥᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ ᐋᖅᑭᒃᓯᔪᒥᓂᐅᓂᖏᓐᓂᑦ 
ᑐᓴᐅᒪᖃᑎᒌᖕᓂᕐᒧᑦ ᐱᓕᕆᒋᐊᕈᑎᒃᓴᓂᒃ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᒃᑯᑎ 
ᐱᒋᐊᖅᑎᑕᐅᓂᖓᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, ᓄᑖᕈᕆᐊᖅᓯᓚᐅᖅᓯᒪᓐᓂᖏᑦᑐᑦ 
ᐱᓕᕆᒋᐊᕈᑎᒃᓴᓕᐊᕆᓯᒪᔪᒥᒃ ᒫᔾᔨ 2021 ᑭᖑᓂᐊᒍᑦ. ᑕᒪᓐᓇ ᐱᔾᔪᑎᒋᓪᓗᒍ, 
ᐱᖃᓯᐅᔾᔨᓐᓂᖏᒻᒪᑕ ᑐᓴᐅᒪᖃᑎᒌᒍᑎᓄᑦ ᐱᓕᕆᓂᐅᔪᓂᒃ ᐱᓗᐊᖅᑐᒥᒃ ᒪᑯᓄᖓ 
ᖃᓂᒻᒪᔾᔭᐃᑯᑎᑖᖅᑎᑕᐅᑎᓪᓗᒋᑦ ᐃᓄᐃᑦ 18 ᑐᖔᓂ ᐅᑭᐅᓖᑦ. 

41. ᐊᒻᒪᓗᑦᑕᐅᖅ, ᖃᐅᔨᓚᐅᖅᑐᒍᑦ ᑐᓴᐅᒪᖃᑎᒌᒍᑎᓕᕆᔨᒃᑯᑦ ᐱᓕᕆᒋᐊᕈᑎᖏᑦ 
ᐱᖃᖏᑦᑐᒥᓂᐅᓂᖏᓐᓂᑦ ᒪᑯᓂᖓᑐᐊᖑᖏᑦᑐᖅ ᐃᖅᑲᓇᐃᔭᕐᓂᖏᓐᓂᑦ 
ᖃᐅᔨᒪᓇᖅᓯᑎᑦᑎᔾᔪᑎᓂᒃ ᖃᐅᔨᔭᐅᒋᐊᕈᑎᒋᓂᐊᖅᑕᖏᓐᓂᑦ ᖃᓄᐃᓕᖕᒪᖔᑕ ᑖᒃᑯᐊ 
ᐱᓕᕆᐊᕆᔭᐅᔪᒪᔪᑦ ᑭᓯᐊᓂᑦᑕᐅᖅ ᐃᓕᓴᕆᔭᐅᓯᒪᔪᒃᑯᑦ ᑭᐅᔾᔪᑎᒋᔭᐅᔪᓂᒃ ᐱᓕᕆᔾᔪᑏᑦ 
ᖃᐅᔨᕈᑎᒋᔭᐅᓂᐊᕐᓗᑎᒃ ᖃᓄᖅ ᑐᓴᐅᒪᖃᑎᒋᒍᑎᓂᒃ ᐱᓕᕆᓂᐅᔪᑦ ᐱᔭᐅᖃᖅᑕᕋᓗᐊᕐᒪᖔᑕ.  
ᖃᐅᔨᓚᐅᖅᑎᓪᓗᑎᒍ ᒪᕐᕉᒃ ᐱᓕᕆᕖᒃ ᖃᐅᔨᒪᓇᓱᒃᑐᕕᓂᐅᓂᖏᑦ ᑎᑭᐅᑎᒐᓗᐊᕐᒪᖔᕐᒥᒃ 
ᑐᓴᐅᒪᖃᑎᒌᒍᑎᖏᑕ ᓴᖅᑭᑎᑕᖏᓐᓄᑦ, ᖃᐅᔨᓴᕐᓂᖏᒻᒪᑕ ᐊᑑᑎᖃᑦᑎᐊᕋᓗᐊᕐᒪᖔᑕ 
ᐱᓕᕆᓂᕆᔭᖏᑦ. 

42. ᖃᐅᔨᓚᐅᖅᑐᒍᑦ ᐃᓚᒋᓕᐅᔾᔨᓂᖅ ᐋᓐᓂᐊᕕᖕᓄ ᒪᓕᒐᖅ ᐱᔭᐅᓯᒪᔭᕆᐊᖃᖅᑎᑦᑎᖕᒪᑕ ᐃᓄᐃᑦ 
ᐱᒻᒪᕆᐅᒋᔭᖏᓐᓂᑦ ᐃᓚᓕᐅᑎᓯᒪᖁᔭᐅᓪᓗᑎᒃ ᓄᓇᓕᖃᕐᕕᐅᔪᑉ ᐊᓐᓂᐊᕕᖏᑕ 
ᐱᓕᕆᔾᔪᑎᖏᓐᓄᑦ (ᑕᑯᓗᒍ ᑕᑯᒃᓴᐅᑎᑦᑎᔾᔪᑎ 3). ᑭᒡᒐᖅᑐᐃᔨᖏᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᐅᔾᔨᓚᐅᕐᒪᑕ ᐅᕙᑦᑎᓐᓂᒃ ᐃᓄᐃᑦ ᐱᒻᒪᕆᐅᒋᔭᖏᑦ 
ᐱᖃᓯᐅᑎᔭᐅᔪᒥᓂᐅᓂᕋᖅᑕᐅᓪᓗᑎᒃ ᐱᔾᔪᑎᒋᓪᓗᒍ ᐃᓚᓕᐅᑎᓯᒪᔭᐅᖕᒪᑕ ᐊᒻᒪᓗ 
ᓴᖅᑭᔮᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ ᐱᓕᕆᐊᕆᔭᓕᒫᖏᓐᓂ. ᑭᓯᐊᓂᓕ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓂᓯᔪᓐᓇᓚᐅᖏᑦᑐᑦ ᑎᑎᕋᖅᓯᒪᔪᖁᑎᓕᐊᖑᓯᒪᔪᓂᒃ ᖃᓄᖅ 
ᐱᓕᕆᓐᓂᕐᒪᖔᕐᒥᒃ ᑕᒪᑐᒥᖓ ᐱᔭᐅᓯᒪᔭᕆᐊᖃᖅᑎᑕᐅᔪᒥᒃ ᓄᕙᖕᓇᕐᔪᐊᖅ−19 
ᖃᓂᒻᒪᔾᔭᐃᒃᑯᑎᓂᒃ ᐱᒋᐊᖅᑎᑦᑎᔾᔪᑎᓄᑦ ᐸᕐᓇᒍᑎᓂᒃ. 

ᐊᑐᓕᖁᔨᔾᔪᑎ 

43. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᑖᕈᕆᐊᖅᑎᑦᑎᔭᕆᐊᓕᐅᒐᓗᐊᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᐊᕕᕐᓇᖅᑐᓕᕆᔾᔪᑎᓂᒃ ᐊᒻᒪᓗ ᖃᓂᒪᓇᕐᔪᐊᕐᒧᑦ ᐸᕐᓇᒍᑎᒥᒃ 
ᐱᔭᐅᖃᓯᐅᑎᖁᓪᓗᒋᑦ ᐊᓯᔾᔨᖅᑐᑦ ᐃᓚᒋᓕᐅᔾᔨᓂᖅ ᐋᓐᓂᐊᕕᖕᓄ ᒪᓕᒐᕐᒥᑦ ᐊᒻᒪᓗ 
ᐃᓕᑦᑎᔾᔪᑎᓂᑦ ᓄᕙᖕᓇᕐᔪᐊᖅ−19 ᖃᓂᒪᓐᓇᕐᔪᐊᒥᙵᖅᑐᓂᒃ. ᐸᕐᓇᒍᑎ 
ᐃᒪᓐᓇᐅᔭᕆᐊᓕᐅᒐᓗᐊᖅ 

• ᑐᑭᓯᓇᑦᑎᐊᕐᓗᑎᒃ ᓇᓗᓇᐃᕐᓗᒋᑦ ᐃᖅᑲᓇᐃᔮᕆᔭᐅᔪᑦ ᐊᒻᒪᓗ ᑲᒪᒋᔭᕆᔭᐅᔪᑦ 

• ᑐᑭᓯᓇᖅᓯᑎᓪᓗᒋᑦ ᖃᓄᖅ ᐃᓄᐃᑦ ᐱᒻᒪᕆᐅᒋᔭᖏᑦ ᐱᖃᓯᐅᔾᔭᐅᓯᒪᓂᐊᕐᒪᖔᑕ 

• ᐱᖃᓯᐅᑎᔭᐅᓗᑎᒃ ᑐᓴᐅᒪᖃᑎᒌᒍᑎᓂᒃ ᐱᓕᕆᒋᐊᕈᑎᒃᓴᓕᐊᕆᓯᒪᔪᑦ 
ᐋᖅᑭᒃᑕᐅᓗᑎᒃ ᐃᖅᑲᓇᐃᔭᖃᑎᒋᔭᐅᓗᑎᒃ ᒐᕙᒪᓕᕆᔨᒃᑯᑦ, ᐃᓕᓴᕆᔭᐅᓯᒪᔪᒃᑯᑦ 
ᐃᖅᑲᓇᐃᔭᕐᓂᕆᔭᐅᔪᓂᒃ ᖃᐅᔨᒪᓇᖅᓯᑎᑦᑎᔾᔪᑏᑦ ᐊᒻᒪᓗ ᑭᐅᔾᔪᑎᓄᑦ 
ᐱᓕᕆᔾᔪᑎᓂ 

• ᐱᖃᓯᐅᑎᓗᒋᑦ ᑎᑎᕋᖅᓯᒪᔪᓕᐊᖑᓯᒪᔪᓂᑦ ᐱᓕᕆᓃᑦ ᐱᓕᕆᖃᑎᖃᕐᓂᕐᒧᑦ 
ᐃᓄᖕᓂᑦ ᐊᒻᒪᓗ ᓄᓇᓕᖕᓂᑦ ᐱᖃᖅᑎᐅᖃᑕᐅᔪᓂᑦ 

ᐱᓕᕆᕕᐅᑉ ᑭᐅᔾᔪᑎᖓ. ᐊᖏᖃᑎᓕᒃ. 

ᑕᑯᒃᑭᑦ ᐊᑐᓕᖁᔨᔾᔪᑎᑦ ᐊᒻᒪᓗ ᐱᓕᕆᒋᐊᕐᓃᑦ ᑖᑦᓱᒪ ᐅᓂᒃᑳᓕᐅᖑᓯᒪᔪᑉ ᐃᓱᐊᓂ 
ᑐᑭᓯᓇᖅᓯᑎᓯᒪᔪᓂᑦ ᐱᓕᕆᒋᐊᕐᓂᐅᔪᓂ. 

ᐱᓕᕆᕕᐅᖃᑎᒌᒃᑐᑦ ᐃᖅᑲᓇᐃᔭᖃᑎᒌᑦᑎᐊᖅᑐᑦ 

ᖃᐅᔨᔭᐅᔪᑦ 

44. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᑦ ᐃᖃᓇᐃᔭᖃᑎᒌᓚᐅᕐᒪᑎᒃ ᖃᐅᔨᒪᖃᑦᑕᐅᑎᑦᑎᐊᕋᓱᐊᕐᓗᑎᒃ, ᐱᓗᐊᖅᑐᒥᒃ 
ᐱᒋᐊᖅᑎᑦᑎᓕᖅᑎᓪᓗᒋᑦ, ᐱᓕᕆᐊᖑᔪᑦ ᑲᒪᒋᔭᐅᓇᓱᒋᐊᖃᓕᖅᑎᓪᓗᒋᑦ ᐱᔭᐅᑎᑦᑎᓕᖅᑎᓪᓗᒋᑦ 
ᖃᓂᒻᒪᔾᔭᐃᑯᑎᓂᒃ. ᑖᒃᑯᐊᒃ ᒪᕐᕉᒃ ᐱᓕᕆᕖᒃ ᐱᓕᕆᖃᑎᒋᔭᐅᓚᐅᕐᒪᑎᒃ ᑲᓂᒻᒪᔾᔭᐃᑯᑎᓕᕆᔨᑦ 
ᐃᖅᑲᓇᐃᔭᖃᑎᒌᒃᑐᓂ ᓴᖅᑭᑎᑕᐅᓚᐅᖅᑎᓪᓗᒋᑦ ᐊᑐᖅᑎᓪᓗᒍ ᐱᒋᐊᖅᑎᑦᑎᓂᖅ. ᑕᕝᕙᓂ 
ᑲᑎᒪᓂᕐᒥ, ᐃᖅᑲᓇᐃᔭᖃᑎᒌᓚᐅᕐᒪᑕ ᖃᖓᑕᓲᓂᒃ ᐊᑭᓖᓪᓗᑎᒃ ᐊᐅᓪᓚᖅᑎᑦᑎᑎᓪᓗᑎᒃ 
ᖃᓂᒻᒪᔾᔭᐃᑯᑎᑦ ᐃᓅᓕᓴᐅᑎᓂᒃ ᓄᓇᓕᖕᓄᑦ. ᑕᐃᒃᑯᐊ ᖃᖓᑕᑦᓲ ᐅᓯᖃᑦᑕᓚᐅᕐᒥᔪᑦ 
ᓇᒧᑐᐃᓐᓈᕈᓐᓇᖅᑐᓂᒃ ᐱᓕᕆᖃᑎᒌᒃᑐᓂᒃ ᐋᓐᓂᐊᓯᐅᖅᑎᓂᒃ ᑕᐃᒃᑯᓂᖓ ᐃᑲᔪᖅᐸᒃᑐᓂᒃ 
ᐋᓐᓂᐊᕕᖕᓂ ᐃᖅᑲᓇᐃᔭᖅᑎᓂᒃ ᓄᓇᓕᖕᓂ ᐋᓐᓂᐊᕕᖕᓂ ᐊᐅᓚᑦᑎᓪᓗᑎᒃ ᖃᓂᒻᒪᔾᔭᐃᑯᑎ 
ᐃᓅᓕᓴᐅᑎᓂᒃ. ᑕᒪᒃᑯᐊ ᐃᓅᓕᓴᐅᑎᑦ ᕿᓚᒥᐊᓗᒃ ᑎᑭᑦᑎᖃᑦᑕᓚᐅᖅᑐᑦ ᓄᓇᓕᖕᓄᑦ 
ᐃᖅᑲᓇᐃᔭᖃᑎᒌᑦᑎᐊᕐᓂᖏᓄᑦ (ᑕᑯᓗᒍ ᑎᑎᕋᒃᓯᒪᓂᖓ 19). 

45. ᖃᐅᔨᓚᐅᕐᒥᔪᒍᑦ ᒐᕙᒪᓕᕆᔨᒃᑯᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖃᑎᒌᑦᑎᐊᓚᐅᕐᓂᖏᓐᓂᒃ. ᑖᒃᑯᐊ ᒪᕐᕉᒃ ᐱᓕᕆᕝᕖᒃ ᐱᓕᕆᖃᑎᒌᓕᓚᐅᕐᒪᑎᒃ 
ᐋᖅᑭᒃᓯᓇᓱᐊᕐᓗᑎᒃ ᓄᕙᖕᓇᕐᔪᐊᖅ−19 ᑐᓴᐅᒪᖃᑎᒋᒍᑎᖏᓐᓄᑦ 
ᐱᓕᕆᒋᐊᕈᑎᒃᓴᓕᐊᕆᓯᒪᔪᓂᒃ. ᑖᒃᑯᐊᒃ ᐊᑑᑎᖃᕐᓂᖅᐹᖑᓚᐅᕐᒪᑎᒃ ᐃᓚᒋᔭᐅᓪᓗᑎᒃ 
ᑐᑦᑕᕐᕕᓪᓗᐊᑕᕐᒧᑦ ᑐᓴᐅᒪᖃᑎᒋᒍᑎᓂ ᐃᖅᑲᓇᐃᔭᖃᑎᒋᒃᑐᓄᑦ, ᑖᒃᑯᓇᓂᓗ 
ᐅᖃᖃᑎᒌᒍᑎᖃᖅᐸᒃᖢᑎᒃ ᓄᕙᖕᓇᕐᔪᐊᖅ−19−ᒨᖓᔪᓂᒃ ᑐᓴᐅᒪᖃᑎᒋᒍᑎᓄᑦ ᐱᓕᕆᓂᐅᔪᓂᒃ 
ᐊᒻᒪᓗ ᓴᖅᑭᑎᑕᐅᔪᓂᒃ. ᐱᓕᕆᒋᐊᕈᑎᒃᓴᓕᐊᕆᓯᒪᔪᖅ ᐱᖃᓯᐅᔾᔨᓚᐅᕐᒪᑕ ᐃᒻᒥᒃᑰᖓᔪᓂᑦ 
ᖃᓂᒻᒪᔾᔭᐃᑯᑎᓂ ᐱᓕᕆᖃᑎᒌᑦᑎᐊᕋᓱᐊᕐᓂᕐᒧᑦ ᑐᓴᐅᒪᖃᑎᒌᒍᑎᓂᒃ ᐊᒻᒪᓗ ᖃᓄᖅ 
ᓯᐊᒻᒪᖅᑎᑕᐅᔪᓐᓇᕋᔭᕐᒪᖔᑕ ᑐᓴᖅᑕᐅᑎᑕᐅᓇᓱᐊᖅᑐᑦ ᑕᐃᒃᑯᓄᖓ ᑐᓵᑎᑕᐅᓇᓱᐊᖅᑐᓄᑦ. 

46. ᖃᐅᔨᓚᐅᕐᒥᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ 
ᐱᔭᐅᑎᑦᑎᔪᒥᓂᐅᓂᖏᓐᓂᒃ ᐃᓕᓴᕆᔭᐅᓯᒪᔪᒃᑯᑦ ᑐᓴᐅᒪᖃᑎᒌᒍᑎᓂᒃ ᑕᒪᑐᒥᖓ 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᑕᑯᔭᐅᔪᖕᓄᑦ ᐃᓘᓐᓇᖏᓐᓂ ᑎᓴᒪᑦ ᓄᓇᕗᑉ ᐃᓕᓴᕆᔭᐅᓯᒪᔪᑦ 
ᐅᖃᐅᓯᖏᓐᓂ (ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ ᐊᒻᒪᓗ ᐅᐄᕕᑎᑐᑦ). 
ᓂᕈᐊᖅᓯᓚᐅᕐᒥᔪᒍᑦ ᖃᐅᔨᓴᒐᒃᓴᖅᑖᕐᕕᐅᔪᒥᓂᕐᓂᑦ ᖁᓕᓂᑦ ᓄᓇᓕᖕᓂᑦ. ᖃᐅᔨᓴᖅᖢᑎᒍᓗ 
ᑐᓴᐅᒪᖃᑎᒌᒍᑎᖏᑦ ᑕᒪᒃᑯᓄᖓ ᓯᕗᓪᓕᕐᓄᑦ ᐊᒻᒪᓗ ᐊᐃᑉᐹᓂ ᒪᑑᓇ ᖃᓂᒻᒪᔾᔭᐃᑯᑎᖏᓐᓂᑦ 
ᐃᓄᖕᓄᑦ ᐅᑭᐅᓕᖕᓄᑦ 18−ᓂᒃ ᐊᒻᒪᓗ ᐊᖓᔪᒃᖠᕐᓄᑦ ᐊᒻᒪᓗ ᑐᓴᐅᒪᖃᑎᒌᒍᑎᖏᓐᓂᒃ 
ᐃᓅᓕᓴᐅᑎᖏᓐᓂᒃ ᕙᐃᓱᓂᒃ  ᖃᓂᒻᒪᔾᔭᐃᑯᑎᓂᒃ ᐃᓄᖕᓄᑦ ᐅᑭᐅᓕᕐᓄᑦ 12−ᓂᒃ ᐊᒻᒪᓗ 
ᐊᖓᔪᖅᖠᕐᓄᑦ. ᐃᓘᓐᓇᓕᒫᖓᓂ, ᖃᐅᔨᓚᐅᖅᑐᒍᑦ ᑖᒃᑯᐊ ᑐᓴᐅᒪᖃᑎᒌᒍᑎᑦ 
ᑐᑭᓯᓇᑦᑎᐊᖅᑐᒥᓂᐅᓂᖏᓐᓂᑦ ᐊᒻᒪᓗ ᓇᓚᐅᑦᑎᓪᓗᑎᒃ ᐅᓪᓗᖏᓐᓂᑦ, ᐱᕕᖃᕐᓂᖏᓐᓂᑦ, 
ᐊᒻᒪᓗ ᓇᒦᓐᓂᖏᓐᓂᑦ ᑕᑯᔭᐅᕝᕖᑦ ᖃᓄᕐᓗ ᐃᓂᒃᓴᓕᐅᖅᓯᕕᒃᓴᐅᖕᒪᖔᑦ 
ᖃᓂᒻᒪᔾᔭᐃᑯᑎᑕᖅᑎᑕᐅᕕᖕᓂ. 

47. ᖃᐅᔨᓚᐅᖅᑐᒍᑦ ᑐᓴᖅᑎᑕᐅᓇᓱᐊᕐᓗᑎᒃ ᓄᓇᕗᒻᒥᐅᑦ ᓄᓇᓕᖃᕐᕕᐅᔪᓕᒫᑦ ᑕᒪᑐᒥᖓ 
ᓄᕙᖕᓇᕐᔪᐊᖅ−19−ᒧᑦ ᖃᓂᒻᒪᔾᔭᐃᑯᑎᓂᒃ ᐊᒻᒪᓗ ᖃᓂᒻᒪᔾᔭᐃᑯᑎᑖᖅᑎᑕᐅᓂᕐᒧᑦ 
ᑕᑯᔭᐅᕕᖕᓂᑦ, ᒐᕙᒪᓕᕆᔨᒃᑯᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᖅᑐᒥᓂᐅᖕᒪᑕ 
ᐊᔾᔨᒌᖏᑦᑐᓂᒃ ᐱᓕᕆᔾᔪᑎᒋᔭᐅᔪᓂᒃ ᑐᓴᐅᒪᖃᑎᒌᒃᑎᑦᑎᔾᔪᑎᒋᔭᐅᔪᓂᒃ, ᐃᓚᒋᔭᐅᓪᓗᑎᒃ 
ᐃᓄᓕᒫᓄᑦ ᐱᕙᓪᓕᐊᔪᓕᕆᔾᔪᑎᑦ, ᓈᓚᐅᑎᑦ, ᑕᓚᕕᓴᐃᑦ, ᐱᕙᓪᓕᐊᔪᓕᕆᓂᕐᒧᑦ 
ᑲᑎᒪᖃᑎᒌᒍᑎᑦ, ᐊᒻᒪᓗ ᓄᓇᕗᑉ ᒐᕙᒪᒃᑯᖏᑕ ᐃᓕᓴᕆᔭᐅᓯᒪᔪᒃᑯᑦ ᐃᑭᐊᕿᕕᖏᑦ. ᒪᕐᕉᒃ 
ᐱᓕᕆᕖᒃ ᖃᐅᔨᒪᓇᓱᒃᑐᕕᓂᐅᖕᒥᔫᒃ ᐃᓄᓕᒫᓄᑦ ᐃᓱᒫᓗᑎᒋᔭᐅᔪᓂᒃ ᐅᖃᐅᑎᒋᔭᐅᔪᓂᒃ 

ᐱᓕᕆᖃᑎᒋᔭᐅᔪᓂᑦ 38 ᓈᓚᐅᑎᒃᑯᑦ ᐅᖄᓚᖃᑦᑕᖅᑎᑦᑎᓂᖓᒍᑦ ᐊᖓᔪᖃᒃ ᐋᓐᓂᐊᕕᖕᓂ 
ᐊᐅᓚᑦᑎᔨᒻᒪᕆᐅᑉ. ᑐᓵᔨᒥᑦ ᐊᑐᐃᓐᓇᐅᔪᖃᕐᓂᕐᒥᔪᖅ ᐅᖄᓚᖃᑦᑕᖅᑐᓄᑦ ᐊᑐᖅᑎᓪᓗᒍ 
ᒪᑑᓇᒥ ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᐱᓕᕆᐊᖑᔪᒥᒃ ᐃᓄᖕᓄᑦ ᐅᑭᐅᓕᖕᓄᑦ 18−ᓂᒃ ᐊᒻᒪᓗ 
ᐊᖓᔪᒃᖠᕐᓄᑦ. ᐱᓕᕆᕖᒃ ᓄᐊᑦᑎᓚᐅᕐᒥᔫᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᖅᖢᑎᒃ ᐃᓱᒫᓗᑎᒋᔭᐅᔪᓂᒃ 
ᐅᖃᐅᑎᒋᔭᐅᔪᓂᒃ ᓄᓇᕗᒻᒥᐅᓄᑦ ᐊᑐᖅᑎᓪᓗᒍ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᓂᕆᔭᐅᔪᖅ ᐊᒻᒪᓗ 
ᐊᑑᑎᓕᖕᓂ ᐃᓄᓕᒫᓄᑦ ᐱᕙᓪᓕᐊᔪᓕᕆᔾᔪᑎᓂ. ᐅᖃᐅᑎᒋᔭᐅᔪᑦ ᐱᔭᐅᑎᓪᓗᒋᑦ, ᐱᓕᕆᕖᒃ 
ᐋᖅᑭᒃᓱᐃᑦᑎᐊᕈᓐᓇᖅᓯᓚᐅᕐᒥᔪᒃ ᑭᖑᓂᖓᒍᑦ ᖃᓄᐃᓕᐅᕐᓂᕆᔭᐅᔪᑦ ᐱᓕᕆᐊᕆᔭᐅᖁᓪᓗᒋᑦ 
ᑕᒪᒃᑯᐊ ᐃᓱᒫᓗᑎᒋᔭᐅᔪᑦ. 

48. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᑎᖃᓚᐅᕐᒥᔪᑦ ᐃᓄᐃᑦ ᓄᓇᓕᖓᓂ ᐋᓐᓂᐊᕕᖕᒥ 
ᑭᒡᒐᖅᑐᐃᔨᓂᒃ, ᓄᓇᓕᖕᓂ ᐃᖅᑲᓇᐃᔭᖅᑎᐅᖃᑕᐅᔪᓂᒃ ᐱᓕᕆᕕᖕᒥ, ᐱᓕᕆᖃᑕᐅᖁᓪᓗᒋᑦ 
ᓄᓇᓕᖕᓂ ᐃᑲᔪᖁᓪᓗᒋᑦ ᖃᓂᒻᒪᔾᔭᐃᒃᑯᑎ ᐱᒋᐊᖅᑎᑕᐅᑎᓪᓗᒍ. ᑕᒪᒃᑯᐊ ᑭᒡᒐᖅᑐᐃᔨᐅᔪᑦ 
ᐱᔭᐅᑎᑦᑎᓚᐅᖅᐳᑦ ᓄᕙᖕᓇᕐᔪᐊᖅ−19−ᒧᑦ ᑐᓴᐅᒪᔾᔪᑎᒃᓴᓂᒃ ᓄᓇᓕᑦ ᓈᓚᐅᑎᖏᑕ 
ᐱᓕᕆᔾᔪᑎᖏᑎᒍᑦ, ᐊᒻᒪᓗ ᑐᓂᐅᖃᐃᓪᓗᑎᒃ ᐱᓕᕆᕕᐅᑉ ᑐᓴᐅᒪᖃᑎᒋᒍᑎᖏᓐᓄᑦ 
ᐱᓕᕆᔾᔪᑎᒋᔭᐅᔪᓂᒃ ᐃᓚᒋᔭᐅᔪᓄᑦ ᓄᓇᓕᒋᔭᖏᓐᓂ. 

ᐃᖅᑲᓇᐃᔭᖃᑎᖃᑦᑎᐊᖅᑐᑦ ᓯᓚᑖᓂᑦᑐᓂᒃ ᐱᖃᖅᑎᐅᖃᑕᐅᔪᓂᒃ 

ᖃᐅᔨᔭᐅᔪᑦ 

49. ᖃᐅᔨᓚᐅᖅᑐᒍᑦ ᐱᖓᓱᑦ ᑲᒪᒋᔭᓕᑦ ᐱᓕᕆᕕᑦ ᐱᓕᕆᖃᑎᖃᓚᐅᓂᖏᓐᓂᑦ ᐃᓄᖕᓂᑦ ᐊᒻᒪᓗ 
ᓄᓇᓕᖕᓂ ᐱᖃᖅᑎᐅᖃᑕᐅᔪᓂᒃ ᐃᖅᑲᓇᐃᔭᖃᑎᒌᒃᑎᑕᐅᔪᑎᒍ, ᑖᒃᑯᑎᒎᓇᖅ ᐱᓪᓗᑎᒃ 
ᐅᖃᐅᑎᒋᔭᐅᔪᓂᒃ ᑐᓴᐅᒪᖃᑎᒌᒍᑎᑦ ᐱᓕᕆᓂᕆᔭᖏᓐᓂ ᑐᕌᖓᔪᓂᒃ ᖃᓂᒻᒪᔾᔭᐃᑯᑎ 
ᐱᒋᐊᖅᑎᑕᐅᓂᖓᓄᑦ. ᖃᐅᔨᓚᐅᖅᑐᒍᑦ ᑭᒡᒐᖅᑐᐃᔨᐅᖃᑎᒌᒃᑐᑦ ᐃᖅᑲᓇᐃᔭᖃᑎᒋᒃᑎᑕᐅᔪᑦ, 
ᐋᖅᑭᒃᓱᖅᓯᒪᓪᓗᑎᒃ ᑭᒡᒐᖅᑐᐃᔨᖏᑦ ᐊᖓᔪᖃᑉ ᐋᓐᓂᐊᕕᖕᓂᑦ ᐊᐅᓚᑦᑎᔨᒻᒪᕆᐅᑉ, ᓄᓇᕗᑦ 
ᒐᕙᒪᒃᑯᑦ ᐱᓕᕆᕝᕕᖓᓂᑦ, ᒐᕙᒪᑐᖃᒃᑯᓐᓂᑦ, ᐊᒻᒪᓗ ᐃᓄᐃᑦ ᐃᖅᑲᓇᐃᔭᕐᕕᖁᑎᖏᓐᓂᑦ, 
ᑲᑎᒪᖃᑦᑕᐅᓪᓗᑎᒃ ᑲᑎᒪᔭᕆᐊᖃᓕᑐᐊᕌᖓᒥᒃ ᐊᒻᒪᓗ ᐱᔭᐅᑎᑦᑎᕙᒡᓗᑎᒃ ᑐᓴᐅᒪᔾᔪᑎᒃᓴᓂᒃ 
ᖃᓄᖅ ᐱᐅᓛᖑᒻᒪᖔᑕ ᐊᐅᓚᑕᐅᓇᓱᐊᕐᓗᑎᒃ ᐊᑐᖅᑎᓪᓗᒍ ᐱᒋᐊᖅᑎᑦᑎᓂᖅ. ᑲᒪᒋᔭᓕᒃ 
ᐱᓕᕆᕕᒃ ᐱᓯᒪᒃᓯᓚᐅᕐᒥᔪᖅ ᐊᐅᓚᓂᕐᒥ ᐱᓕᕆᒋᐊᖁᔨᔪᓐᓇᕐᓂᕐᒥᑦ ᓄᓇᓕᕆᔨᒃᑯᑦ 
ᐱᔪᓐᓇᕐᓂᓕᖕᓂᑦ, ᑕᒪᒃᑯᓇᓂᓗ ᐱᓕᕆᕖᑦ ᐱᔭᒃᓴᐅᑎᑦᑎᓪᓗᑎᒃ ᐃᑲᔪᕈᓐᓇᕐᓂᕐᒥᖕᓂᑦ 
ᑐᓴᖅᑕᐅᔭᕆᐊᖃᖅᑎᑕᐅᔪᑦ ᓯᐊᒻᒪᒃᑎᖅᑕᐅᓂᖏᓐᓂ ᓄᕙᖕᓇᕐᔪᐊᖅ−19−ᒥᑦ 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᑐᕌᖓᔪᑦ. 

50. ᖃᐅᔨᓚᐅᖅᑐᒍᑦ ᑖᒃᑯᐊ ᐱᓕᕆᕖᑦ ᐊᐅᓚᑦᑎᔪᒥᓂᐅᓂᖏᓐᓂᑦ ᐃᓚᒋᔭᐅᓪᓗᓂ ᐃᓄᐃᑦ 
ᐃᖅᑲᓇᐃᔭᕐᕕᖁᑎᖓ ᐸᕐᓇᒃᑎᓪᓗᒋᑦ ᐊᒻᒪᓗ ᐱᓕᕆᑎᓪᓗᒋᑦ ᐊᒥᓱᐊᓗᖕᓂ ᑕᑯᔭᐅᕕᖕᓂᑦ 
ᐃᓄᖕᓄᑦ ᐅᑭᐅᓕᖕᓄᑦ 12−ᓂᒃ ᐊᒻᒪᓗ ᐊᖓᔪᒃᖠᕐᓄᑦ ᐃᓅᓕᓴᖅᑕᐅᑎᓪᓗᒋᑦ ᕙᐃᓱᓂᑦ 
ᖃᓂᒻᒪᔾᔭᐃᑯᑎᓂᒃ. ᐋᖅᑭᒃᓯᓪᓗᑎᒃ ᐃᓚᒃᑲᓐᓂᖏᓐᓂᑦ ᓇᒧᑐᐃᓐᓈᕈᓐᓇᖅᑐᑦ 
ᖃᓂᒻᒪᔾᔭᐃᑯᑎᓕᕆᓂᕐᒧᑦ ᐱᓕᕆᖃᑎᒌᒃᑐᑦ ᐋᖅᑭᒃᓱᖅᑕᐅᓯᒪᓪᓗᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᒻᒪᓗ ᐱᔨᑦᓯᕈᑎᑕᖃᖁᓪᓗᒍ ᐃᓄᒃᑎᑑᖅᑐᓂᒃ, ᐃᓄᐃᑦ 
ᐃᖅᑲᓇᐃᔭᕐᕕᖁᑎᖓ ᐋᖅᑭᒃᓯᓚᐅᖅᑐᖅ ᐃᓚᒃᑲᓐᓂᖏᓐᓂᑦ ᐋᓐᓂᐊᓯᐅᖅᑎᓂᒃ, ᑕᐃᒃᑯᐊᓗ 
ᐃᓚᖏᑦ ᐃᓅᓪᓗᑎᒃ, ᐃᓚᐅᖁᓪᓗᒋᑦ ᖃᓂᒻᒪᔾᔭᐃᑯᑎᑕᖅᑎᑦᑎᓂᖅ ᐱᒋᐊᖅᑎᑕᐅᑎᓪᓗᒍ 
ᓄᓇᕗᒻᒥ. 

51. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᔪᖏᖅᓴᐃᔪᒥᓂᐅᓂᖏᓐᓂᑦ ᓄᓇᓕᖕᓂ 
ᐋᓐᓂᐊᕕᖕᒥ ᐃᖅᑲᓇᐃᔭᑎᒥᒃ ᐃᑲᔪᖅᑕᐅᔪᒪᔪᓐᓇᖁᓪᓗᒍ ᐱᖃᖅᑎᐅᖃᑕᐅᔪᓂᑦ ᓄᓇᓕᖕᓂ, ᓲᕐᓗ 
ᒪᑯᓇᙵᑦ ᓄᓇᓕᕆᔨᒃᑯᓐᓂ ᐱᔪᓐᓇᕐᓂᓕᖕᓄᑦ, ᐊᖏᓂᖅᓴᐅᓕᖅᑎᑕᐅᖁᓪᓗᒍ 
ᖃᓂᒻᒪᔾᔭᐃᑯᑎᑖᖅᑎᑦᑎᓂᖅ. ᐱᓕᕆᕕᒃ ᐃᓕᓴᖅᓯᓚᐅᕐᒪᑦ ᐱᒻᒪᕆᐅᓂᖓᓂᑦ 
ᐃᑲᔪᖅᑕᐅᔪᒪᔪᓐᓇᕐᓂᐅᑉ ᓄᓇᓕᖕᒥᐅᑕᐅᖃᑎᒋᔭᐅᔪᓄᑦ ᖃᐅᔨᒪᔭᐅᔪᓐᓇᖅᓯᑎᑕᐅᖁᓪᓗᒋᑦ 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᑕᑯᔭᐅᕖᑦ ᐊᒻᒪᓗ ᒥᑭᓂᖅᓴᐅᓕᖅᑎᑕᐅᖁᓪᓗᒋᑦ 
ᐊᐳᖅᑕᕈᑎᒋᔭᐅᔪᑦ ᐱᔪᓐᓇᕐᓂᕐᒧᑦ ᖃᓂᒻᒪᔾᔭᐃᑯᑎ ᐃᓅᓕᓴᐅᑎᓂᒃ. ᓄᓇᓕᐅᑉ 
ᐱᓕᕆᖃᑕᐅᓂᖓ ᐊᔾᔨᒌᖏᑦᑐᓂᒃ ᐋᖅᑭᒃᓯᒪᓂᖃᐅᓚᐅᖅᑐᑦ.  ᑐᑭᓕᐅᑎᓗᒍ, ᓄᓇᓕᓕᕆᔨᒃᑯᑦ 
ᐊᒻᒪᓗ ᐊᔾᔨᒌᖏᑦᑐᑦ ᓄᓇᓕᖕᓂ ᐱᖃᖅᑎᐅᖃᑎᒋᔭᐅᔪᑦ ᐱᔭᒃᓴᐅᑎᑦᑎᓚᐅᕐᒥᔪᑦ ᐊᑭᖃᖏᑦᑐᓂᒃ 

ᓇᒧᖓᐅᔾᔨᔪᓐᓇᕐᓗᑎᒃ ᖃᓂᒻᒪᔾᔭᐃᑯᑎᑖᖅᑎᑦᑎᕕᖕᓄᑦ ᑕᑯᔭᐅᕝᕕᖕᓄᑦ ᐊᒻᒪᓗ 
ᐅᐸᒃᑕᐅᓂᖅᓴᐅᑎᑦᑎᓇᓱᐊᖅᖢᑎᒃ ᑕᑯᔭᐅᕕᖕᓂᑦ ᓈᓚᐅᑎᒃᑯᑦ.  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒥᒐᖅᓯᓚᐅᕐᒪᑕ ᐱᓕᕆᔾᔪᑎᓂᒃ ᖃᐅᔨᓴᖅᐸᓪᓕᐊᓂᕐᒧᑦ ᐊᒻᒪᓗ 
ᐅᓂᒃᑳᓕᐅᕐᓂᕐᒧᑦ ᖃᐅᔨᒪᔾᔪᑎᒥᒃ ᐱᒋᐊᖅᑎᑕᐅᑎᓪᓗᒍ 

ᓱᖕᒪᑦ ᑖᓐᓇ ᖃᐅᔨᔭᐅᔪᖅ 
ᐊᑑᑎᖃᕐᒪᖔᑦ 

52. ᑖᓐᓇ ᖃᐅᔨᔭᐅᔪᖅ ᐊᑑᑎᖃᒃᐳᖅ ᐱᔾᔪᑎᒋᓪᓗᒍ ᑐᓴᐅᒪᔾᔪᑎᓴᑦ ᓲᕐᓗ ᒪᑯᓇᓂ 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒥ, ᓈᓴᖅᑕᐅᓯᒪᓂᖏᑦ ᐃᓅᓕᓴᐅᑎᑦ ᐱᓯᒪᔭᐅᔪᑦ, ᐊᒻᒪᓗ 
ᐊᑐᙱᑐᐃᓐᓇᖅᑐᑦ ᖃᓂᒻᒪᔾᔭᐃᑯᑎᑦ ᐃᑲᔪᖅᑕᐅᓪᓚᕆᒃᐳᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᖅᑭᒃᓯᖁᓪᓗᒋᑦ ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕈᑎᓂᒃ ᖃᓂᒻᒪᔾᔭᐃᑯᑎᑦ ᐱᔭᐅᔭᕆᐊᖃᕐᓂᖏᓐᓂ. 
ᐱᒻᒪᕆᐊᓘᖕᒥᖕᒪᑦᑕᐅᖅ ᓈᒻᒪᒃᑐᓂᒃ ᐱᓕᕆᔾᔪᑎᖃᕐᓗᓂ ᐋᖅᑭᒃᓯᒪᔪᒥᒃ 
ᖃᐅᔨᒪᒋᐊᖅᓯᔾᔪᑎᒋᔭᐅᓂᐊᖅᑐᒥᒃ ᐊᒻᒪᓗ ᐅᓂᒃᑳᓕᐅᕈᑎᒋᔭᐅᓂᐊᖅᑐᒥᒃ ᓱᓕᔪᓂ ᐊᒻᒪᓗ 
ᐊᖑᒻᒪᑎᓗᑎᒃ−ᐅᓪᓗᒥᒧᑦ ᑐᓴᐅᒪᔾᔪᑎᒃᓴᑦ ᓄᓇᕗᒻᒥᐅᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᐃᓗᓕᖓ 

53. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑭᓴᐃᔪᓐᓇᖅᓯᓚᐅᕐᒪᑕ ᖃᓂᒻᒪᔾᔭᐃᑯᑎ ᐃᓅᓕᓴᐅᑎᓂᒃ 
ᐅᑯᓇᙵᑦ ᐋᓐᓂᐊᕕᖕᓂᒃ ᑭᒡᒐᖅᑐᐃᔨᒃᑯᓂ ᑲᓇᑕᒥ. ᐱᒋᐊᕈᑎᑦ ᐊᖏᓈᖅᓯᒪᓂᖏᑦ 
ᐃᓱᒪᓕᐅᕈᑎᒋᔭᐅᓚᐅᕐᒪᑕ ᑐᙵᕕᖃᕐᓗᑎᒃ ᑲᓇᑕᒥ ᑭᒡᒐᖅᑐᐃᔨᐅᑉ ᓴᓂᕐᕙᒃᑕᖏᓐᓂᑦ ᐊᑐᓂ 
ᐃᓄᖏᓐᓄᑦ, ᐃᒪᓐᓇ ᐊᖏᖃᑎᒋᒍᑎᒋᔭᐅᓚᐅᕐᓂᖓᓄᑦ ᐅᑯᓇᙵᑦ ᑲᓇᑕᒥ, 
ᐊᕕᒃᑐᖅᓯᒪᐅᖅᑐᓂᑦ, ᐊᒻᒪᓗ ᓄᓇᓕᖃᕕᐅᔪᑦ ᒐᕙᒪᖏᓐᓂᑦ. ᑭᖑᓂᖓᒍᑦ ᐊᖏᓈᖅᓯᒪᓂᖏᑦ 
ᐃᓱᒪᓕᐅᕈᑎᒋᔭᐅᓕᓚᐅᕐᒥᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑐᙵᕕᒋᓗᒋᑦ ᐱᔭᕆᐊᖃᕐᓂᖏᑦ. 
ᒐᕙᒪᑐᖃᒃᑯᑦ ᐊᐅᓪᓚᖅᑎᑦᑎᓚᐅᕐᒥᔪᑦ ᐃᓅᓕᓴᐅᑎᓂᒃ ᐅᑯᓄᖓᓪᓗᐊᑕᖅ ᒪᕐᕉᖕᓄᑦ 
ᓄᓇᓕᖃᕐᕕᐅᔫᒃ ᐱᖓᓱᑦ ᐊᕕᒃᑐᖅᓯᒪᔪᓄᑦ ᐄᔭᒐᖅᑖᕐᕕᖕᓄᑦ, ᐃᖃᓗᖕᓂ ᐊᒻᒪᓗ ᑲᖏᖅᖠᓂᕐᒥ 
ᐃᓂᖃᖅᑑᖕᓂᑦ. ᓄᓇᕗᒻᒥ ᐱᖓᔪᖓᑦ ᐊᕕᒃᑐᖅᓯᒪᔪᓂ ᐃᔭᒐᖅᑖᕐᕕᒃ ᐃᖃᓗᑦᑑᑦᑎᐊᒦᑦᑐᖅ 
ᑭᖑᓂᖓᒍ ᐃᓚᒋᔭᐅᓕᓚᐅᕐᒥᔪᖅ ᑎᑭᑎᑦᑎᕕᐅᔭᕆᐊᖃᓕᕐᓗᓂ. ᐊᕕᒃᑐᖅᓯᒪᓂᕐᒥ ᐄᔭᒐᖅᑖᕐᕖᑦ 
ᓂᒡᓕᓇᖅᑐᒃᑯᕕᖃᓚᐅᕐᒪᑕ ᐱᔭᐅᓯᒪᔭᕆᐊᓕᖕᓂᑦ ᑐᖅᑯᐃᓯᒪᕕᐅᔪᓐᓇᖅᑐᓂᒃ 
ᓄᕙᖕᓇᕐᔪᐊᖅ−19−ᒧᑦ ᖃᓂᒻᒪᔾᔭᐃᑯᑎᓄᑦ ᓂᒡᓕᓇᐃᓐᓇᖅᑎᑦᑎᔾᔪᑎᓂᒃ 
ᐊᑐᒐᒃᓴᐅᔪᓐᓃᓚᐅᖏᓐᓂᖏᓐᓂ. ᐊᑐᓂ ᐊᕕᒃᑐᖅᓯᒪᔪᑦ ᐄᔭᒐᖅᑖᕐᕕᖏᑦ 
ᐱᔭᒃᓴᐅᑎᑦᑎᓚᐅᖅᑐᑦ ᖃᓂᒻᒪᔾᔭᐅᒃᑯᑎ ᐃᓅᓕᓴᐅᑎᓂᒃ ᓄᓇᓕᖕᒥ ᐋᓐᓂᐊᕕᖕᓄᑦ 
ᐊᕕᒃᑐᖅᓯᒪᓂᕐᒥ ᐱᔨᑦᓯᖅᑕᖏᓐᓂ (ᑕᑯᒃᓴᐅᑎᑦᑎᔾᔪᑎ 6). ᐊᒥᓲᓂᖅᓴᐃᑦ ᓄᓇᓕᑦ ᐋᓐᓂᐊᕕᖏᑦ 
ᐱᖃᓚᐅᕐᒪᑕ ᓂᒡᓕᓇᖅᑐᖃᐅᑎᒃᑯᕕᖕᓂᑦ ᑐᖅᑯᐃᓯᒪᕕᐅᔪᓐᓇᖅᑐᓂᒃ ᓄᕙᖕᓇᕐᔪᐊᖅ−19−ᒧᑦ 
ᐃᓅᓕᓴᐅᑎᓂᒃ ᒥᒃᓵᓂ 30 ᐅᓪᓗᓂ. 

ᑕᑯᒃᓴᐅᑎᑦᑎᔾᔪᑎ 6−ᓄᓇᓕᖕᓄᐊᖅᑕᐅᔪᓄᑦ ᐊᖅᑯᑎᒋᔭᐅᔪᑦ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᒃᑯᑎ 
ᐃᓅᓕᓴᐅᑎᓂᒃ 

 

54. ᒫᔾᔨ 2022−ᒧᑦ ᑎᑭᓪᓗᒍ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ 
ᓴᖅᑭᑎᑦᑎᖃᑦᑕᐅᓚᐅᖅᑐᑦ ᐱᓇᓱᐊᕈᓯᖅᑕᒫᑦ ᐅᓂᒃᑳᓕᐅᖑᓯᒪᔪᓂᒃ ᓄᕙᖕᓇᕐᔪᐊᖅ−19 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒥᑦ ᓄᓇᕗᑦ ᒐᕙᒪᒃᑯᑦ ᐃᑭᐊᕿᕕᖓᒍᑦ. 

55. ᑕᐃᒪᓐᓇᐃᓕᐅᓚᐅᕐᓂᖏᓐᓄᑦ ᐊᓯᖏᓐᓂ ᐱᔪᓐᓇᕐᓂᖃᕐᕕᒋᔭᐅᔪᓂ ᑲᓇᑕᒥ, ᔭᓄᐊᕆ 2021−ᒥ 
ᐱᒋᐊᕐᓗᓂ, ᐋᓐᓂᐊᕕᖕᓂᑦ ᑭᒡᒐᖅᑐᐃᔨ ᑲᓇᑕᒥ ᐅᖃᐅᔾᔨᓚᐅᕐᒪᑦ ᓄᓇᕗᑦ ᒐᕙᒪᒃᑯᑦ 
ᑐᓂᓯᖃᑦᑕᖁᓪᓗᒋᑦ ᐅᓂᒃᑳᓕᐊᖑᓯᒪᔪᓂᒃ ᐊᑕᐅᓯᐊᖅᑲᑦᑕᕋᓗᐊᕐᓗᑎᒃ ᐱᓇᓱᐊᕈᓯ 
ᐊᑕᐅᓯᐊᕐᓗᒍ 

• ᖃᔅᓯᐅᓂᖏᓐᓂᒃ ᖃᓂᒻᒪᔾᔭᐃᒃᑯᑎ ᐃᓅᓕᓴᐅᑎᑦ ᐊᐅᓚᑕᐅᖕᒪᖔᑕ 
ᓴᓇᓯᒪᓂᖏᑎᒍ 

• ᖃᓂᒻᒪᔾᔭᐃᑯᑎᓂᒃ ᐃᓅᓕᓴᖅᑕᐅᔪᑦ, ᑐᓴᐅᒪᔾᔪᑎᒃᓴᖃᕐᓗᑎᒃ ᓲᕐᓗ ᒪᑯᓂᖓ 
ᐊᕐᓇᐅᒃᐸᑕ ᐊᖑᑕᐅᖕᒪᖔᑕᓗᓂᑦ, ᐅᑭᐅᖏᑦ, ᐅᕕᓂᖃᑎᖃᕐᓂᖏᑦ, 
ᑭᒃᑯᓐᓂᙶᕐᒪᖔᑕ, ᓄᓇᖃᖅᑳᖅᓯᒪᔫᖕᒪᖔᑕᓘᓐᓂᑦ, ᐊᒻᒪᓗ ᐊᑑᑎᖃᕐᓂᖅᐸᖅ 
ᐃᓄᒋᐊᖕᓂᖏᓐᓂ (ᑐᑭᓕᐅᑎᓗᒍ, ᐋᓐᓂᐊᓯᐅᖅᑎᐅᓗᓂ ᐃᖅᑲᓇᐃᔭᖅᑎᐅᒃᐸᑕ 
ᐅᕝᕙᓗᓂᑦ ᐃᒻᒥᓂᖅᓱᕐᓗᑎᒃ ᐃᒡᓗᒥᐅᖃᑎᒌᒃᑐᓂ) 

• ᖃᓂᒻᒪᔾᔭᐃᑯᑎ ᐃᓅᓕᓴᐅᑎᑦ ᐊᑐᙱᑐᐃᓐᓇᖅᑐᑦ 

• ᐅᓗᕆᐊᓇᖅᑐᑦ ᖃᓄᐃᓕᓂᕆᔭᐅᔪᑦ ᖃᓂᒻᒪᔾᔭᐃᑯᑎᑖᖅᑎᑕᐅᓂᖏᓐᓄᑦ, 
ᓇᓗᓇᐃᔭᖅᓯᒪᓗᑎᒃ ᒪᑯᐊ ᐅᓗᕆᐊᓇᕐᔪᐊᖅᑐᑦ ᖃᓄᐃᓕᓂᕆᔭᐅᔪᑦ 

ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᓂᒃ ᖃᐅᔨᒪᔾᔪᑎ ᐅᓂᒃᑳᓕᐅᕐᓂᖅ ᑭᖑᕙᓯᖏᓪᓗᓂ ᑭᓯᐊᓂ 
ᓱᓕᔪᐃᓐᓇᐅᙱᑦᑐᑦ 

ᖃᐅᔨᔭᐅᔪᑦ 

56. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓂᑳᓕᐅᖃᑦᑕᖅᑐᒥᓂᐅᖕᒪᑕ ᑭᖑᕙᓯᖕᓇᑎᒃ 
ᐋᓐᓂᐊᕕᖕᓂᒃ ᑭᒡᒐᖅᑐᐃᔨᓄᑦ ᑲᓇᑕᒥ ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᐊᒻᒪᓗ ᓈᓴᖅᑕᐅᓯᒪᔪᑦ 
ᐊᑐᙱᑐᐃᓐᓇᖅᑐᑦ ᐊᒻᒪᓗ ᖃᓂᒻᒪᔾᔭᐃᑯᑎᑕᖅᑎᑕᐅᔪᓂᑦ ᖃᔅᓯᑲᓪᓚᖕᓂᑦ 
ᖃᓂᒻᒪᑐᐃᓐᓇᕆᐊᖃᕐᓂᖅᓴᐅᔪᓂᒃ ᐃᓄᒋᐊᖕᓂᖏᓐᓂ. ᖃᐅᔨᓇᓱᐊᓚᐅᕐᒥᔪᒍᑦ 
ᓂᕈᐊᖅᑕᐅᓯᒪᔪᓂᒃ ᖃᐅᔨᓴᒐᒃᓴᓄᑦ ᐅᓂᒃᑳᓕᐊᖑᓯᒪᔪᓂᒃ ᐊᒻᒪᓗ ᖃᐅᔨᓪᓗᑕ 
ᑐᓂᔭᐅᖃᑦᑕᖅᑐᒥᓂᐅᓂᖏᓐᓂᑦ ᐱᓇᓱᐊᕈᓯᑕᒫᑦ ᑐᒃᓯᕌᕆᔭᐅᓯᒪᓂᖏᓐᓄᑦ ᑭᒡᒐᖅᑐᐃᔨᓂᑦ. 

57. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᐊᑦᑎᔪᒥᓂᐅᖕᒪᑕ ᖃᐅᔨᒪᔾᔪᑎᓂᒃ ᐊᒻᒪᓗ 
ᐅᓂᒃᑳᓕᐊᕆᔭᐅᓪᓗᑎᒃ ᐋᓐᓂᐊᕕᖕᓂᑦ ᑭᒡᒐᖅᑐᐃᔨᒃᑯᓐᓄᑦ ᑲᓇᑕᒥ ᓴᓇᓯᒪᓂᖏᑎᒍ, 
ᐃᓅᓕᓴᐅᑎᑎᒍ, ᐊᕐᓇᐅᒃᐸᑕ ᐊᖑᑕᐅᒃᐸᑕᓗᓂᑦ, ᐊᒻᒪᓗ ᐅᑭᐅᖏᑎᒍ 
ᐃᓅᓕᓴᐅᑎᑖᖅᑎᑕᐅᔪᑦ, ᑐᒃᓯᕌᕆᔭᐅᓯᒪᓂᖏᓐᓄᑦ. ᐃᓚᒋᔭᐅᒃᑲᓐᓂᕐᓗᓂ, ᑭᒡᒐᖅᑐᐃᔨᒃᑯᑦ 
ᐱᓕᕆᖁᔨᓐᓂᕐᒪᑕ ᐊᕕᒃᑐᖅᓯᒪᐅᖅᑐᓂᑦ ᐊᒻᒪᓗ ᓄᓇᓕᖃᕐᕕᐅᔪᓂᑦ ᐅᓂᒃᑳᓕᐅᖁᔭᐅᓗᑎᒃ 
ᐃᓅᓕᓴᖅᑕᐅᔪᓂᒃ ᐃᓐᓇᕐᓂᑦ ᐅᖓᓯᒃᑐᒦᑦᑐᓂᒃ ᐅᐸᑐᐃᓐᓇᒐᒃᓴᐅᖏᑦᑐᓂᓪᓗ 

ᓄᓇᖃᖅᑳᖅᓯᒪᔪᓂᑦ ᐊᒻᒪᓗ ᐅᑭᐅᖅᑕᖅᑐᕐᒥ ᓄᓇᓕᖕᓂᑦ. ᐱᔾᔪᑎᒋᓗᒍ ᐃᓘᓐᓇᓕᒫᖏᑦ ᐃᓐᓇᐃᑦ 
ᐃᓄᒋᐊᖕᓂᖏᓐᓂ ᓄᓇᕗᑉ ᐋᖅᑭᒍᑎᓚᐅᕐᒪᑕ ᐋᖅᑭᒃᓱᖅᓯᒪᓂᐅᔪᒧᑦ, ᓄᓇᓕᖃᕐᕕᐅᔪᖅ 
ᐊᕕᒃᑐᐃᔪᓐᓃᖅᑐᒥᓂᐅᖕᒪᑕ ᖃᐅᔨᒪᔾᔪᑎᒃᓴᓂᒃ ᐅᓂᒃᑳᓕᐅᕈᑎᒋᓂᐊᖅᑕᖏᓐᓂᒃ 
ᓇᓗᓇᐃᔭᖅᓯᒪᓂᖅᓴᐅᓗᑎᒃ ᐃᓄᖏᓐᓂᑦ ᓄᓇᕗᒻᒥᐅᑦ. 

58. ᖃᐅᔨᓚᐅᕐᒥᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᖅᐸᓪᓕᐊᓐᓂᖏᒻᒪᑕ ᓄᕙᖕᓇᕐᔪᐊᖅ−19 
ᖃᓂᒻᒪᔾᔭᐃᑯᑎᑖᖅᑎᑕᐅᔪᓂᒃ ᐃᓄᖏᓐᓂ ᓄᓇᕗᒻᒥᐅᑦ ᓇᓗᓇᐃᖅᑕᐅᔪᓐᓇᕋᓗᐊᖅᑎᓪᓗᒋᑦ 
ᐃᒻᒥᓂᖅᓱᖅᑐᑦ ᐃᓅᓂᖏᑦ ᖃᓂᒻᒪᔾᔭᐃᑯᑎᑖᖅᑎᑕᐅᔪᒥᑦ. ᑕᐃᒪᐃᒻᒪᑦ ᖃᐅᔨᓴᓕᓚᐅᖅᑐᒍᑦ 
ᓄᓇᕗᑉ ᓄᕙᖕᓇᕐᔪᐊᖅ−19−ᒧᑦ ᖃᓂᒻᒪᔾᔭᐃᒃᑯᑎᑕᖅᑎᑕᐅᔪᒥᓂᕐᓂᑦ ᐅᓂᒃᑳᓕᐊᖑᓯᒪᔪᓂᒃ 
ᓄᐋᑕᐅᔪᒥᓂᕐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, ᐊᒻᒪᓗ ᓇᓗᓇᕈᓐᓃᖅᑎᑦᑎᔪᓐᓇᖅᓯᓪᓗᑕ 
75 ᐳᓴᓐᑎᖏᑦ ᐃᓄᐃᑦ ᐃᓄᒋᐊᖕᓂᖏᓐᓂ ᒪᕐᕉᖕᓂᒃ ᖃᓂᒻᒪᔾᔭᐃᑯᑎ ᐃᓅᓕᓴᖅᑕᐅᓐᓂᖅᖢᑎᒃ. 
ᐊᕕᒃᑐᖅᑕᐅᔪᒥᓂᐅᓪᓗᑎᒃ ᖃᐅᔨᒪᔾᔪᑎᑦ ᓇᓗᓇᐃᖅᓯᔾᔪᑎᒋᔭᐅᔪᓐᓇᖅᑐᑦ ᐃᓄᖏᓐᓂᑦ 
ᓄᓇᕗᒻᒥᐅᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᕈᓐᓃᖅᑐᒥᓂᐅᑐᐃᓐᓇᕆᐊᖃᕐᒪᑕ 
ᐱᓕᕆᒋᐊᕐᕕᒋᔪᓐᓇᖅᑕᖏᓐᓂᑦ ᐋᖅᑭᒃᓱᐃᑦᑎᐊᕈᓐᓇᖅᓯᒐᔭᕐᓂᕐᒥᖕᓂᑦ ᐋᓐᓂᐊᕕᖕᓂ 
ᐱᓕᕆᒋᐊᕈᑎᒃᓴᖏᓐᓂᑦ. 

59. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᑐᕐᓂᕐᒪᑕ ᐸᐃᑉᐹᓂᒃ ᑕᑕᑎᕆᐊᓕᖕᓂᑦ 
ᑎᑎᕋᖅᑕᐅᓪᓗᑎᒃ ᓈᒻᒪᙱᑦᑐᖅᓯᐅᖅᑐᓂᒃ ᖃᓂᒻᒪᔾᔭᐃᑯᑎᑖᖅᑎᑕᐅᓚᐅᖅᑎᓪᓗᒋᑦ, 
ᓇᓗᓇᐃᖅᑕᐅᔪᓂᒃ ᐋᓐᓂᐊᕕᖕᓂ ᑭᒡᒐᖅᑐᐃᔨᓂᑦ ᑲᓇᑕᒥ ᖃᓄᑐᐃᓐᓇᖅ ᑕᐃᒫᖑᖅᑯᔨᖏᓪᓗᑎᒃ 
ᐊᑐᓕᖅᑐᒥᓂᐅᔪᓂ ᖃᓂᒻᒪᔾᔭᐃᑯᑎᑖᖅᑎᑕᐅᓚᐅᖅᑎᓪᓗᒋᑦ ᐊᒻᒪᓗ 
ᑕᐃᒪᐃᙱᑐᐃᓐᓇᕆᐊᖃᖅᖢᑎᒃ ᑕᒪᑐᒧᖓ. ᑖᒃᑯᐊ ᑕᑕᑎᕆᐋᓕᑦ 
ᕿᒥᕐᕈᔭᐅᓂᐊᖅᑐᒥᓂᐅᖕᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐱᔪᓐᓇᕐᓂᓕᖕᓄᑦ ᐊᒻᒪᓗ 
ᑐᓂᔭᐅᓕᕋᔭᕐᒥᓗᑎᒃ ᐋᓐᓂᐊᕕᖕᓂ ᑭᒡᒐᖅᑐᐃᔨᓄᑦ ᑲᓇᑕᒥ. ᐅᔾᔨᕈᓱᓚᐅᖅᑐᒍᑦ 
ᐊᔾᔨᒌᖏᓐᓇᕈᓐᓇᖏᓐᓂᖏᓐᓂᒃ ᐊᒻᒪᓗ ᐊᖏᖃᑎᒌᖏᓐᓂᖏᓐᓂᒃ ᓈᓴᐅᓯᕆᔾᔪᑎᓂ 
ᐊᑐᖅᑕᐅᔪᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᖃᐅᔨᒪᒋᐊᖅᓯᔾᔪᑎᒋᔭᐅᔪᓂ ᐊᒻᒪᓗ 
ᐅᓂᒃᑳᓕᐅᕈᑎᒋᔭᐅᔪᓂ ᓈᒻᒪᖏᑦᑐᓂᒃ ᖃᓄᐃᓐᓂᕆᔭᐅᔪᓂ. ᐅᔾᔨᕈᓱᓚᐅᕐᒥᔪᒍᑦᑕᐅᖅ 
ᐱᖃᓯᐅᑎᔭᐅᖏᑦᑐᒥᓂᐅᔪᓂᒃ ᑐᓴᐅᒪᔾᔪᑎᒃᓴᓂ ᓈᒻᒪᙱᑦᑐᓂᑦ ᖃᓄᐃᓕᓂᕆᔭᐅᔪᓂ. 
ᖃᐅᔨᓚᐅᖅᑐᒍᑦ ᔭᓄᐊᕆ 1 2021−ᒥᑦ ᐱᒋᐊᖅᖢᓂ ᐅᑐᐱᕆ 31, 2022−ᒧᑦ ᑎᑭᖦᖢᒍ, 
ᑕᐃᒪᐃᓕᖅᑎᑕᐅᓐᓂᕐᒪᑕ ᐊᑑᑎᖃᑦᑎᐊᖏᑦᑐᒧᑦ ᐱᓕᕆᔪᑎᒧᑦ ᐊᐅᓚᑦᑎᓂᕐᒧᑦ 
ᓈᒻᒪᖏᑦᑐᓄᑦ ᖃᓄᐃᓕᓂᕆᔭᐅᔪᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐅᓂᒃᑳᖅᓯᒪᔪᓕᐅᖅᑐᒥᓂᐅᖕᒪᑕ ᑲᑎᖦᖢᒋᑦ 95 ᓈᒻᒪᙱᑦᑐᒥᓂᐅᓂᕋᐃᓪᓗᑎᒃ 
ᖃᓄᐃᓕᓂᕆᔭᐅᔪᓂ ᑭᖑᓂᖓᒍᑦ ᖃᓂᒻᒪᔾᔭᐃᑯᑎᑖᖅᑎᑕᐅᓚᐅᖅᑎᓪᓗᒋᑦ, ᑭᓯᐊᓂ 
ᐋᓐᓂᐊᕕᖕᓂᑦ ᑭᒡᒐᖅᑐᐃᔨ ᑲᓇᑕᒥ ᐱᔪᒥᓂᐅᖕᒪᑦ 87−ᑐᐃᓐᓇᕐᓂᑦ ᓈᒻᒪᖏᑦᑐᓂᒃ 
ᖃᓄᐃᓐᓂᕆᔭᐅᔪᓂᒃ ᐅᓂᒃᑳᖅᓯᒪᔪᓂᒃ. ᐱᖃᖅᑎᓐᓇᒋᑦ ᐊᑑᑎᖃᑦᑎᐊᖅᑐᒥᒃ ᖃᐅᔨᒪᔾᔪᑎᒃᓴᒥᒃ 
ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᐱᓕᕆᔾᔪᑎᒥᒃ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐅᓂᒃᑳᓕᐅᖏᑐᐃᓐᓇᕆᐊᖃᕐᒪᑕ ᓈᒻᒪᖏᑦᑐᓂᒃ ᖃᓄᐃᓕᓂᕆᔭᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐊᒻᒪᓗ ᑭᖑᕙᓯᖏᓪᓗᑎᒃ ᐋᓐᓂᐊᕕᖕᓂ ᑭᒡᒐᖅᑐᐃᔨᓄᐊᖅᑐᓂᑦ ᑲᓇᑕᒥ. ᐊᑐᖅᑕᐅᑎᓪᓗᒋᑦ 
ᐊᐅᓚᑦᑕᕆᐋᓕᑦ ᐱᓕᕆᔾᔪᑎᑦ ᐊᖏᓂᖅᓴᐅᓕᖅᑎᑦᑎᖕᒥᖕᒪᑕ 
ᑕᒻᒪᖅᑕᐅᑐᐃᓐᓇᕆᐊᖃᕐᓂᖏᑦ. 

ᐊᑐᓕᖁᔨᔾᔪᑎᑦ 

60. ᐅᐸᓗᖓᐃᔭᕐᓗᓂ ᓯᕗᓂᒃᓴᒧᑦ ᐋᓐᓂᐊᕕᖕᓂ ᑐᐊᕕᕐᓇᖅᓯᔪᖃᕐᓂᖅᐸᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᓕᖅᑎᑦᑎᔭᕆᐊᓕᐅᒐᓗᐊᑦ ᖃᕋᑕᐅᔭᒃᑯᑦ ᐱᓕᕆᔾᔪᑎᒥᒃ 
ᖃᐅᔨᒪᒋᐊᖅᓯᔾᔪᑎᒋᔭᐅᒐᔭᖅᑐᒥᒃ ᐊᒻᒪᓗ ᐅᓂᒃᑳᓕᐅᕈᑎᒋᔭᐅᒐᔭᖅᑐᒥᒃ ᓈᒻᒪᖏᑦᑐᓂᒃ 
ᖃᓄᐃᓕᓂᕆᔭᓄᑦ ᐊᒻᒪᓗ ᑲᑎᖅᓱᖅᓯᒪᖏᑦᑐᓂᒃ ᖃᐅᔨᒪᔾᔪᑎᓂᒃ ᐱᐊᓂᒃᓯᒪᓗᑎᒃ, 
ᒪᓕᑦᑎᐊᕐᓗᑎᒃ, ᐃᓘᓐᓇᓕᒫᖓᓅᖓᔪᓂᒃ, ᐊᒻᒪᓗ ᑭᖑᕙᓯᖏᓪᓗᑎᒃ.  

ᐱᓕᕆᕕᐅᑉ ᑭᐅᔾᔪᑎᖓ. ᐊᖏᖃᑎᓕᒃ. 

ᑕᑯᓗᒋᑦ ᐊᑐᓕᖁᔨᔾᔪᑎᑦ ᐊᒻᒪᓗ ᐱᓕᕆᒋᐊᕐᓂᑦ ᑖᔅᓱᒪ ᐅᓂᒃᑳᓕᐊᖑᔪᑉ ᐃᓱᐊᓂ 
ᓇᓗᓇᐃᔭᖅᓯᒪᔪᓂ ᐱᓕᕆᒋᐊᕐᓂᐅᔪᓂ.  

ᖃᐅᔨᔭᐅᔪᑦ 

61. ᓯᑎᐱᕆ 2022−ᒥ ᐱᒋᐊᖅᖢᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖃᕐᓂᖏᒻᒪᑕ ᐱᐊᓂᒃᓯᒪᔪᓂᒃ 
ᐊᒻᒪᓗ ᑕᒻᒪᖅᓯᒪᙱᑦᑐᓂᒃ ᐱᓯᒪᔭᖏᓂᑦ ᓄᕙᖕᓇᕐᔪᐊᖅ−19 ᖃᓂᒻᒪᔾᔭᐃᑯᑎᓂᑦ 
ᐃᓅᓕᓴᐅᑎᓂᒃ ᐱᔭᒥᓂᖏᓐᓂᒃ ᐋᓐᓂᐊᕕᖕᓂ ᑭᒡᒐᖅᑐᐃᔨᓂᙵᖅᑐᓂᒃ ᑲᓇᑕᒥ.  
ᐋᓂᐊᖃᕐᓇᖏᑦᑐᓕᕆᔨᒃᑯᑦ ᑎᑭᓴᐃᓚᐅᕐᒪᑕ VaccineConnect-ᑯᑦ, ᑲᓇᑕᒥ ᑭᒡᒐᖅᑐᐃᔨᑦ 
ᑐᓴᐅᒪᖃᑎᒌᒍᑎᓂ ᐱᓕᕆᑦᑎᐊᕈᓐᓇᕈᑎ ᐊᑲᐅᙱᓕᐅᕈᑎᖃᕈᓐᓃᖅᑎᑦᑎᔪᑎᖓᒍᑦ 
ᐱᔭᒃᓴᐅᓕᖅᑎᑕᐅᓯᒪᔪᒃᑯᑦ 2021−ᒥ ᐊᐅᓚᑦᑎᓂᕐᒧᑦ ᑲᓇᑕᓕᒫᒥ 
ᖃᓂᒻᒪᔾᔭᐃᒃᑯᑎᑖᖅᑎᑦᑎᓂᕐᒧᑦ ᐱᓕᕆᔾᔪᑎᓂᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐃᒪᓐᓇ ᖃᐅᔨᓚᐅᕋᑦᑕ 
2022−ᒥ ᐅᓂᒃᑳᓕᐊᕆᓯᒪᔭᖏᑦ ᑕᒻᒪᖅᓯᒪᔪᖅᓯᐅᖅᑎᕐᔪᐊᒃᑯᑦ ᑲᓇᑕᒥ ᑐᕌᕐᓗᑎᒃ ᑲᓇᑕᐅᑉ 
ᒪᓕᒐᓕᐅᕐᕕᒡᔪᐊᖓᓄᑦ, ᐅᓂᒃᑳᓕᐊᖑᓯᒪᔪᖅ 9−ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎᓕᕆᓯᒪᔪᑦ, 
VaccineConnect ᐃᓘᓐᓇᓂ ᐱᓕᕆᔾᔪᑕᐅᔪᓐᓇᓚᐅᖏᒻᒪᑦ ᑕᐃᑦᓱᒪᓂ ᐱᒋᐊᓕᖅᑎᓪᓗᒍ 
ᖃᓂᒻᒪᔾᔭᐅᑯᑎ ᐱᒋᐊᖅᑎᑕᐅᓂᖓ. ᑕᒪᓐᓇᐅᒐᓗᐊᖅᑎᓪᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐅᓂᒃᑳᖅᓯᒪᔪᓕᐅᕈᓐᓇᓚᐅᖏᒻᒪᑕ ᐃᓘᓐᓇᖏᓐᓂᒃ ᖃᓂᒻᒪᔾᔭᐃᒃᑯᑎᑦ ᐃᓅᓕᓴᐅᑎᖏᓐᓂᒃ 
ᑕᐃᒃᑯᓂᖓ ᑎᑭᓵᕆᔭᐅᓚᐅᖅᑐᓂᒃ ᐊᒻᒪᓗ ᐱᔭᐅᑎᓪᓗᒋᑦ ᒐᕙᒪᑐᖃᒃᑯᓐᓃᖓᖅᑐᑦ 
VaccineConnect-ᑯᑦ, ᑖᓐᓇ ᑐᓴᐅᒪᔾᔪᑎᒃᓴᖅ ᐱᔭᒃᓴᐅᑎᑕᐅᓚᐅᕐᒪᑦ ᐋᓐᓂᐊᕕᑦ 
ᑭᒡᒐᖅᑐᐃᔨᓂᖔᕐᓗᓕ ᑲᓇᑕᒥ ᑐᒃᓯᕌᕆᔭᐅᑎᓪᓗᒋᑦ. 

62. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖃᕐᓂᖏᒻᒪᑕ ᐱᐊᓂᒃᓯᒪᔪᓂᒃ ᐊᒻᒪᓗ 
ᒪᓕᒃᑐᓂᒃ ᐱᓕᕆᔾᔪᓯᕐᓂᑦ ᖃᐅᔨᒪᔾᔪᑎᓂᒃ ᓇᒧᖓᓕᕐᒪᖔᑕ ᖃᓂᒻᒪᔾᔭᐃᒃᑯᑎᑦ ᐃᓅᓕᓴᐅᑎᑦ 
ᐊᕕᒃᑐᖅᓯᒪᔪᓂᑦ ᐄᔭᒐᖅᑖᕐᕕᖏᓐᓃᖓᖅᑐᑦ ᓄᓇᓕᐅᑉ ᐋᓐᓂᐊᕕᖓᓅᕐᓗᑎᒃ. ᖃᐅᔨᓚᐅᕐᒥᔪᒍᑦ 
ᑐᓴᐅᒪᔾᔪᑎᒃᓴᓂᑦ ᑕᒻᒪᖅᓯᒪᔪᓂᒃ ᐊᒻᒪᓗ ᒪᓕᑦᑎᐊᖏᑦᑐᓂᒃ ᐊᔾᔨᒌᖏᑦᑐᓂ 
ᓈᓴᐅᓯᕆᔾᔪᑎᓃᑦᑐᓂᒃ ᐊᑐᖅᑕᐅᔪᓂ ᖃᐅᔨᒪᔾᔪᑎᒋᔭᐅᔪᓂ ᓈᓴᖅᑕᐅᓯᒪᓂᖏᓐᓂ ᐊᒻᒪᓗ 
ᐱᖃᓯᐅᑎᔭᐅᖏᑦᑐᓂᒃ ᐊᑑᑎᖃᕐᓂᖅᐹᖑᔪᓂ ᑐᓴᐅᒪᔾᔪᑎᒃᓴᓂ, ᓲᕐᓗ ᒪᑯᓇᓂ 
ᖃᐅᔨᒪᓇᕈᑎᖏᓐᓂᑦ ᓇᒦᓕᕐᒪᖔᑕ ᐊᒻᒪᓗ ᐊᑐᕈᓐᓃᕐᕕᒃᓴᖏᑕ ᐅᓪᓗᖏᓐᓂᑦ.  ᐊᕕᒃᑐᖅᓯᒪᔪᓂ 
ᐄᔭᒐᖅᑖᕐᕕᑦ ᐋᖅᑭᐅᒪᑎᑦᑎᓚᐅᖅᑐᑦ ᐱᓕᕆᐊᕆᓚᑦᑖᕐᓗᒋᑦ ᐅᓂᒃᑳᓕᐊᕆᓯᒪᔪᓂᒃ 
ᖃᓂᒻᒪᔾᔭᐃᑯᑎᖏᑕ ᓈᓴᖅᑕᐅᓯᒪᓂᖏᓐᓂᑦ, ᑭᓯᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᖃᐅᔨᒪᒋᐊᕐᓂᖏᒻᒪᑕ ᖃᑦᓯᐅᓕᕋᓗᐊᕐᒪᖔᑕ ᐃᓅᓕᓴᐅᑎᑦ ᐊᑐᐃᓐᓇᐅᔪᑦ ᓄᓇᓕᑦ 
ᐋᓐᓂᐊᕕᖏᓐᓂ ᑕᐃᒪᐃᒪᑦ ᑕᒪᐃᓐᓂᒃ ᖃᐅᔨᒪᔾᔪᑎᒃᓴᖃᓚᐅᖏᑦᑐᑦ ᓈᓴᖅᑕᐅᓯᒪᓂᖏᓐᓂᑦ 
ᐃᓅᓕᓴᐅᑎᑦ. ᐱᐊᓂᒃᓯᒪᔪᑦ ᐊᒻᒪᓗ ᓱᓕᔪᑦ ᓈᓴᖅᑕᐅᓯᒪᔪᑦ ᑐᓴᐅᒪᔾᔪᑎᒃᓴᑦ—ᐃᓚᒋᔭᐅᓪᓗᑎᒃ 
ᐱᓯᒪᔭᐅᔪᓂᒃ ᖃᓂᒻᒪᔾᔭᐃᑯᑎᑦ ᐃᓅᓕᓴᐅᑎᑦ, ᖃᐅᔨᒪᓇᕈᑎᑦ ᓇᒦᓕᕐᒪᖔᑕ, ᐊᒻᒪᓗ 
ᐊᑐᕈᓐᓃᕐᕕᒃᓴᖏᑕ ᐅᓪᓗᖏᑦ—ᐱᒻᒪᕆᐊᓗᖕᒪᑕ ᐃᑲᔪᖅᑐᐃᓗᓂ ᐊᑦᑕᕐᓇᖏᓪᓗᓂᓗ ᐊᒻᒪᓗ 
ᐊᑭᖏᓐᓄᑦ ᓈᒻᒪᒃᑐᓂᑦ ᐋᓐᓂᐊᕕᖕᒥ ᑲᒪᒋᔭᐅᓂᕐᒧᑦ. 

63. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᖅᑐᒥᓂᐅᓂᖏᓐᓂᑦ ᐱᔭᕆᐊᑐᔪᐊᓗᖕᒥᑦ 
ᐱᓕᕆᐊᕆᓪᓚᑦᑖᕐᓗᒍ ᐱᓕᕆᔾᔪᑎᒥᒃ ᖃᐅᔨᒪᔾᔪᑎᒋᔭᐅᔪᒥᒃ ᐊᑐᙱᑐᐃᓐᓇᖅᑐᑦ ᐃᓅᓕᓴᐅᑎᑦ. 
ᐃᓚᒋᔭᐅᒃᑲᓐᓂᖅᖢᓂ, ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖃᕐᓂᖏᒻᒪᑕ 
ᐊᑑᑎᖃᑦᑎᐊᖅᑐᒥᒃ ᐱᓕᕆᔾᔪᑎᒥᒃ ᓇᓗᓇᐃᖅᑕᐅᔪᓐᓇᖅᑎᑦᑎᔪᒥᒃ ᓇᓪᓕᐊᖑᖕᒪᖔᑕ  
ᒪᑐᐃᖅᑕᐅᓯᒪᔪᖅ−ᐃᒪᒃᓴᒃᑯᕕᒃ ᐊᒻᒪᓗ ᒪᑐᐃᖅᑕᐅᓚᐅᖅᓯᒪᖏᑦᑐᖅ−ᐃᒪᒃᓴᒃᑯᕕᒃ 
ᐊᑐᕈᓐᓇᕐᓂᖓ ᐃᓱᓕᓯᒪᓕᖅᑎᓪᓗᒍ. ᐱᔾᔪᑎᒋᓪᓗᒍ ᖃᐅᔨᔾᔪᑎ ᐱᓕᕆᔾᔪᑎ 
ᐊᖏᓂᖅᓴᐅᓕᖅᑎᑦᑎᓂᖓ ᐊᒃᓱᕈᕐᓇᕐᓂᖓᓂᑦ ᐊᑐᖅᑕᐅᔭᕆᐊᖃᕐᓂᖓᓄᑦ ᐋᓐᓂᐊᕕᖕᒥ 
ᐃᖅᑲᓇᐃᔭᖅᑎᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᖃᖅᑎᑦᑎᓕᓚᐅᖅᑐᑦ ᖃᐅᔨᒪᔾᔪᑎᒥᒃ 
ᐊᑐᙱᑐᐃᓐᓇᖅᑐᓂᑦ ᓄᓇᓕᖕᓂ ᐋᓐᓂᐊᕕᖕᓂ ᒪᐃ 2022−ᒥ ᐱᒋᐊᖅᖢᓂ, ᐊᔪᖏᓐᓂᖅᓴᓄᑦ 
ᐊᖏᖅᑕᐅᓪᓗᑎᒃ ᐅᑯᓇᙵᑦ ᐋᓐᓂᐊᕕᖕᓂ ᑭᒡᒐᖅᑐᐃᔨᒧᑦ ᑲᓇᑕᒥ. ᑕᐃᒪᐃᒃᑲᓗᐊᖅᑎᓪᓗᒍ, 
ᐊᕕᒃᑐᖅᓯᒪᔪᓂ ᐄᔭᒐᖅᑖᕐᕖᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᔪᓯᓚᐅᖅᑐᑦ 
ᐅᓂᒃᑳᓕᐅᖅᐸᒡᓗᑎᒃ ᐊᑐᙱᑐᐃᓐᓇᖅᑐᓂᒃ ᒪᑐᐃᖅᑕᐅᓯᒪᖏᑦᑐᑦ ᐃᒪᒃᓴᒃᑯᕕᖕᓂᑦ 
ᑕᐃᒃᑯᓂᖓ ᐊᑐᕈᓐᓇᐃᓕᓯᒪᔪᓂᒃ. ᐊᑑᑎᖃᑦᑎᐊᖅᑐᓂᒃ ᓈᓴᖅᑕᐅᓯᒪᔪᓂᒃ ᐊᐅᓚᑦᑎᓂᕐᒧᑦ 
ᐱᓕᕆᔾᔪᑎᖃᕐᓗᓂ ᐱᒻᒪᕆᐊᓘᖕᒪᑦ ᐱᔭᐅᑎᑦᑎᔾᔪᑎᒋᓂᐊᕐᓗᒍ ᐃᓕᓴᕐᓇᕈᑎᖓᓂᑦ ᐊᒻᒪᓗ 
ᐊᑐᖅᑕᐅᓂᖏᓐᓂᑦ ᐃᓅᓕᓴᐅᑎᑦ ᐊᑐᕈᓐᓇᐃᓕᕕᒃᓴᖓᓄᑦ ᑎᑭᑉᐸᓪᓕᐊᔪᓄᑦ. ᑖᓐᓇ, 

ᐃᒪᓐᓇᐃᓕᖅᑎᑦᑎᖕᒪᑦ, ᐃᑲᔪᕈᓐᓇᕐᓗᓂ ᐅᖓᑖᓄᓗᐊᖅ−ᑎᑭᓴᐃᔪᓐᓃᖅᑎᑦᑎᓪᓗᓂ 
ᖃᓂᒻᒪᔾᔭᐃᑯᑎᓂᒃ ᐊᒻᒪᓗ ᐃᒋᑕᐅᑐᐃᓐᓇᖅᑐᑦ ᐅᓄᕈᓐᓃᖅᐹᓪᓕᕐᓗᑎᒃ. 

64. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓂᒃᑳᓕᐅᖅᑐᒥᓂᐅᓂᖏᓐᓂᑦ 18,151−ᓂᒃ 
ᐃᓅᓕᓴᐅᑎᓂᒃ (ᐅᕝᕙᓗᓂᑦ 15 ᐳᓴᓐᑎᖏᓐᓂᒃ) ᑕᐃᑦᓱᒪᓂ ᓯᑎᐱᕆ 2022−ᒥ. ᐱᔾᔪᑎᒋᓪᓗᒍ 
ᖃᐅᔨᒪᓇᓱᖕᓂᖅ ᐊᑐᙱᑐᐃᓐᓇᖅᑐᓂᑦ ᓄᓇᓕᖕᓂ ᐋᓐᓂᐊᕕᑦ ᓄᖃᓚᐅᕐᒪᑕ ᒪᐃ 2022−ᒥ, 
ᑕᐃᒪᓐᓇᓚᕆᐅᓂᖏᑦ ᐊᑐᙱᑐᐃᓐᓇᖅᑐᑦ ᐊᒥᓲᓂᖏᑦ ᐅᓄᕐᓂᖅᓴᐅᑐᐃᓐᓇᕆᐊᓖᑦ ᑖᒃᑯᓇᓂ 
ᐅᓂᒃᑳᓕᐊᕆᔭᐅᓯᒪᔪᓂᒃ 15 ᐳᓴᓐᑎᖏᓐᓂᑦ. ᐱᑕᖃᕐᓂᖏᑦ ᐊᑐᙱᑐᐃᓐᓇᖅᑐᓂᑦ 
ᐱᖃᓯᐅᔾᔨᖕᒪᑕ 

• ᐃᓅᓕᓴᐅᑎᑦ ᐊᑐᕈᓐᓇᐃᓕᓯᒪᔪᑦ 

• ᒪᑐᐃᖅᓯᒪᔪᑦ ᐃᒪᒃᓴᐃᑦ ᐃᒪᓖᑦ ᐃᓅᓕᓴᐅᑎᓂᒃ ᐃᓅᓕᓴᐃᔾᔪᑎᒋᔭᐅᖏᑦᑐᑦ 

• ᐃᒪᒃᓴᔭᐃᑦ ᐱᓯᒪᑦᑎᐊᖅᑕᐅᓐᓂᖏᑦᑐᑦ ᓂᒡᓕᓇᖅᑐᑯᕕᖕᒦᑎᑕᐅᓇᑎᒃ 

• ᑐᖅᑯᖅᑕᐅᓯᒪᑎᓪᓗᒋᑦ ᐊᒻᒪᓗ ᐱᓕᕆᐊᖑᑎᓪᓗᒋᑦ ᐱᓂᕐᓗᒃᑕᐅᔪᒥᓃᑦ 

65. ᖃᐅᔨᓚᐅᕋᑦᑎᒍ ᐱᔾᔪᑎᒋᓪᓗᒍ ᐅᓂᒃᑳᓕᐊᖑᑦᑎᐊᖅᓯᒪᖏᓐᓂᖓ ᐊᒻᒪᓗ ᓈᓴᖅᑕᐅᓯᒪᔪᓂᒃ 
ᖃᐅᔨᒪᒋᐊᖅᓯᔾᔪᑎᖃᖏᓐᓂᖏᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔪᓐᓇᓚᐅᖏᒻᒪᑕ 19,542−ᓂᒃ 
ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᒃᑯᑎᑦ ᐃᓄᓕᓴᐅᑎᓂᒃ (ᐅᕝᕙᓗᓂᑦ 16 ᐳᓴᓐᑎᖏᓐᓂᒃ) ᓯᑎᐱᕆ 
2022 ᑎᑭᓪᓗᒍ.  ᑖᓐᓇ ᖃᐅᔨᒪᓇᖅᓯᑎᑦᑎᔪᑎ ᑭᒡᒐᖅᑐᐃᓚᐅᕐᒪᑦ ᐊᔾᔨᒌᖏᓐᓂᖏᓐᓂᒃ 
ᐊᒥᓲᓂᖏᓐᓂᑦ ᐃᓅᓕᓴᐅᑎᑦ ᐋᓐᓂᐊᕕᖕᓂᑦ ᑭᒡᒐᖅᑐᐃᔨ ᑲᓇᑕᒥ ᐱᔭᐅᑎᑕᒥᓂᖏᓐᓂᑦ 
ᓄᓇᕗᒻᒧᑦ ᐊᒻᒪᓗ ᐊᒥᓲᓂᖏᑦ ᐃᓅᓕᓴᐅᑎᑦ ᐃᓅᓕᓴᐃᔾᔪᑎᒋᔭᐅᔪᒥᓃᑦ, ᐃᓅᓕᓴᐅᑎᑦ 
ᐱᓯᒪᔭᐅᔪᑦ ᓈᓴᖅᑕᐅᓯᒪᔪᑦ ᐊᕕᒃᑐᖅᓯᒪᔪᓂ ᐄᔭᒐᖅᑖᕐᕕᖕᓂ, ᐊᒻᒪᓗ ᐃᓅᓕᓴᐅᑎᑦ 
ᖃᐅᔨᒪᔭᐅᔪᒥᓃᑦ ᐊᑐᕈᓐᓇᐃᓪᓕᓯᒪᓂᖏᓐᓂᑦ ᐊᒻᒪᓗ ᐊᑐᙱᑐᐃᓐᓇᖅᑐᓂᑦ. 

66. ᑕᐃᒪᓐᓇ ᖃᐅᔨᓚᐅᕋᑦᑎᒍ ᖁᓛᓃᑦᑐᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓂᒃᑳᓕᐅᕐᓂᕐᒪᑕ 
ᐊᑐᙱᑐᐃᓐᓇᖅᑐᓂᒃ 15 ᐳᓴᓐᑎᓂᒃ ᐃᓅᓕᓴᐅᑎᑦ ᑕᐃᒪᐃᒃᑲᓗᐊᖅᑎᓪᓗᒍ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᔾᔪᑎᖃᕐᓂᖏᒻᒪᑕ ᖃᐅᔨᒪᔾᔪᑎᒋᔪᓐᓇᖅᑕᖏᓐᓂᑦ 
ᓈᓴᖅᑕᐅᓯᒪᔪᓂᒃ ᓄᓇᓕᖕᓂ ᐋᓐᓂᐊᕕᖕᓂ ᐅᕝᕙᓗᓂᑦ ᖃᐅᔨᒪᔾᔪᑎᖃᕐᓂᖏᒻᒪᑕ 
ᐊᑐᙱᑐᐃᓐᓇᖅᑐᓂᒃ ᒪᐃ 2022 ᐊᓂᒍᖅᑎᓪᓗᒍ, ᖃᐅᔨᒪᓐᓂᖏᑐᑦ ᖃᑦᓯᐅᓕᕋᓗᐊᕐᒪᖔᑕ 
19,542−ᓂ ᐃᓅᓕᓴᐅᑎᑦ ᐱᑕᖃᕐᓂᖏᑦᑐᑦ (ᐅᕝᕙᓗᓂᑦ 16ᐳᓴᓐᑎᖏᑦ) 
ᐊᑐᙱᑐᐃᓐᓇᕐᓂᕐᒪᖔᑕ ᐅᕝᕙᓗᓂᑦ ᐱᓯᒪᔭᐅᓂᕐᒪᖔᑕ ᓈᓴᖅᑕᐅᓯᒪᔪᓂ. ᑕᐃᒪᐃᒻᒪᑦ, 
ᐱᖃᓯᐅᑎᓗᒋᑦ ᐃᓅᓕᓴᐅᑎᑦ ᐱᑕᖃᕐᓂᖏᑦᑐᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᙱᑐᐃᓐᓇᕆᐊᖃᕐᒪᑕ ᒪᕐᕈᐃᖅᓲᑎᓪᓗᐊᖏᑕ ᐅᖓᑖᓃᑦᑐᓂᑦ ᐃᓅᓕᓴᐅᑎᑦ 
ᐅᓂᒃᑳᓕᐊᖑᓯᒪᓂᖏᓐᓂ (ᑎᑭᐅᒪᓗᑎᒃ 31 ᐳᓴᓐᑎᖏᓐᓄᑦ) ᓯᑎᐱᕆ 2022−ᖑᑎᓪᓗᒍ 
(ᑕᑯᒃᓴᐅᑎᑦᑎᔾᔪᑎ 7). ᐃᓚᖏᓐᓂᑦ ᐊᑐᙱᑐᐃᓐᓇᕆᐊᖃᕐᓂᖓᓂᑦ ᓂᕆᐅᓇᓚᐅᕐᒪᑦ 
ᐱᖁᑎᓕᕆᓂᕐᒧᑦ ᐱᔨᑦᓯᖅᑕᐅᑎᓪᓗᒋᑦ ᐅᖓᓯᒃᑐᑦ ᓄᓇᓖᑦ ᖃᓂᒻᒪᔾᔭᐃᑯᑎᓄᑦ ᑕᐃᒃᑯᓂᖓ 
ᓂᒡᓕᓇᕐᓂᖃᖅᑎᑕᐅᔭᕆᐊᓕᖕᓂᑦ ᐊᐅᓚᑕᐅᑎᓪᓗᒋᑦ, ᐱᓕᕆᓂᖓ ᖃᓄᐃᓕᐅᖅᑎᑦᑎᓂᖓᓄᑦ 
ᓄᕙᖕᔪᐊᕐᓇᖅ−19 ᖃᓂᒻᒪᓐᓇᖅ, ᐊᓯᕈᕐᓂᖏᑦ ᖃᓂᒻᒪᔾᔭᐃᑯᑎᑖᖅᑎᑦᑎᓂᖅ 
ᐃᓅᓕᓴᐃᔾᔪᑎᒋᔭᐅᑎᓪᓗᒍ ᒪᓕᒃᑕᐅᔭᕆᐊᓕᒃᑯᑦ, ᐊᒻᒪᓗ ᖃᑦᓰᓐᓇᐅᓂᖅᓴᐅᓕᖅᑐᒥᓂᐅᑎᓪᓗᒋᑦ 
ᖃᓂᒻᒪᔾᔭᐃᑯᑎᑖᖅᑎᑕᐅᓂᕐᒥᒃ ᐱᔪᒪᓂᓖᑦ ᑕᒪᓐᓇ ᖃᓂᒪᓇᕐᔪᐊᖅ ᐱᕙᓪᓕᐊᒐᓗᐊᖅᑎᓪᓗᒍ. 
ᑕᐃᒪᐃᒃᑲᓗᐊᖅᑎᓪᓗᒍ, ᐊᑐᙱᑐᐃᓐᓇᕐᓂᖅ ᒥᑭᓂᖅᓴᐅᓕᖅᑎᑕᐅᔪᓐᓇᖅᑐᒥᓂᐅᒐᓗᐊᕐᒪᑦ 
ᐊᑑᑎᖃᑦᑎᐊᖅᑐᒥᒃ ᖃᐅᔨᒪᔾᔪᑎᖃᕐᓂᖅᐸᑕ ᐊᐅᓚᑦᑎᔾᔪᑎᒋᔭᐅᓗᓂ ᓈᓴᖅᑕᐅᓯᒪᔪᓂᑦ ᐊᒻᒪᓗ 
ᐃᑲᔪᕐᓗᓂ ᑕᒻᒪᖅᓯᒪᙱᑦᑐᓂᒃ ᐱᔭᐅᓯᒪᔭᕆᐊᓕᖕᓂᑦ ᖃᐅᔨᓴᕈᑎᓂᒃ. 

ᑕᑯᒃᓴᐅᑎᑦᑎᔾᔪᑎ 7— ᓯᑎᐱᕆ 2022−ᒥ ᐱᒋᐊᖅᖢᓂ, 31 ᐳᓴᓐᒧᑦ ᑎᑭᐅᑎᔪᖅ 
ᐃᓅᓕᓴᐅᑎᑦ ᐊᑐᙱᑐᐃᓐᓇᖅᑐᑦ 

 
 
ᖃᐅᔨᒪᔾᔪᑎ: ᐱᔾᔪᑎᒋᓪᓗᒍ ᒥᒃᓴᐅᓴᒃᑕᐅᓂᖏᑦ, ᐳᓴᓐᑎᖓ 100−ᒧᑦ ᑎᑭᙱᑦᑐᖅ. 

ᐱᕕᒃᓴᐅᔪᖅ: ᑐᙵᕕᒋᓗᒍ ᑐᓴᐅᒪᔾᔪᑎᒃᓴᖅ ᐅᑯᓇᖔᖅᑐᖅ ᐋᓐᓂᐊᕕᖕᓂᑦ ᑭᒡᒐᖅᑐᐃᔨᒥᑦ ᑲᓇᑕᒥ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᖓᖅᑐᑦ 

ᐊᑐᓕᖁᔨᔾᔪᑎ 

67. ᐱᐅᓂᖅᓴᐅᓕᖅᑎᑦᑎᔾᔪᑎᒋᓗᒍ ᓈᓴᖅᑕᐅᓯᒪᔪᓂᒃ ᐊᐅᓚᑦᑎᓂᕐᒧᑦ ᓄᓇᓕᖃᕐᕕᐅᔪᑎᒍ, 
ᐊᕕᒃᑐᖅᓯᒪᓂᖅᑎᒍ, ᐊᒻᒪᓗ ᓄᓇᓕᒃᑎᒍ ᐊᒻᒪᓗ ᐅᕿᓐᓂᖅᓴᐅᓕᖅᑎᑦᑎᔾᔪᑎᒋᓗᒍ 
ᐊᒃᓴᕈᕐᓇᕐᓂᖓᓂᑦ ᐋᓐᓂᐊᕕᖕᓂ ᐃᖅᑲᓇᐃᔭᖅᑎᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᓕᖅᑎᑦᑎᔭᕆᐊᓕᐅᒐᓗᐊᑦ ᖃᕋᑕᐅᔭᒃᑯᑦ ᓈᓴᐃᓂᕐᒧᑦ ᐱᓕᕆᔾᔪᑎᒥᒃ ᖃᐅᔨᒪᒋᐊᕈᓐᓇᕐᓗᓂ 
ᐃᓅᓕᓴᐅᑎᓂᒃ, ᐱᖃᓯᐅᑎᓗᒋᑦ ᖃᓂᒻᒪᔾᔭᐃᑯᑏᑦ ᐊᒻᒪᓗ ᑐᕌᖓᔪᑦ ᐃᓅᓕᓴᐅᑎᓄᑦ 
ᐱᓯᒪᔭᐅᔪᓂᑦ, ᑎᑭᑎᓪᓗᒋᑦ ᓄᓇᓕᖃᕐᕕᐅᔪᒧᑦ ᐃᓅᓕᓴᐃᔾᔪᑎᒋᔭᐅᑎᓪᓗᒋᑦ ᐅᕝᕙᓗᓂᑦ 
ᐊᑐᖅᑕᐅᑎᓪᓗᒋᑦ.  ᑖᓐᓇ ᐱᖃᓯᐅᔾᔨᔭᕆᐊᓕᐅᒐᓗᐊᖅ ᖃᐅᔨᒪᔭᐅᒋᐊᕈᓐᓇᕐᓂᖏᓐᓂᑦ 
ᓇᒧᖓᖅᐸᓪᓕᐊᖕᒪᖔᑕ ᐃᓅᓕᓴᐅᑏᑦ ᓄᓇᓕᖃᕐᕕᐅᔪᑉ ᐃᓗᐊᓂ, ᖃᐅᔨᒪᓇᕈᑎᖏᓐᓂᑦ 
ᓇᒦᓕᕐᒪᖔᑕ, ᐊᑐᕋᓐᓇᐃᓕᕕᖏᑕ ᐅᓪᓗᖏᓐᓂᑦ, ᐊᑐᖅᑕᐅᓂᖏᓐᓂᑦ, ᐊᒻᒪᓗ 
ᐊᑐᙱᑐᐃᓐᓇᕐᓂᖏᓐᓂᑦ. 

ᐱᓕᕆᕕᐅᑉ ᑭᐅᔾᔪᑎᖓ. ᐊᖏᖃᑎᓕᒃ. 

ᑕᑯᒃᑭᑦ ᐊᑐᓕᖁᔨᔾᔪᑎᑦ ᐊᒻᒪᓗ ᐱᓕᕆᒋᐊᕐᓃᑦ ᑖᑦᓱᒪ ᐅᓂᒃᑳᓕᐅᖑᓯᒪᔪᑉ ᐃᓱᐊᓂ 
ᑐᑭᓯᓇᖅᓯᑎᓯᒪᔪᓂᑦ ᐱᓕᕆᒋᐊᕐᓂᐅᔪᓂ. 

ᐱᔭᕇᕈᑎ 

68. ᐱᔭᕇᒃᓯᓚᐅᕋᑦᑕ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐊᒻᒪᓗ ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᐅᓚᑦᑎᓐᓂᕐᒪᑎᒃ ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎᒥᑦ 
ᐱᒋᐊᖅᑎᑕᐅᑎᓪᓗᒍ ᐊᑑᑎᖃᑦᑎᐊᕐᓗᓂ ᐊᒻᒪᓗ ᐊᔾᔨᒌᒃᑎᑦᑎᓗᑎᒃ ᐱᓕᕆᑎᓪᓗᒋᒃ 
ᓴᐳᒻᒥᔭᐅᖁᓪᓗᒋᑦ ᐋᓐᓂᐊᖃᖏᓐᓂᖏᑦ ᖃᓄᐃᖏᑦᑎᐊᕐᓂᖏᓪᓗ ᓄᓇᕗᒻᒥᐅᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 
ᐱᔭᐅᑎᑦᑎᓚᐅᕐᒪᑎᒃ ᖃᓂᒻᒪᔾᔭᐃᑯᑎ ᐃᓅᓕᓴᐅᑎᓂᒃ ᐅᖓᓯᒃᑐᒦᑦᑐᓄᑦ ᓄᓇᓕᖕᓄᑦ ᓄᓇᕗᒻᒥ 
ᑭᖑᕙᓯᖕᓇᑎᒃ ᐱᓕᕆᐊᖑᑎᓪᓗᒋᑦ, ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᐅᓚᑦᑎᔪᓐᓇᓚᐅᕐᒪᑕ ᐃᓅᓕᓴᐅᑎᓂᒃ ᕿᓚᒥᐊᓗᒃ. ᑕᒪᒃᑯᐊ ᑲᔪᓯᑦᑎᐊᕐᓂᖏᑦ 
ᓴᕿᑎᑕᐅᓚᐅᕐᒪᑕ ᐊᑑᑎᖃᑦᑎᐊᕐᓂᖏᓄᑦ ᐱᓕᕆᕕᐅᖃᑎᒌᒃᑐᑦ ᐃᖅᑲᓇᐃᔭᖃᑎᒌᖕᓂᖏᓐᓄᑦ 
ᐊᒻᒪᓗ ᐱᖃᖅᑎᐅᖃᑎᒋᔭᐅᔪᑦ ᐱᓕᕆᖃᑎᒋᔭᐅᓂᖏᓄᑦ. 

69. ᑕᐃᒪᐃᒃᑲᓗᐊᖅᑎᓪᓗᒍ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖃᕐᓂᖏᒻᒪᑕ ᑐᓴᐅᒪᔾᔪᑎᒃᓴᓄᑦ 
ᐱᓕᕆᔾᔪᑎᓂᒃ, ᖃᐅᔨᒪᔾᔪᑎᓂᒃ, ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᐊᑑᑎᖃᕐᓂᖅᐹᖑᔪᓂᒃ 
ᖃᓄᐃᓕᖓᓂᖏᓐᓄᑦ ᖃᓂᒻᒪᔾᔭᐃᑯᑎ ᐱᒋᐊᖅᑎᑕᐅᑎᓪᓗᒍ, ᓲᕐᓗ ᒪᑯᓂᖓ ᖃᓂᒻᒪᔾᔭᐃᑯᑎᑦ 
ᓈᓴᖅᑕᐅᓯᒪᓂᖏᓐᓄᑦ, ᐊᑐᙱᑐᐃᓐᓇᖅᑐᓄᑦ, ᐊᑲᐅᓈᖏᔾᔪᑎᔪᓂᒃ ᖃᓄᐃᓕᔾᔪᑎᒋᔭᐅᔪᓄᑦ, 
ᐊᒻᒪᓗ ᐊᔪᕈᓐᓃᖅᓴᑎᑦᑎᓂᕐᒧᑦ. ᑕᐃᒪᐃᓕᔾᔪᑎᒋᔭᐅᓪᓗᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᙱᑐᐃᓐᓇᕆᐊᖃᕐᓂᖏᓐᓄᑦ 31 ᐳᓴᓐᑎᖏᓐᓂᒃ ᐃᓅᓕᓴᐅᑎᑦ ᐱᔭᐅᑎᑕᐅᑎᓪᓗᒋᑦ. 
ᐃᓚᒋᔭᐅᒃᑲᓐᓂᕐᓗᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖃᕐᓂᖏᒻᒪᑕ ᖃᓂᒪᓇᕐᔪᐊᕐᒧᑦ 
ᐸᕐᓇᒃᓯᒪᔾᔪᑎᒥᒃ ᐋᖅᑭᒃᑕᐅᓯᒪᔪᒥᒃ ᒪᓕᒃᑕᐅᑎᑦᑎᔾᔪᑎᒋᔭᐅᓂᐊᕐᓗᓂ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᐱᓕᕆᓇᓱᐊᖅᑎᓪᓗᒋᑦ.  

ᑕᒻᒪᖅᓯᒪᔪᖅᓯᐅᕐᓂᐅᑉ ᒥᒃᓵᓄᑦ  

ᑖᓐᓇ ᐃᒻᒥᓂᖅᓱᖅᑐᖅ ᓇᓗᓇᐃᖅᓯᑦᑎᐊᖅᖢᓂ ᐅᓂᒃᑳᓕᐊᖑᓚᐅᕐᒪᑦ ᐋᖅᑭᒃᓱᖅᑕᐅᓪᓗᓂ ᐊᒡᓚᒡᕕᖓᓄᑦ ᑕᒻᒪᖅᓯᒪᔪᖅᓯᐅᖅᑎᕐᔪᐊᒃᑯᑦ 
ᑲᓇᑕᒥ ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᒃᑯᑎ ᐱᒋᐊᖅᑎᑕᐅᑎᓪᓗᒍ ᓄᓇᕗᒻᒥ. ᑲᒪᒋᔭᖃᓚᐅᕋᑦᑕ ᐱᔭᐅᑎᑦᑎᓗᑕ ᐱᓕᕆᐊᕆᔭᐅᔪᒪᔪᓂᑦ 
ᑐᓴᐅᒪᔾᔪᑎᓂᑦ, ᐅᖃᐅᔾᔨᒋᐊᕈᑎᑦ, ᐊᒻᒪᓗ ᓇᓗᓇᐃᖅᓯᓪᓗᑕ ᐃᑲᔪᕋᓱᐊᕐᓂᑦᑎᓐᓂᒃ ᓄᓇᕗᑉ ᒪᓕᒐᓕᐅᕐᕕᖓᓂᑦ ᕿᒥᕐᕈᑦᑎᐊᕐᓗᒋᑦ 
ᒐᕙᒪᒃᑯᑦ ᐊᐅᓚᑦᑎᓂᕐᒧᑦ ᐱᓕᕆᒋᐊᕈᑎᒃᓴᖏᓐᓂᑦ ᐊᒻᒪᓗ ᐱᓕᕆᔾᔪᑎᖏᓐᓂᑦ, ᐊᒻᒪᓗ ᐱᔭᕇᕐᓗᒋᑦ ᐊᐅᓚᑦᑎᓂᕋᓗᐊᕐᒪᖔᑕᓘᓐᓂᑦ 
ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎᑦ ᐱᒋᐊᖅᑎᑕᐅᑎᓪᓗᒍ ᓄᓇᕗᒻᒥ ᒪᓕᑦᑎᐊᕐᓂᕋᓗᐊᕐᒪᖔᑕ ᐃᓘᓐᓇᖏᓐᓂᑦ ᐱᒻᒪᕆᐊᓗᖕᓂᑦ 
ᐃᒃᐱᒍᓱᑦᑎᐊᕆᐊᖃᕐᓂᕐᓂᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᐋᖅᑭᒃᓱᐃᔾᔪᑎᑦ.  

ᐃᓘᓐᓇᑎᒃ ᐃᖃᓇᐃᔮᕆᔭᐅᔪᑦ ᑕᕝᕙᓂ ᑕᒻᒪᖅᓯᒪᔪᖅᓯᐅᕐᓂᕐᒥ ᐱᓕᕆᐊᖑᓚᐅᕐᒪᑕ ᐱᔾᔪᑎᖃᑦᑎᐊᕐᓂᖓᓅᖓᓗᑎᒃ 
ᓇᓗᓇᖏᑦᑎᐊᓕᖅᑎᑦᑎᓗᑎᒃ ᒪᓕᒃᑕᐅᓂᖏᓐᓂᑦ ᑲᓇᑕᒥ ᐱᓕᕆᔾᔪᑎᓕᐊᕆᓯᒪᔪᑦ ᓇᓗᓇᖏᑦᑎᐊᕐᓗᑎᒃ ᐱᓕᕆᖃᑎᒌᒍᑎᖃᕐᓂᖏᑦ 
(CSAE) 3001—ᑕᕝᕙᓂᑲᐅᑎᒋ ᐱᓕᕆᖃᑎᖃᕐᓗᑎᒃ, ᐋᖅᑭᒃᑕᐅᓯᒪᔪᓂ ᐅᑯᓇᙵᑦ ᓈᓴᐅᓯᕆᓂᕐᒥ ᐃᖅᑲᓇᐃᔭᖅᑎᓪᓚᕆᐅᔪᓄᑦ 
ᓈᓴᐅᓯᕆᔨᒃᑯᓐᓂᑦ ᑲᓇᑕᒥ ᓈᓴᐅᓯᕆᓂᕐᒥ ᐃᖅᑲᓇᐃᔭᖅᑎᓚᕆᖕᓄᑦ ᓈᓴᐅᓯᕆᔨᒃᑯᓐᓂᑦ ᑲᓇᑕᒥ ᐊᔪᕆᖅᓱᐃᔾᔨᓯᒪᔪᓂ ᐅᖃᓕᒫᒐᕐᓂ—
ᓇᓗᓇᐃᖅᓯᑦᑎᐊᕐᓂᕐᒥᑦ. 

ᑕᒻᒪᖅᓯᒪᔪᖅᓯᐅᖅᑎᕐᔪᐊᒃᑯᑦ ᐊᒡᓚᕝᕕᖓ ᑲᓇᑕᒥ ᐊᑐᓕᖅᑎᑦᑎᕗᖅ ᑲᓇᑕᒥ ᐱᓕᕆᔾᔪᑎᓕᐊᕆᓯᒪᔪᓂᒃ ᐊᐅᓚᑦᑎᔾᔪᑎᑦᑎᐊᕙᑦ 1—
ᐊᐅᓚᑦᑎᔾᔪᑎᑦᑎᐊᕙᑦ ᓇᖕᒥᓂᖁᑎᓂᒃ ᐱᓕᕆᔪᖅ ᑕᒻᒪᖅᓯᒪᔪᖅᓯᐅᕐᓂᕐᒥᑦ ᐅᕝᕙᓗᓂᑦ ᕿᒥᕐᕈᓗᓂ ᑮᓇᐅᔭᓕᕆᓯᒪᔪᑦ 
ᑎᑎᕋᖅᓯᒪᓂᖏᓐᓂᑦ, ᐅᕝᕙᓗᓂᑦ ᐊᓯᖏᓐᓂᑦ ᓇᓗᓇᖏᑦᑎᐊᓕᖅᑎᑦᑎᔪᓂᒃ ᐅᕝᕙᓗᓂᑦ ᑐᕌᖓᔪᓂᒃ ᐱᔨᑦᓯᕈᑎᓂᑦ ᐱᓕᕆᖃᑎᒌᒃᑐᓂᑦ. 
ᑖᓐᓇ ᐱᓕᕆᔾᔪᑎᓕᐊᕆᓯᒪᔪᖅ ᐃᒪᓐᓇᐃᓕᐅᕆᐊᖃᖅᑎᑦᑎᖕᒪᑦ ᐊᒡᓚᒡᕕᑦᑎᓂᑦ ᓴᓇᓯᒪᓂᒃᓴᖓᓂ, ᐊᑐᓕᖅᑎᑦᑎᓗᓂ, ᐊᒻᒪᓗ 
ᐊᐅᓚᑦᑎᓗᓂ ᐱᓕᕆᔾᔪᑎᒥᒃ ᐊᐅᓚᑦᑎᔾᔪᑎᑦᑎᐊᕙᖕᒥᑦ, ᐱᖃᓯᐅᑎᓗᒋᑦ ᐊᑐᐊᒐᐃᑦ ᐅᕝᕙᓗᓂᑦ ᐱᓕᕆᔾᔪᓯᑦ ᑐᕌᖓᔪᑦ 
ᒪᓕᑦᑎᐊᕐᓂᕐᒧᑦ ᐊᐅᓚᑦᑎᔾᔪᑎᑦᑎᐊᕙᖕᓂ ᐊᑐᕆᐊᓕᖕᓂᑦ, ᐃᖅᑲᓇᐃᔭᖅᑎᓚᕆᐅᓂᕐᒧᑦ ᐱᓕᕆᔾᔪᑎᓕᐊᕆᓯᒪᔪᓂᒃ, ᐊᒻᒪᓗ 
ᐊᑐᖅᑕᐅᔪᓐᓇᕐᓗᑎᒃ ᒪᓕᒐᖅᑎᒎᖓᔪᑦ ᐊᒻᒪᓗ ᐊᐅᓚᑦᑎᔾᔪᑎᒋᔭᐅᔪᓂᒃ ᐱᓯᒪᔭᕆᐊᖃᕐᓂᕐᒨᖓᔪᓂᒃ. 

ᐱᓕᕆᐊᕆᓗᒍ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐃᖅᑲᓇᐃᔮᖅ, ᒪᓕᓚᐅᖅᑐᒍᑦ ᐃᒻᒥᓂᖅᓱᕐᓂᕐᒧᑦ ᐊᒻᒪᓗ ᐊᓯᖏᓐᓂᒃ ᐅᒃᐱᕐᓇᕐᓂᕐᒧᑦ 
ᐊᑐᖅᑕᐅᔭᕆᐊᓕᖕᓂᑦ ᐊᑑᑎᓕᖕᓂᑦ ᒪᓕᒃᑕᐅᔭᕆᐊᓕᖕᓂᑦ ᐃᖅᑲᓇᐃᔭᖅᑎᓪᓚᕆᖕᓄᑦ ᐱᓕᕆᑎᓪᓗᒋᑦ ᐊᑐᖅᑕᐅᔪᓐᓇᖅᑐᓂᒃ 
ᐱᓕᕆᓂᐅᔪᓂᒃ ᒐᕙᒪᒃᑯᓐᓂ ᓈᓴᐅᓯᕆᓂᕐᒥᑦ ᑲᓇᑕᒥ, ᑕᒪᒃᑯᐊᓗ ᓇᓂᔭᐅᔪᓐᓇᖅᖢᑎᒃ ᐱᒻᒪᕆᐅᔪᓂ ᒪᓕᒃᑕᐅᔭᕆᐊᓕᖕᓂ 
ᐃᓕᖅᑯᓯᖃᑦᑎᐊᕐᓂᕐᒧᑦ, ᐃᒃᐱᒋᑐᐃᓐᓇᖅᑕᑦᑎᒎᖏᓪᓗᒋᑦ, ᐃᖅᑲᓇᐃᔭᖅᑎᓚᕆᐅᓂᕐᒧᑦ ᐱᓕᕆᑦᑎᐊᕈᓐᓇᕐᓂᒃᑯᑦ ᐊᒻᒪᓗ 
ᐃᒃᐱᒋᔭᐅᑦᑎᐊᕆᐊᖃᕐᓂᖏᑎᒍ, ᑐᓴᖅᑕᐅᑎᑐᐃᓐᓇᖅᐸᖏᓪᓗᒋᑦ, ᐊᒻᒪᓗ ᐃᖅᑲᓇᐃᔭᖅᑎᓚᕆᐅᓂᒃᑯᑦ ᐃᓕᖅᑯᓯᖃᑦᑎᐊᕐᕕᒋᓗᒋᑦ. 

ᐅᖃᖅᓯᒪᓂᖏᓐᓄᑦ ᐊᑐᓲᑦᑎᓐᓂ ᑕᒻᒪᖅᓯᒪᔪᖅᓯᐅᕐᓂᕐᒥᑦ ᐱᓕᕆᑎᓪᓗᑕ, ᒪᑯᓂᖓ ᐃᒻᒥᒃᑰᖓᔪᓂᖓᖅᑐᓂᒃ ᐊᐅᓚᑦᑎᓂᕐᒧᑦ 
ᐱᓚᐅᖅᑐᒍᑦ:  

• ᓇᓗᓇᐃᖅᑕᐅᔪᓂᒃ ᐊᐅᓚᑦᑎᓂᐅᑉ ᑲᒪᒋᔭᖏᓐᓂᑦ ᒪᑯᓄᖓ ᐱᓕᕆᐊᕆᔭᐅᔪᓄᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ 

• ᓇᓗᓇᐃᖅᑕᐅᓗᑎᑦ ᐊᑐᖅᑕᐅᔪᓐᓇᕐᓂᖏᓐᓂᑦ ᐋᖅᑭᒃᓱᐃᔾᔪᑎᑦ ᐊᑐᖅᑕᐅᔪᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ 

• ᓇᓗᓇᐃᖅᑕᐅᓂᖏᑦ ᐃᓘᓇᑎᒃ ᖃᐅᔨᒪᔭᐅᔪᑦ ᑐᓴᐅᒪᔾᔪᑎᒃᓴᐃᑦ ᑐᒃᓯᕌᕆᔭᐅᓯᒪᔪᑦ, ᐅᕝᕙᓗᓂᑦ ᐊᒃᑐᐃᑐᐃᓐᓇᕆᐊᓕᑦ 
ᖃᐅᔨᔭᐅᔪᓂᑦ ᐅᕝᕙᓗᓂᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᑦ ᐱᔭᕇᖅᑕᐅᓯᒪᔪᓂᑦ, ᐱᔭᐅᑎᑕᐅᓯᒪᕗᑦ 

• ᓇᓗᓇᐃᖅᑕᐅᓂᖏᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐅᓂᒃᑳᓕᐊᖑᓯᒪᓂᖓ ᓱᓕᔪᒃᑯᑦ ᓇᓚᐅᑦᑎᕗᑦ 

ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐱᓕᕆᐊᕆᔭᐅᔪᒪᔪᑦ 

ᐱᓕᕆᐊᕆᔭᐅᔪᒪᔪᑦ ᑕᕝᕙᓂ ᑕᒻᒪᖅᓯᒪᔪᖅᓯᐅᕐᓂᕐᒥ ᐃᓱᒪᓕᐅᕈᑎᒋᔭᐅᓇᓱᐊᓚᐅᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, 
ᒐᕙᒪᓕᕆᔨᒃᑯᓐᓂᑦ, ᐊᒻᒪᓗ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ ᐅᑯᓇᓂ ᓄᓇᕗᑦ ᐊᐅᓚᑦᑎᓂᖏᓐᓂ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᒃᑯᑎᑦ ᐱᒋᐊᖅᑎᑕᐅᓂᖏᓐᓂ ᐊᑑᑎᖃᑦᑎᐊᖅᑐᒃᑯᑦ ᐊᒻᒪᓗ ᐊᔾᔨᒌᒃᑎᑦᑎᓂᒃᑯᑦ ᓴᐳᒻᒥᔭᐅᖁᓪᓗᒋᑦ ᐋᓐᓂᐊᖃᖏᓐᓂᖏᑦ 
ᐊᒻᒪᓗ ᖃᓄᐃᖏᑦᑎᐊᕐᓂᖏᑦ ᓄᓇᕗᒻᒥᐅᑦ. 

ᑎᑭᐅᒪᔭᖓ ᐊᒻᒪᓗ ᐱᓕᕆᐊᖑᒋᐊᕐᓂᖓ 

ᑕᒻᒪᖅᓯᒪᔪᖅᓯᐅᕐᓂᐅᑉ ᑎᑭᐅᒪᔭᖏᑦ ᐱᖃᓯᐅᔾᔨᓚᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓂᑦ, ᒐᕙᒪᓕᕆᔨᒃᑯᖏᓐᓂᑦ, 
ᐊᒻᒪᓗ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ. ᖃᐅᔨᓴᓚᐅᖅᐳᒍᑦ ᖃᓄᖅ ᑖᒃᑯᐊ ᐱᓕᕆᕝᕕᑦ ᐊᐅᓚᑦᑎᓐᓂᕐᒪᖔᑕ 
ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎᑦ ᐱᒋᐊᖅᑎᑕᐅᑎᓪᓗᒍ ᐋᖅᑭᒃᓱᐃᓂᕐᒥᖕᓂ ᐸᕐᓇᒍᑎᓂᒃ, ᐊᑐᓕᖅᑎᑦᑎᔪᒥᓂᐅᓂᕐᒥᖕᓂᑦ ᐊᒻᒪᓗ 
ᑐᓴᐅᒪᖃᑎᒌᒍᑎᖃᕐᓂᕐᒥᖕᓂᑦ ᑕᒪᒃᑯᓂᖓ, ᐊᒻᒪᓗ ᖃᐅᔨᒪᒋᐊᖅᓯᑎᓪᓗᒋᑦ ᐊᒻᒪᓗ ᐅᓂᒃᑳᓕᐅᖅᑎᓪᓗᒋᑦ ᐱᓪᓗᐊᑕᐅᓂᖏᓐᓂᑦ 
ᖃᓄᐃᓕᖓᓂᖓᓂ ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎ ᐱᒋᐊᖅᑎᑕᐅᑎᓪᓗᒍ. 

ᖃᐅᔨᓴᓚᐅᕐᒥᔭᕗᑦ ᐊᑑᑎᖃᕐᓂᖓᓂᑦ ᒪᓕᒐᓕᐊᖑᓯᒪᔪᑦ, ᐸᕐᓇᒍᑏᑦ, ᐊᒻᒪᓗ ᐱᓕᕆᔾᔪᓰᑦ ᑐᕌᖓᔪᑦ ᖃᓂᒻᒪᔾᔭᐃᑯᑎ 
ᐱᒋᐊᖅᑎᑕᐅᑎᓪᓗᒍ ᓄᓇᕗᒻᒥ. ᐊᐱᖅᓱᓚᐅᕐᒥᔪᒍᑦ ᐱᔪᓐᓇᕐᓂᓕᖕᓂᑦ ᑕᐃᒃᑯᓂᙵ ᑕᒻᒪᖅᓯᒪᔪᖅᓯᐅᖅᑕᐅᔪᓂᑦ ᐱᓕᕆᕕᖕᓂᑦ ᐊᒻᒪᓗ 
ᐃᓚᒋᔭᐅᔪᓂᑦ ᐃᓄᖕᓂᑦ ᐊᒻᒪᓗ ᓄᓇᓕᖕᓂᑦ ᐱᖃᖅᑎᐅᖃᑕᐅᔪᓂᑦ. ᐱᓕᕆᓚᐅᕐᒥᔪᒍᑦ ᐊᐱᖅᓱᖅᖢᑎᒍ ᐋᓐᓂᐊᓯᐅᖅᑎᑦ, 
ᐃᓕᓐᓂᐊᕐᕕᖕᓂ ᐊᖓᔪᖄᕆᔭᐅᔪᑦ, ᐊᒻᒪᓗ ᐃᖃᓇᐃᔭᖅᑎᑦ ᐱᓕᕆᕕᖏᔭᐅᔪᓃᑦᑐᓂ ᓯᕗᓪᓕᐅᑎᔭᐅᔭᕆᐊᖃᖅᑎᑕᐅᔪᓂᒃ 
ᖃᓂᒻᒪᔾᔭᐃᑯᑎᑖᖅᑎᑕᐅᓂᕐᒧᑦ ᐃᓘᓐᓇᖏᓐᓂ ᐱᖓᓱᑦ ᐊᕕᒃᑐᖅᓯᒪᔪᓂ ᓄᓇᕗᒻᒥ.  ᖃᐅᔨᓇᓱᐊᓚᐅᕐᒥᔪᒍᑦ ᖃᐅᔨᒪᔾᔪᑎᓂᑦ 
ᑎᑎᕋᖅᑕᐅᓯᒪᔪᓂᑦ ᖃᑦᓯᐅᖕᒪᖔᑕ, ᓈᓴᖅᑕᐅᓯᒪᔪᓂᒃ, ᐊᑐᙱᑐᐃᓐᓇᖅᑐᓂᑦ ᐊᐅᓚᑦᑎᓂᕐᒥ, ᐊᒻᒪᓗ ᐊᑲᐅᓈᕈᑎᖏᑦᑐᓂᒃ 
ᖃᓄᐃᓕᓂᕆᔭᐅᔪᓂ. 

ᕿᒥᕐᕈᓚᐅᖏᑦᑐᒍᑦ ᒪᑯᓂᖓ: 

• ᓂᐅᕕᖅᑕᐅᓂᖏᓐᓂᑦ ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎᑦ 

• ᐱᓕᕆᔾᔪᑎᒋᔭᐅᔪᓐᓇᖅᓯᑎᑕᐅᓂᖏᓐᓂᑦ ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎᑦ 

• ᐊᑦᑕᕐᓇᖅᑎᑕᐅᑦᑕᐃᓕᒪᓂᖏᓐᓂᑦ ᐊᒻᒪᓗ ᐊᑑᑎᖃᑦᑎᐊᕐᓂᖏᓂᑦ ᖃᓂᒻᒪᔾᔭᐃᑯᑏᑦ 

• ᓈᒻᒪᑦᑎᐊᕋᓗᐊᕐᒪᖔᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᕙᓪᓕᐊᑎᑦᑎᑦᑎᐊᕐᓂᖏᑦ ᐊᒻᒪᓗ ᓯᕗᓪᓕᐅᔭᕆᐊᖃᖅᑎᑦᑎᓂᖏᑦ 
ᐃᓄᖏᓐᓂᑦ ᐱᔪᓐᓇᖅᑎᑕᐅᔪᓂᑦ ᐃᓅᓕᓴᖅᑕᐅᔪᓐᓇᖅᑐᓂᒃ 

• ᐱᐅᓂᖏᓐᓂᑦ ᐊᔪᕈᓐᓃᖅᓴᑎᑦᑎᓂᐅᑉ ᐱᔭᐅᑎᑕᐅᔪᓂᒃ ᖃᓂᒻᒪᔾᔭᐃᑯᑎᑖᖅᑎᑦᑎᔨᓄᑦ 

• ᖃᐅᔨᓇᓱᐊᕐᓂᕐᒨᖓᔪᑦ ᓇᓚᐅᑦᑎᑦᑎᐊᕐᓂᖏᑦ ᑐᓴᐅᒪᔪᑎᒃᓴᐃᑦ ᐱᓕᕆᔾᔪᑎᑦ ᖃᓂᒻᒪᔾᔭᐃᑯᑎᓂᑦ 

• ᐃᓱᒪᒨᖓᔪᑦ ᐊᒻᒪᓗ ᑎᒥᒨᖓᔪᑦ ᐊᒃᑐᐃᓂᖏᑦ ᐊᑐᓕᖅᑎᑕᐅᓂᖏᓐᓄᑦ ᖃᓂᒻᒪᔾᔭᐃᑯᑎᑦ ᐱᒋᐊᖅᑎᑕᐅᑎᓪᓗᒋᑦ 
ᐋᓐᓂᐊᕕᖕᓂ ᐃᖃᓇᐃᔭᖅᑎᓅᖓᔪᑦ ᓄᓇᓕᖃᕐᕕᐅᔪᒥ 

ᐱᒋᐊᖅᑎᑕᐅᓂᖏᑦ ᓱᕈᓯᕐᓅᖓᔪᑦ ᐊᕐᕕᓂᓕᖕᓂᒃ ᑕᖅᑭᓕᖕᓄᑦ ᐊᒻᒪᓗ ᐊᖓᔪᒃᖠᕐᓄᑦ ᐱᒋᐊᓚᐅᕐᒪᑦ ᐃᓱᓕᓕᖅᑎᓪᓗᒍ ᔪᓚᐃ 2022.  
ᒫᓇᓂᓴᐅᓛᖅ ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᖃᐅᔨᒪᔾᔪᑎ ᐱᓚᐅᕋᑦᑎᒍ ᑕᒻᒪᖅᓯᒪᔪᖅᓯᐅᕐᓂᕐᒥ ᓯᑎᐱᕆ 2022 
ᕿᑎᐊᓂ. ᔪᓚᐃ ᓄᙳᐊᓂ ᐱᒋᐊᖅᖢᓂ ᓯᑎᐱᕆ ᕿᑎᐊᓄᑦ ᑎᑭᖦᖢᒍ, ᐊᒥᒐᓚᐅᕐᒪᑕ ᖃᐅᔨᒪᔾᔪᑎᒃᓴᑦ ᓄᐊᑕᐅᓯᒪᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᑦ ᐱᔭᐅᑎᑦᑎᔾᔪᑎᒋᔭᐅᒐᔭᕐᓗᑎᒃ ᑭᒡᒐᖅᑐᐃᔪᓂᒃ ᖃᐅᔨᒪᓇᖅᓯᑎᑦᑎᔾᔪᑎᓂᑦ ᐃᓅᓕᓴᖅᑕᐅᔪᒥᓂᐅᔪᓂᑦ 
ᐅᑭᐅᖃᑎᒌᐸᓗᒃᑐᓂᑦ. ᑕᐃᒪᐃᓐᓂᖓᓄᑦ, ᐱᖃᓯᐅᑎᓚᐅᕈᓐᓃᖅᑕᕗᑦ ᐅᑭᐅᖃᑎᒌᒃᑐᑦ ᑕᕝᕙᓂ ᑎᑭᐅᒪᔭᖏᓐᓂ 
ᑕᒻᒪᖅᓯᒪᔪᖅᓯᐅᕐᓂᐅᑉ. 

ᐋᖅᑭᒃᓱᐃᔾᔪᑎ 

ᒪᑯᓂᖓ ᐋᖅᑭᒃᓱᐃᔾᔪᑎᓂᒃ ᐊᑐᓚᐅᕋᑦᑕ ᐱᔭᕇᖅᓯᔾᔪᑎᒋᔪᒪᓪᓗᑎᒍ ᑕᒻᒪᖅᓯᒪᔪᕐᓯᐅᕐᓂᑦᑎᓐᓂᑦ ᐱᓕᕆᐊᕆᓇᓱᐊᖅᑕᑦᑎᓐᓂ: 

ᐋᖅᑭᒃᓱᐃᔾᔪᑎ ᐱᓕᕆᒋᐊᕈᑎᒃᓴᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ 

• ᐋᖅᑭᒃᓯᓗᑎᒃ ᐊᐅᓚᑦᑎᔾᔪᑕᐅᔪᒥᑦ ᐋᖅᑭᒃᓱᖅᓯᒪᔪᒥᑦ, 
ᐸᕐᓇᒍᑕᐅᔪᓂᑦ, ᐊᐅᓚᓂᕆᔭᖓᓄᓪᓗ ᐸᕐᓇᐅᑎᒥᒃ  
(ᑐᑭᓕᐅᑎᓗᒍ, ᖃᓂᒪᓇᕐᔪᐊᕐᒥᑦ ᐊᐅᓚᑦᑎᓂᕐᒥᑦ 
ᐸᕐᓇᐅᑎᒥᒃ) ᑐᑭᓯᓇᖅᓯᑎᓯᒪᑦᑎᐊᕐᓗᒋᑦ 
ᓇᓗᓇᐃᖅᓯᒪᓗᒋᑦ ᐃᖃᓇᐃᔮᕆᔭᐅᔪᑦ ᐊᒻᒪᓗ ᑲᒪᒋᔭᐅᔪᑦ 
ᐃᑲᔪᕈᑎᒋᔭᐅᖁᓪᓗᒋᑦ ᓄᕙᖕᔪᐊᕐᓇᖅ−19 ᑲᓂᒻᒪᔾᔭᐃᑯᑎ 
ᐱᒋᐊᖅᑎᑕᐅᑎᓪᓗᒍ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ 

• ᐋᖅᑭᒃᓯᓗᑎᒃ ᐸᕐᓇᒍᑎᒥᒃ ᓯᕗᓪᓕᐅᔾᔨᔪᓂᒃ 
ᓇᓗᓇᐃᖅᑕᐅᓯᒪᔪᓂᒃ 
ᖃᓂᒻᒪᑐᐃᓐᓇᕆᐊᖃᕐᓂᖅᓴᐅᔪᓂᒃ ᐃᓄᖏᓐᓂ ᐊᒻᒪᓗ 
ᐱᓕᕆᐊᖑᑎᑦᑎᓗᓂ ᐱᔭᐅᔪᓐᓇᕐᓂᖏᓐᓂᑦ 
ᐊᔾᔨᒌᒃᑎᑦᑎᖏᓐᓂᖏᓐᓂᑦ 

• ᐃᓚᓕᐅᔾᔨᓂᑦ ᐋᓐᓂᐊᕕᖕᓂ ᒪᓕᒐᕐᒥᑦ 

• ᖃᓇᑕᐅᑉ ᓄᕙᖕᔪᐊᕐᓇᖅ−19−ᒧᑦ 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᐸᕐᓇᒍᑎᖓ: 
ᐃᓅᓕᑦᓯᓂᕐᒧᑦ ᐊᒻᒪᓗ ᐃᓅᓯᖃᑦᑎᐊᓕᖅᑎᑦᑎᓂᕐᒧᑦ, 
ᐋᓂᐊᕕᖕᓂᑦ ᑭᒡᒐᖅᑐᐃᔨᑦ ᑲᓇᑕᒥ 

• ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎ ᓈᒪᔪᒥᒃ 
ᑐᓂᐅᖅᑲᐃᓂᕐᒧᑦ ᐸᕐᓇᒍᑎ, ᐋᓐᓂᐊᕕᑦ ᑭᒡᒐᖅᑐᐃᔨᖏᑦ 
ᑲᓇᑕᒥ 

• WHO SAGE−ᑯᓐᓂ ᐱᒻᒪᕆᐅᑎᑕᐅᔪᑦ 
ᐋᖅᑭᐅᒪᓂᕆᓂᐊᖅᑕᖓ ᓴᓂᕐᕙᐃᓂᕐᒧᑦ ᐊᒻᒪᓗ 
ᓯᕗᓪᓕᐅᑎᔭᕆᐊᖃᖅᑎᑦᑎᓂᕐᒧᑦ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᑯᑎᑖᖅᑎᑦᑎᓂᖅ, ᓄᓇᕐᔪᐊᕐᒥ 
ᐋᓐᓂᐊᖃᖅᑕᐃᓕᓂᕐᒧᑦ ᐃᖃᓇᐃᔭᕐᕕᖁᑎᖓ 

• ᖃᓂᒻᒪᔾᔭᐃᑯᑎᑖᖅᑎᑦᑎᓂᖅ ᒪᒃᐱᖅᑐᒐᐃᑦ, ᓄᓇᕗᑦ 
ᒐᕙᒪᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒐᕙᒪᓕᕆᔨᒃᑯᑦ ᐊᒻᒪᓗ 
ᓄᓇᓕᖕᓂ ᒐᕙᒪᑯᓂᓪᓗ ᐱᔨᑦᓯᕋᒃᑎᒃᑯᑦ 

• ᑐᓂᐅᖅᑲᐃᓗᑎᒃ ᐊᐅᓚᑦᑎᓗᑎᒡᓗ ᖃᓂᒻᒪᔾᔭᐃᑯᑎ 
ᐃᓅᓕᓴᐅᑎᓂᒃ ᓄᓇᕗᒻᒥᐅᓄᑦ ᑭᖑᕙᓯᖏᓪᓗᑎᒃ ᐊᒻᒪᓗ 
ᒪᓕᒡᓗᑎᒃ ᐋᖅᑭᒃᑕᐅᓯᒪᔪᒥᒃ ᐱᓕᕆᒋᐊᕈᑎᒃᓴᒥᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᐸᕐᓇᒍᑎᓂᒃ 

• ᐱᔭᐅᑎᑦᑎᓗᑎᒃ ᐊᒻᒪᓗ ᐱᓕᕆᔾᔪᑎᖃᕐᓗᑎᒃ 
ᐊᒥᒐᖏᑦᑐᓂᒃ ᐊᒻᒪᓗ ᐊᑐᖅᑕᐅᔭᕆᐊᓕᖕᓂᑦ 
ᐱᓕᕆᔾᔪᑎᒃᓴᓂᒃ (ᐱᖃᓯᐅᑎᓗᒋᑦ 
ᑐᓴᐅᒪᔾᔪᑎᒃᓴᓕᕆᓂᕐᒧᑦ ᐱᓕᕆᑦᑎᐊᕈᓐᓇᕈᑎᓂᒃ, 
ᐃᖅᑲᓇᐃᔭᖅᑐᓕᕆᔨᒃᑯᑦ, ᓯᓚᑖᓂᑦᑐᑦ 
ᐱᖃᖅᑎᐅᖃᑎᒋᔭᐅᔪᑦ, ᐊᒻᒪᓗ ᐊᑐᐃᓐᓇᕆᔭᐅᔪᑦ) 
ᐊᑐᓕᖅᑎᑕᐅᖁᓪᓗᒋᑦ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᑯᑎ ᐱᒋᐊᖅᑎᑕᐅᓂᖓ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᓄᓇᓕᖕᓂ ᒐᕙᒪᑯᓂᓪᓗ 
ᐱᔨᑦᓯᕋᒃᑎᒃᑯᑦ, ᐊᒻᒪᓗ ᒐᕙᒪᓕᕆᔨᒃᑯᑦ 

• ᓯᕗᓪᓕᐅᔭᐅᔭᕆᐊᖃᖅᑐᓕᐅᕐᓂᖅ ᐱᔭᐅᑎᑕᐅᓂᖏᓐᓄᑦ 
ᐊᒻᒪᓗ ᐊᐅᓚᑕᐅᓂᖓᓄᑦ ᖃᓂᒻᒪᔾᔭᐃᑯᑎ ᐃᓅᓕᓴᐅᑎᑦ 
ᓇᓗᓇᐃᖅᑕᐅᖁᓪᓗᒋᑦ ᖃᓂᒻᒪᑐᐃᓐᓇᕆᐊᖃᕐᓂᖅᓴᐃᑦ 
ᐃᓄᖏᓐᓂ 

• ᐲᖅᑕᐅᓗᑎᒃ ᐊᐳᖅᑕᕈᑏᑦ ᖃᓂᒻᒪᔾᔭᐃᑯᑎᒥᒃ 
ᐱᔪᓐᓇᖅᑎᑕᐅᓗᑎᒃ ᓇᓗᓇᐃᖅᑕᐅᓯᒪᔪᑦ 
ᖃᓂᒻᒪᑐᐃᓐᓇᕆᐊᖃᕐᓂᖅᓴᐃᑦ ᐃᓄᖏᑦ 

• ᐊᑐᕐᓗᒋᑦ ᓄᕙᖕᔪᐊᕐᓇᖅ−19−ᒨᖓᔪᑦ ᖃᐅᔨᒪᔾᔪᑎᑦ 
(ᑐᑭᓕᐅᑎᓗᒍ, ᐃᓅᓕᓴᖅᑕᐅᓂᖏᑦ, 
ᐋᓐᓂᐊᕕᖕᒨᖅᑎᑕᐅᓂᖏᑦ) ᑐᓴᖅᑎᑕᐅᖁᓪᓗᒋᑦ 
ᐃᓱᒪᓕᐅᕈᑎᒋᔭᐅᔪᓂᑦ ᐊᒃᑐᐃᔪᑦ 
ᖃᓄᐃᖏᑦᑎᐊᕐᓂᖏᓄᑦ ᐃᓄᖏᑕ (ᑐᑭᓕᐅᑎᓗᒍ, 

• ᐃᓚᒋᓕᐅᑎᔭᐅᓂᖓ ᐋᓐᓂᐊᕕᑦ ᒪᓕᒐᖓ 

• ᑲᓇᑕᐅᑉ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧ ᐸᕐᓇᒍᑎᖓ: 
ᐃᓅᓕᑦᓯᓂᕐᒧᑦ ᐊᒻᒪᓗ ᐃᓅᓯᖏᓐᓂ, ᐋᓐᓂᐊᕕᖕᓂᑦ 
ᑭᒡᒐᖅᑐᐃᔨᑦ ᑲᓇᑕᒥ 

• ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎ ᑕᒪᐃᓐᓄᑦ 
ᐱᔭᐅᑎᑕᐅᓂᖓᓄᑦ ᐸᕐᓇᒍᑎ, ᐋᓐᓂᐊᕕᖕᓂᑦ 
ᑭᒡᒐᖅᑐᐃᔨ ᑲᓇᑕᒥ 

• WHO SAGE−ᓂᑦ ᐱᒻᒪᕆᐅᒋᔭᐅᔪᑦ 
ᐋᖅᑭᒃᓱᖅᓯᒪᕝᕕᐅᔪᒥᒃ ᓴᓂᕐᕙᐃᓂᕐᒧᑦ ᐊᒻᒪᓗ 
ᓯᕗᓪᓕᐅᑎᔭᕆᐊᖃᖅᑎᑦᑎᓂᕐᒧᑦ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ, ᓄᓇᕐᔪᐊᕐᒥ 
ᐋᓐᓂᐊᖃᖅᑕᐃᓕᓂᕐᒧᑦ ᐃᖃᓇᐃᔭᕐᕕᖁᑎ 

• ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ ᒪᑉᐱᖅᑐᒐᖅ, ᓄᓇᕗᑦ 
ᒐᕙᒪᒃᑯᑦ 

• ᓂᐅᕕᕐᓂᕐᒧᑦ ᐱᓕᕆᔾᔪᑕᐅᔪᑦ— ᐊᔪᕆᖅᓱᐃᔾᔨᓯᒪᔪᖅ, 
ᓄᓇᓕᖕᓂ ᒐᕙᒪᑯᓂᓪᓗ ᐱᔨᑦᓯᕈᑎᓕᕆᔨᒃᑯᑦ 

• ᖃᖓᑕᓲᒥᒃ ᐊᑭᓖᓂᕐᒧᑦ ᐊᑐᐊᒐᖅ, ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ 

ᐋᖅᑭᒃᓱᐃᔾᔪᑎ ᐱᓕᕆᒋᐊᕈᑎᒃᓴᑦ 

ᐊᔪᖅᑎᑦᑎᓂᑦ, ᐃᓱᒪᒃᑯᑦ ᐊᑲᐃᓪᓕᐅᕈᑎᓕᖕᓂᑦ 
ᐃᑲᔪᕐᓂᖅ) 

ᐋᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ 

• ᐱᔭᐅᑎᑦᑎᓗᑎᒃ ᑭᖑᕙᓯᖏᑦᑐᓂᒃ ᑐᓴᐅᒪᖃᑎᒌᒍᑎᓂᒃ 
ᐊᑐᐃᓐᓇᕆᔭᐅᓂᖏᓐᓂᑦ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᑯᑎᑦ ᐊᒻᒪᓗ ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ 
ᐸᕐᓇᒍᑏᑦ ᐃᓘᓐᓇᖏᑎᒍ ᐃᓕᓴᕆᔭᐅᓯᒪᔪᑦ 
ᐅᖃᓪᓚᒍᓯᕆᔭᐅᔪᑎᒍ 

• ᖃᐅᔨᓇᓱᐊᕐᓗᒍ ᑐᓴᖅᑎᑕᐅᓇᓱᐊᕐᓗᑎᒃ 
ᑐᓴᐅᒪᔾᔪᑎᒃᓴᖅᑖᖅᑎᑕᐅᕙᒃᑐᑦ ᑲᔪᓯᔪᓂᒃ 
ᐱᐅᓯᕙᓪᓕᐊᖏᓐᓇᖅᑐᓂᑦ 

ᐋᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ 

• ᐱᓕᕆᖃᑎᖃᕐᓗᑎᒃ ᐃᓄᖕᓂᑦ ᐊᒻᒪᓗ ᓄᓇᓕᖕᓂᑦ 
ᐱᖃᖅᑎᐅᖃᑕᐅᔪᓂᑦ ᓈᒻᒪᒃᓯᑎᑕᐅᖁᓪᓗᒋᑦ 
ᑐᓴᐅᒪᖃᑎᒌᒍᑎᑦ ᓈᒻᒪᖁᓪᓗᒋᑦ ᐃᓄᐃᑦ 
ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᓐᓄᑦ 

• ᐃᓚᒋᓕᐅᑎᔭᐅᓂᖓ ᐋᓐᓂᐊᕕᑦ ᒪᓕᒐᖓ 

• ᑲᓇᑕᐅᑉ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧ ᐸᕐᓇᒍᑎᖓ: 
ᐃᓅᓕᑦᓯᓂᕐᒧᑦ ᐊᒻᒪᓗ ᐃᓅᓯᖃᕈᑎᑕᖅᑎᑦᑎᓂᖓ, 
ᐋᓐᓂᐊᕕᖕᓂᑦ ᑭᒡᒐᖅᑐᐃᔨᑦ ᑲᓇᑕᒥ 

• ᐱᓕᕆᔪᓐᓇᖅᓯᑎᓪᓗᒍ ᑐᓴᐅᒪᖃᑎᒋᒍᑎᓄᑦ ᐊᑐᐊᒐᖅ, 
ᒐᕙᒪᓕᕆᔨᒃᑯᑦ 

• ᐊᔪᕆᖅᓱᐃᔾᔨᔪᑦ ᓯᕗᓪᓕᐅᑎᔭᕆᐊᖃᖅᑎᑦᑎᓂᒧᑦ 
ᐊᑑᑎᖃᕐᓂᖅᐹᓂᒃ ᐃᓄᖏᓐᓂᑦ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ, ᑲᓇᑕᓕᒪᒥ 
ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᑦ 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ 

ᐋᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ 

• ᖃᐅᔨᒪᒋᐊᕐᓗᒋᑦ ᐊᒻᒪᓗ ᐅᓂᒃᑳᓕᐊᕆᕙᒡᓗᒋᑦ 
ᑕᒻᒪᖅᓯᒪᙱᓪᓗᒋᑦ ᐊᒻᒪᓗ ᑕᑎᒋᔭᒃᓴᐅᑦᑎᐊᕐᓗᑎᒃ 
ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧᑦ 
ᐃᓱᒪᓕᐅᕈᑎᒋᔭᐅᔪᑦ ᐊᒻᒪᓗ ᑐᓴᐅᒪᖃᑎᒌᒍᑎᒋᔭᐅᔪᑦ 

• ᖃᐅᔨᒪᒋᐊᕐᓗᒋᑦ ᐊᒻᒪᓗ ᐅᓂᒃᑳᓕᐊᕆᕙᒡᓗᒋᑦ 
ᑕᒻᒪᖅᓯᒪᙱᓪᓗᒋᑦ ᓈᓴᖅᑕᐅᓯᒪᓂᖏᑦ ᖃᓂᒻᒪᔾᔭᐃᑯᑎᑦ 
ᐃᓅᓕᓴᐅᑎᑦ, ᐱᖃᓯᐅᑎᓗᒋᑦ ᐊᑐᙱᑐᐃᓐᓇᖅᑐᑦ 

• ᖃᐅᔨᒪᒋᐊᕐᓗᒋᑦ ᐊᒻᒪᓗ ᐅᓂᒃᑳᓕᐊᕆᕙᒡᓗᒋᑦ 
ᓈᒻᒪᙱᑦᑐᑦ ᖃᓄᐃᓕᓂᕆᔭᐅᔪᑦ ᐊᒻᒪᓗ 
ᖃᓄᐃᓕᑲᓪᓚᖕᓂᕆᔭᐅᔪᑦ ᑭᖑᓂᖓᒍᑦ 
ᓄᕙᖕᔪᐊᕐᓇᖅ−19−ᒥᑦ 
ᖃᓂᒻᒪᔾᔭᐃᑯᑎᑖᖅᑎᑕᐅᔪᖃᓚᐅᖅᑎᓪᓗᒍ 

ᐋᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ 

• ᖃᐅᔨᒪᒋᐊᕐᓗᒋᑦ ᐊᒻᒪᓗ ᐅᓂᒃᑳᓕᐊᕆᕙᒡᓗᒋᑦ 
ᓄᕙᖕᔪᐊᕐᓇᖅ−19−ᒧᑦ ᖃᓂᒻᒪᔾᔭᐃᑯᑎᑖᖅᑎᑕᐅᔪᑦ 
ᓇᓗᓇᐃᖅᑕᐅᓯᒪᔪᓂ ᖃᓂᒻᒪᑐᐃᓐᓇᕆᐊᖃᕐᓂᖅᓴᐅᔪᑦ 
ᐃᓄᖏᓐᓂ 

• ᐃᓚᒋᓕᐅᑎᔭᐅᓂᖓ ᐋᓐᓂᐊᕕᑦ ᒪᓕᒐᖓ 

• ᑲᓇᑕᐅᑉ ᓄᕙᖕᔪᐊᕐᓇᖅ−19 
ᖃᓂᒻᒪᔾᔭᐃᑯᑎᑖᖅᑎᑦᑎᓂᕐᒧ ᐸᕐᓇᒍᑎᖓ: 
ᐃᓅᓕᑦᓯᓂᕐᒧᑦ ᐊᒻᒪᓗ ᐃᓅᓯᖏᓐᓂ, ᐋᓐᓂᐊᕕᖕᓂᑦ 
ᑭᒡᒐᖅᑐᐃᔨᑦ ᑲᓇᑕᒥ  

• ᓄᕙᖕᔪᐊᕐᓇᖅ−19 ᖃᓂᒻᒪᔾᔭᐃᑯᑎ ᓈᒪᔪᒥᑦ 
ᑐᓂᐅᖅᑲᐃᓂᕐᒧᑦ ᐸᕐᓇᒍᑎ, ᐋᓐᓂᐊᕕᑦ ᑭᒡᒐᖅᑐᐃᔨᖏᑦ 
ᑲᓇᑕᒥ 

• ᖃᓂᒻᒪᔾᔭᐃᑯᑎᑖᖅᑎᑦᑎᓂᖅ ᐱᓕᕆᐊᕆᓪᓚᑦᑖᕐᓗᒍ, 
ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᕆᔭᐅᕝᕕᖓ ᑕᒻᒪᖅᓯᒪᔪᖅᓯᐅᓂᕐᒧᑦ 

ᑕᒻᒪᖅᓯᒪᔪᖅᓯᐅᕐᓂᖅ ᐱᓕᕆᐊᖑᓚᐅᕐᒪᑦ ᒫᔾᔨ 1, 2020−ᒥᑦ ᐱᒋᐊᖅᖢᓂ ᐅᑐᐱᕆ 31, 2022−ᒧᑦ ᑎᑭᖦᖢᒍ. ᑕᕝᕙᓇ ᐱᓕᕆᑎᓪᓗᒋᑦ 
ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐱᔭᕇᒃᓯᔾᔪᑎᒋᔭᐅᔪᒥᑦ ᐊᑐᖅᐳᖅ. 

ᐅᓂᒃᑳᓕᐅᖑᔪᑉ ᐅᓪᓗᖓ 

ᓈᒻᒪᒃᑐᓂᑦ ᐱᓚᐅᕋᑦᑕ ᐊᒻᒪᓗ ᐊᑐᒐᒃᓴᑦᑎᐊᕙᐅᔪᓂᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᖃᐅᔨᒪᔾᔪᑎᒃᓴᓂᒃ ᑖᒃᑯᓂᖓᓗ ᑐᙵᕕᖃᖅᖢᑕ 
ᐱᔭᕇᖅᓯᔾᔪᑎᖃᓚᐅᖅᐳᒍᑦ ᐊᐃᕆᓕ 19 2023−ᒥ, ᐋᑐᕚ ᑲᓇᑕᒥ. 

ᑕᒻᒪᖅᓯᒪᔪᖅᓯᐅᖅᑎᑦ ᐱᓕᕆᖃᑎᒌᑦ 

ᑕᒻᒪᖅᓯᒪᔪᖅᓯᐅᖅᑕᐅᔪᖅ ᐱᔭᕇᖅᑕᐅᓚᐅᖅᐳᖅ ᐊᒥᓱᓄᑦ ᐅᖃᐅᔾᔪᐃᔪᓐᓇᖅᑐᓄᑦ ᐱᓕᕆᖃᑎᒌᓄᑦ ᓇᓂᑐᐃᓐᓇᖅ ᐊᒡᓚᒡᕕᓕᖕᓂᑦ 
ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᓯᕗᓕᖅᑎᖃᖅᖢᑎᒃ ᒪᕐᑭᕆᑦ ᐊᕐᒧᑦᓗ, ᐊᖓᔪᖅᑳᖅ. ᑖᓐᓇ ᐊᖓᔪᖅᑳᖅ ᐃᓘᓐᓇᓕᒫᖓᓂᑦ ᑲᒪᒋᔭᖃᕐᒪᑦ 
ᑕᒻᒪᖅᓯᒪᔪᖅᓯᐅᕐᓂᐅᑉ ᐱᐅᓂᖓᓂᑦ, ᐱᖃᓯᐅᑎᓪᓗᒍ ᑕᒻᒪᖅᓯᒪᔪᖅᓯᐅᕐᓂᖅ ᒪᓕᒡᓗᒋᑦ ᐃᖃᓇᐃᔭᖅᑎᓚᕆᐅᓂᕐᒧᑦ ᐱᓕᕆᔾᔪᓰᑦ, 
ᐊᑐᖅᑕᐅᔪᓐᓇᕐᓂᖏᓐᓂᑦ ᒪᓕᒐᖅᑎᒎᖓᔪᑦ ᐊᒻᒪᓗ ᐊᐅᓚᑦᑎᔾᔪᑎᒋᔭᐅᔪᑦ ᐱᔭᐅᓯᒪᔭᕆᐊᖃᖅᑎᑕᐅᔪᓂᑦ, ᐊᒻᒪᓗ ᐊᒡᓚᒡᕕᐅᑉ 
ᐊᑐᐊᒐᖏᓐᓂᑦ ᐊᒻᒪᓗ ᐱᓕᕆᔾᔪᑎᒋᔭᐅᔪᑦ ᐊᐅᓚᑦᑎᔾᔪᑎᑦᑎᐊᕙᑦ. 

  



 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᐅᓂᒃᑳᓕᐊᖓ ᓄᓇᕗᑦ ᒪᓕᒐᓕᐅᕕᐊᓄᑦ−2023 29 
 

ᐊᑐᓕᖁᔭᐅᔪᑦ ᐊᒻᒪᓗ ᐱᓕᕆᒋᐊᕐᓃᑦ 

ᐅᑯᐊ ᑎᑎᕋᒃᓯᒪᔪᑦ, ᓈᓴᐅᑎᖏᑦ ᓯᕗᓂᖓᓂᑦᑐᑦ ᐊᑐᓕᖁᔨᔾᔪᑎᑦ ᓇᓗᓇᐃᖅᓯᖕᒪᑕ ᓇᒦᒻᒪᖔᑕ ᐊᑐᓕᖁᔾᔨᔾᔪᑎᑦ ᑕᕝᕙᓂ 
ᐅᓂᒃᑳᓕᐊᖑᓯᒪᔪᒥ. 

ᐊᑐᓕᖁᔭᐅᔪᖅ ᐱᓕᕆᒋᐊᓂᖅ 

27.  ᐋᓐᓂᖃᕐᓇᖏᑦᑐᓕᕆᔨᒃᑯᑦ ᐊᖏᖃᑎᖃᓚᐅᖅᑎᓪᓗᒋᑦ 
ᐱᓕᕆᓂᐊᕐᓂᕋᕐᓗᑎᒃ 2017−ᒥ, ᐋᖅᑭᒃᓯᔭᕆᐊᓕᐅᒐᓗᐊᑦ 
ᐱᓕᕆᔾᔪᑎᓂᒃ ᖃᐅᔨᒪᒋᐊᖅᓯᔾᔪᑎᒋᓂᐊᖅᑕᖏᓐᓂᑦ 
ᐱᔭᕇᖅᓯᔪᖃᕋᓗᐊᕐᒪᖔᑦ ᖃᐅᔨᒪᓂᖅᓴᐅᓕᖅᑎᑕᐅᓂᕐᒧᑦ ᐊᒻᒪᓗ 
ᐊᔪᕈᓐᓃᖅᓴᑎᑕᐅᓂᕐᒧᑦ ᐃᓕᓐᓂᐊᕈᑎᓂᒃ ᐋᓐᓂᐊᕕᖕᓂ 
ᐃᖅᑲᓇᐃᔭᖅᑎᓄᑦ, ᖃᐅᔨᒪᒋᐊᖅᑕᐅᓗᑎᒃ ᐃᒪᓐᓇᐅᒐᓗᐊᕐᒪᖔᑕ 
ᐱᓕᕆᔪᓐᓇᐅᑎᖏᑦ ᐊᒻᒪᓗ ᓇᓗᓇᐃᒃᑯᑕᖏᑦ 
ᐊᖑᒻᒪᑎᒐᓗᐊᕐᒪᖔᑕ ᐅᓪᓗᒥᒧᑦ, ᐊᒻᒪᓗ ᐱᔭᐅᑎᑦᑎᕙᒡᓗᑎᒃ 
ᓈᒻᒪᒃᓯᑐᐊᕋᖓᑦ ᐅᓂᒃᑳᓕᐊᖑᓯᒪᔪᓂᒃ ᖄᖏᐅᑎᓂᖏᓐᓄᑦ 
ᐊᔪᕈᓐᓃᖅᓴᑎᑦᑎᓃᑦ ᐊᒻᒪᓗ ᐊᑐᕈᓐᓃᖅᓯᒪᓂᖏᓐᓂᑦ 
ᐱᓕᕆᔪᓐᓇᐅᑎᖏᑕ ᐅᕝᕙᓗᓂᑦ ᓇᓗᓇᐃᑯᑕᖏᑕ.  

ᐱᓕᕆᕕᐅᑉ ᑭᐅᔾᔪᑎᖓ. ᐊᖏᖃᑎᓕᒃ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᓂᐊᕐᒪᑕ 
ᐊᓯᖏᓐᓂᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᓴᓇᓯᒪᓂᖓᓂᑦ 
ᐃᖃᓇᐃᔭᖅᑐᓕᕆᔨᒃᑯᑦ ᐱᓕᕆᐊᒃᓴᖏᓐᓂ ᐱᔭᐅᕋᑖᓚᐅᖅᑐᑦ 
ᓇᖕᒥᓂᖁᑎᒥᑦ ᐱᓕᕆᒋᐊᕈᑎᒃᓴᕐᒧᑦ ᐸᕐᓇᐃᔾᔪᑎᖓᑕ ᐃᓗᐊᓂ. 
ᐱᓕᕆᐊᒃᓴᖓ ᐋᖅᑭᒃᓱᖅᑕᐅᓛᖅᑐᖅ ᐱᒋᐊᕐᕕᒃᓴᖃᓕᖅᐳᖅ 
ᐅᑭᐋᒃᓴᒃᑯᑦ 2024−ᒥ. ᐱᓕᕆᔾᔪᑎᖓᓂ ᖃᐅᔨᒪᓇᓱᖕᓂᐊᕐᒪᑕ 
ᐱᔭᕇᖅᑕᐅᓂᖏᓐᓂᑦ ᑐᑭᓯᑎᑕᐅᕚᓪᓕᕐᓗᑎᒃ ᐊᒻᒪᓗ 
ᐊᔪᕈᓐᓃᖅᓴᑎᑕᐅᓗᑎᒃ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓂᑦ, 
ᖃᐅᔨᒪᓇᓱᒡᓗᑎᒃ ᐱᓕᕆᔪᓐᓇᐅᑎᖏᑦ ᐊᒻᒪᓗ ᓇᓗᓇᐃᑯᑕᖏᑦ 
ᓄᑖᙳᕆᐊᕆᐊᖃᕐᒪᖔᑕ, ᐊᒻᒪᓗ ᐱᔭᐅᑎᑦᑎᕙᒡᓗᑎᒃ 
ᓈᒻᒪᒃᓯᔭᕌᖓᑦ ᐅᓂᒃᑳᓕᐊᕆᓯᒪᓂᑦ ᖄᖏᐅᑎᓯᒪᓂᖏᓐᓂᑦ 
ᐊᔪᕈᓐᓃᖅᓴᖅᑎᑕᐅᔾᔪᑎᑦ ᐊᒻᒪᓗ ᐃᓱᓕᓯᒪᓂᖏᓐᓂᑦ 
ᐱᓕᕆᔪᓐᓇᐅᑎᑦ ᐅᕝᕙᓗᓂᑦ ᓇᓗᓇᐃᑯᑕᐃᑦ. 

43.  ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓄᑖᕈᕆᐋᖅᑎᑦᑎᔭᕆᐊᓕᐅᒐᓗᐋᑦ 
ᐋᓐᓂᐋᖃᕐᓇᖏᑦᑐᓕᕆᓂᕐᒧᑦ ᑐᐊᕕᕐᓇᖅᑐᓕᕆᔾᔪᑎᓂᒃ ᐊᒻᒪᓗ 
ᖃᓂᒪᓇᕐᔪᐊᕐᒧᑦ ᐸᕐᓇᖑᑎᒥᒃ ᐱᔭᐅᖃᓯᐅᑎᖁᓪᓗᒋᑦ ᐊᓯᕈᕐᓂᖏᑦ 
ᐃᓚᒋᓕᐅᔾᔨᓂᖅ ᐋᓐᓂᐊᕕᖕᓄ ᒪᓕᒐᕐᒥᑦ ᐊᒻᒪᓗ ᐃᓕᑦᑎᔾᔪᑎᓂᑦ 
ᓄᕙᖕᓇᕐᔪᐊᖅ−19 ᖃᓂᒪᓇᕐᔪᐊᒦᙵᖅᑐᓂᒃ. ᐸᕐᓇᒍᑎ 
ᐃᒪᓐᓇᐅᔭᕆᐋᓕᐅᒐᓗᐋᖅ 

• ᑐᑭᓯᓇᖅᓯᑎᓪᓗᒋᑦ ᖃᓄᖅ ᐃᓄᐃᑦ ᐱᕕᐋᕐᓇᖅᑐᖁᑎᖏᑦ 
ᐱᖃᓯᐅᑎᔭᐅᓯᒪᓂᐋᕐᒪᖔᑕ 

• ᐱᖃᓯᐅᑎᔭᐅᓗᑎᒃ ᑐᓴᐅᒪᖃᑎᒋᒍᑎᓂᒃ 
ᐱᓕᕆᒋᐋᕈᑎᒃᓴᓕᐋᕆᓯᒪᔪᑦ ᐋᖅᑭᒃᑕᐅᓗᑎᒃ 
ᐃᖅᑲᓇᐃᔭᖃᑎᒋᔭᐅᓗᑎᒃ ᒐᕙᒪᓕᕆᔨᒃᑯᑦ, 
ᐃᓕᓴᕆᔭᐅᓯᒪᔪᒃᑯᑦ ᐃᖅᑲᓇᐃᔭᕐᓂᕆᔭᐅᔪᓂᒃ 
ᖃᐅᔨᒪᓇᖅᓯᑎᑦᑎᔾᔪᑏᑦ ᐊᒻᒪᓗ ᑭᐅᔾᔪᑎᓄᑦ ᐱᓕᕆᔾᔪᑎᓂ 

• ᐱᖃᓯᐅᑎᓗᒋᑦ ᑎᑎᕋᒃᓯᒪᔪᓕᐋᖑᓯᒪᔪᓂᑦ ᐱᓕᕆᓃᑦ 
ᐱᓕᕆᖃᑎᖃᕐᓂᕐᒧᑦ ᐃᓄᖕᓂᑦ ᐊᒻᒪᓗ ᓄᓇᓕᖕᒥᑦ 
ᐱᖃᒃᑎᐅᖃᑕᐅᔪᓂᑦ  

ᐱᓕᕆᕕᐅᑉ ᐱᓕᕆᒋᐊᕐᓂᖓ. ᐊᖏᖃᑎᓕᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒡᓚᒡᕕᖓ ᐊᖓᔪᖄᒃ ᐋᓐᓂᐊᕕᖕᒥ 
ᐊᐅᓚᑦᑎᔨ ᐃᓕᓐᓂᐊᕈᒪᓕᓚᐅᕐᒪᑦ ᐃᓕᓐᓂᐊᒐᒃᓴᓂᑦ 
ᓄᕙᖕᔪᐊᕐᓇᖅ−19 ᖃᓂᒪᓇᕐᔪᐊᕐᒥᑦ ᐊᒻᒪᓗ 
ᓄᑖᕈᕆᐊᖅᓯᒐᔭᕐᓗᓂ ᐱᓕᕆᕕᐅᑉ ᖃᓂᒪᓇᕐᔪᐊᒧᑦ 
ᐸᕐᓇᒍᑎᖓᓂᑦ, ᑐᑭᓯᓇᖅᓯᑎᓯᒪᑦᑎᐊᕐᓗᑎᒃ ᓇᓂᑦᑎᓰᑦ 
ᐊᓯᕈᖅᑕᐅᕋᑖᖅᑐᒥᓂᕐᓂᑦ ᐃᓚᓕᐅᔾᔨᓂᕐᒥᑦ ᐋᓐᓂᐊᕕᖕᒧᑦ 
ᒪᓕᒐᒥᑦ , ᓇᓗᓇᐃᔭᖅᓯᒪᑦᑎᐊᕐᓗᑎᒃ ᐃᖅᑲᓇᐃᔮᕆᔭᐅᔪᑦ ᐊᒻᒪᓗ 
ᑲᒪᒋᔭᐅᔪᑦ, ᐃᓚᓕᐅᑎᔭᐅᓂᖏᓐᓂᑦ ᐃᓄᐃᑦ ᐃᓅᖃᑎᒋᖕᓂᕐᒧᑦ 
ᐱᒻᒪᕆᐅᒋᔭᐅᔪᑦ, ᑐᓴᐅᒪᖃᑎᒌᒍᑎᓂᑦ ᐱᓕᕆᒋᐊᕈᑎᒃᓴᖅ 
ᐱᔭᐅᓯᒪᔭᕆᐊᖃᓪᓚᕆᒡᓗᓂ ᐃᖅᑲᓇᐃᔭᕐᓂᕐᒧᑦ ᓇᓗᓇᐃᖅᓯᔾᔪᑏᑦ 
ᐊᒻᒪᓗ ᑭᐅᔾᔪᑎᒋᔭᐅᔪᓄᑦ ᐱᓕᕆᔾᔪᑏᑦ, ᐊᒻᒪᓗ 
ᑎᑎᕋᖅᓯᒪᔪᓕᐊᖑᓯᒪᔪᓂᑦ ᐱᖃᖅᑎᐅᖃᑎᒋᔭᐅᔪᓂᑦ ᐊᒻᒪᓗ 
ᓄᓇᓕᖕᓂᑦ ᐱᓕᕆᖃᑎᖃᕐᓂᐅᔪᓂᑦ. ᐃᖅᑲᓇᐃᔮᕆᔭᐅᔪᖅ ᒫᓐᓇ 
ᐱᓕᕆᐊᕆᔭᐅᕙᓪᓕᐊᕗᖅ ᐊᒻᒪᓗ ᐱᔭᕇᒃᑕᐅᔭᕆᐊᖃᖅᖢᓂ 
2023 ᐃᓱᐊᓄᑦ. 

ᐋᓂᐊᖃᕐᓇᖏᑦᑐᓕᕆᔨᒃᑯᑦ ᑐᓴᐅᒪᖃᑎᒌᒍᑎᖏᑕ 
ᐃᒻᒥᒃᑰᖓᓂᖓ ᐱᓕᕆᓂᐊᓕᕐᒪᑦ ᐃᖅᑲᓇᐃᔭᖃᑎᖃᕐᓂᐊᓕᕐᓗᓂ 
ᒐᕙᒪᓕᕆᔨᒃᑯᓐᓂᑦ, ᐋᓐᓂᐊᕕᖕᒥ ᐊᐅᓚᑦᑎᔨᒻᒪᕆᐅᑉ 
ᐊᒡᓚᕝᕕᖓᓂ, ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓯᕗᓕᖅᑎᐅᓂᕐᒧᑦ ᐋᖅᑭᒃᓱᐃᓂᐊᕐᓗᓂ ᑐᓴᐅᒪᖃᑎᒋᒍᑎᓂᑦ 
ᐱᓕᕆᒋᐊᕈᑎᒃᓴᒥᑦ ᐃᓚᓕᐅᑎᔭᐅᔪᓐᓇᖅᑐᒥᑦ ᖃᓂᒻᒪᓐᓇᕐᔪᐊᒥᑦ 
ᐸᕐᓇᒍᑎᒧᑦ. ᐸᕐᓇᒍᑎ ᐱᖃᓯᐅᔾᔨᒐᔭᖅᑐᖅ 
ᐅᓂᒃᑳᖅᓯᒪᔪᖁᑎᓕᐅᕐᓂᕐᒥᑦ ᐱᔭᐅᓪᓚᕆᖁᓪᓗᒋᑦ ᐃᓄᐃᑦ 
ᐃᓅᖃᑎᒌᖕᓂᕐᒧᑦ ᐱᒻᒪᕆᐅᔪᖁᑎᖏᑦ ᑐᙵᕕᒋᔭᐅᓗᑎᒃ 
ᐸᕐᓇᖕᓂᕐᒧᑦ, ᖃᐅᔨᓴᕈᑎᒋᔭᐅᓗᓂ ᐱᓕᕆᐊᕆᔭᐅᔪᓂᒃ ᐊᒻᒪᓗ 
ᓄᐊᑦᑎᔾᔪᑎᒋᔭᐅᓗᓂ ᐃᓅᓕᒫᓄᑦ ᑭᐅᔾᔪᑎᒋᔭᐅᔪᓂᑦ, ᐊᒻᒪᓗ 
ᐱᓕᕆᖃᑎᒋᔭᐅᓇᓱᐊᕐᓗᑎᒃ ᐃᓄᐃᑦ ᐊᒻᒪᓗ ᓄᓇᓕᖕᓂᑦ 
ᐱᖃᖅᑎᐅᖃᑎᒋᔭᐅᔪᑦ, ᐱᖃᓯᐅᑎᓗᒋᑦ 
ᑎᑎᕋᖅᓯᒪᔪᓕᐅᖅᐸᓪᓕᐊᓂᖅ ᐱᓕᕆᖃᑎᖃᕐᓂᐊᖅᑐᓂᑦ. 

ᑐᓴᐅᒪᖃᑎᒌᒍᑎᓕᕆᓂᐅᑉ ᐃᒻᒥᒃᑰᖓᓂᖓ ᑐᕌᒐᖃᖅᐳᑦ 
ᐱᔭᕇᕈᒪᓪᓗᑎᒃ ᑖᔅᓱᒥᖓ ᐃᒻᒥᒃᑰᖓᔪᒥᑦ ᐸᕐᓇᒍᑎᒥᑦ ᓯᑎᐱᕆ 
2023 ᑐᖔᓂ. 

60.  ᐅᐸᓗᖓᐃᔭᖅᓯᒪᓂᖅ ᓯᕗᓂᒃᓴᒧᑦ ᐋᓐᓂᐊᕕᖕᒥ 
ᑐᐊᕕᕐᓇᖅᓯᔪᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᓕᖅᑎᑦᑎᔭᕆᐊᓕᐅᒐᓗᐊᑦ ᖃᕋᑕᐅᔭᒃᑯᑦ ᐱᓕᕆᔾᔪᑎᒥᒃ 
ᖃᐅᔨᒪᓇᓱᒍᓐᓇᖁᓪᓗᒋᑦ ᐊᒻᒪᓗ ᐅᓂᒃᑳᓕᐅᕈᓐᓇᕐᓗᓂ 
ᐊᑲᐅᙱᓕᐅᕈᑎᔪᓂᒃ ᖃᓄᐃᓕᐅᖅᑐᖃᓕᕐᓂᖅᐸᑦ ᐊᒻᒪᓗ 
ᑲᑎᖅᓱᖅᓯᒪᖏᑦᑐᓂᒃ ᖃᐅᔨᒪᔾᔪᑎᒃᓴᓂᒃ ᐱᐊᓂᒃᓯᒪᔪᒥᒃ, 
ᐊᓯᔾᔨᖅᑕᖏᓪᓗᑎᒃ, ᐱᓕᕆᔾᔪᑎᒃᑰᖓᑎᑕᐅᓗᑎᒃ, ᐊᒻᒪᓗ 
ᑭᖑᕙᓯᖏᓪᓗᑎᒃ.  

ᐱᓕᕆᕕᐅᑉ ᐱᓕᕆᒋᐊᕐᓂᖓ. ᐊᖏᖃᑎᒋᒍᑎᒋᔭᐅᔪᖅ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᓂᐊᓕᖅᑐᑦ 
ᐱᓕᕆᒋᐊᕐᓂᐊᓕᕐᓗᑎᒃ ᐸᕐᓇᖕᓂᕐᒧᑦ ᐱᓕᕆᐊᒃᓴᒥᒃ ᓄᓇᕗᑉ 
ᐋᓐᓂᐊᕕᑦ ᖃᐅᔨᓴᕈᑎᖃᓕᕐᓗᑎᒃ 2023/24−ᒥ. ᐸᕐᓇᖕᓂᖅ, 
ᐱᓕᕆᐊᕆᔭᕐᓂᖅᓯᑎᑕᐅᓗᓂ ᖃᐅᔨᒪᔨᑕᑦ ᐱᓕᕆᖃᑎᒌᒃᑐᓄᑦ, 
ᐱᔭᕇᖅᓯᔾᔪᑎᒋᔭᐅᓗᓂ: 

• ᓴᖅᑭᑎᑦᑎᔾᔪᑎᖓᓂᑦ ᓇᒧᙵᕐᓂᐅᓕᕐᓂᖏᓐᓂᑦ ᐊᒻᒪᓗ 
ᐱᕙᓪᓕᐊᒻᒪᕆᒋᐊᓕᕐᓂᖏᓐᓂᑦ 

• ᐱᔭᐅᓯᒪᔭᕆᐊᓕᖕᓂᑦ ᐱᓕᕆᐊᕆᔭᕐᓂᖅᓯᑎᑕᐅᓗᓂ 
ᐃᓕᓴᕆᔭᐅᓯᒪᔪᒃᑯᑦ ᑐᒃᓯᕋᐅᑎᓕᐅᖁᔨᔾᔪᑎᒥᒃ 
ᓂᐅᕕᕐᓂᕐᒧᑦ 

• ᓄᑖᒥᒃ ᓄᓇᕗᑦ ᐋᓐᓂᐊᕕᑦ ᐊᖓᔪᖅᑳᖓᑕ ᐊᒡᓚᒡᕕᖓᓂᑦ 
ᑮᓇᐅᔭᖃᖅᑎᑕᐅᓗᓂ ᐱᓕᕆᐊᒃᓴᕆᔭᐅᔪᒥᑦ 
ᑮᓇᐅᔭᖅᑑᑎᒃᓴᖏᓐᓂᑦ ᓂᕆᐅᒋᔭᖃᕐᓗᑎᒃ ᐊᒻᒪᓗ 
ᐃᖅᑲᓇᐃᔭᖅᑎᖃᓕᖅᑎᑦᑎᓂᕐᒧᑦ ᐱᓕᕆᒋᐊᕈᑎᒃᓴᒥᒃ 
ᐱᕙᒌᔭᖅᓯᔾᔪᑎᒥᒃ ᓴᓇᓯᒪᓂᒃᓴᖓ ᐋᖅᑭᒃᑕᐅᔪᓐᓇᖅᓯᓗᓂ, 
ᐊᑐᓕᖅᑎᑕᐅᔪᓐᓇᖅᓯᓗᓂ ᐊᒻᒪᓗ ᑭᖑᓂᖓᒍᑦ 
ᐊᐅᓚᔾᔪᑎᖃᓕᕐᓗᓂ 

ᐋᓐᓂᐊᕕᓕᕆᓂᕐᒧᑦ ᑭᒡᒐᖅᑐᐃᔨ ᑲᓇᑕᒥ 
ᐱᓕᕆᖃᑎᒋᔭᐅᓂᐊᖅᑐᖅ ᐸᕐᓇᖕᓂᐅᑉ 
ᐱᓕᕆᐊᖑᕙᓪᓕᐊᓂᖓᓂ ᐊᒻᒪᓗ ᐅᖓᑖᓂ 
ᒪᓕᑦᑎᖅᐊᓯᒪᖁᓪᓗᒋᑦ ᐱᔭᐅᓯᒪᔭᕆᐊᖃᖅᑎᑕᐅᔪᑦ 
ᐱᓕᕆᔾᔪᑎᓕᐊᕆᓯᒪᔪᑦ ᐃᓚᒋᓕᐅᔾᔨᓂᕐᒧᑦ. 

67.  ᐱᐅᓂᖅᓴᐅᓕᖅᑎᑕᐅᖁᓪᓗᒍ ᓈᓴᐃᓂᕐᒧᑦ ᐊᐅᓚᑦᑎᓂᖅ 
ᓄᓇᓕᖃᕐᕕᐅᔪᒥ, ᐊᕕᒃᑐᖅᓯᒪᓂᕐᒥ, ᐊᒻᒪᓗ ᓄᓇᓕᖕᓂ ᐊᒻᒪᓗ 
ᐊᒃᓱᕈᕐᓇᓗᐊᖏᓐᓂᖅᓴᐅᓕᖅᑎᓪᓗᒍ ᐋᓐᓂᐊᓯᐅᖅᑎᐅᓂᕐᒧᑦ 
ᐃᖅᑲᓇᐃᔭᖅᑎᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᓕᖅᑎᑦᑎᔭᕆᐊᓕᐅᒐᓗᐊᑦ ᖃᕋᑕᐅᔭᒃᑯᑦ ᓈᓴᐃᔾᔪᑎᒥᒃ 
ᖃᐅᔨᒪᒋᐊᖅᓯᔾᔪᑎᒋᔭᐅᔪᓐᓇᕋᔭᖅᑐᒥᒃ ᐃᓅᓕᓴᐅᑎᓂᒃ, 
ᐱᖃᓯᐅᑎᓗᒋᑦ ᖃᓂᒻᒪᔾᔭᐃᑯᑎᑦ ᐊᒻᒪᓗ ᐊᒃᑐᐊᓂᓖᑦ 
ᐃᓅᓕᓴᐅᑎᓄᑦ, ᑕᐃᑲᙵᑦ ᑎᑭᓐᓂᖏᓐᓂᑦ ᓄᓇᕗᒻᒧᑦ 
ᐊᐅᓚᖅᑎᑦᑎᕕᒋᔭᐅᔪᓄᑦ ᐅᕝᕙᓗᓂᑦ ᐊᑐᖅᑕᐅᓂᖏᓐᓄᑦ. 
ᑕᒪᓐᓇᓗ ᐱᖃᓯᐅᔾᔨᔭᕆᐊᖃᖅᖢᓂ ᐊᔪᖏᓪᓗᓂ 
ᖃᐅᔨᒪᒋᐊᕈᓐᓇᕐᓗᓂ ᓇᒧᙵᕐᓂᖏᓐᓂᑦ ᖃᓂᒻᒪᔾᔭᐃᑯᑎᑦ ᐊᒻᒪᓗ 
ᐃᓅᓕᓴᐅᑎᑦ ᓄᓇᓕᖃᕐᕕᐅᔪᑉ ᐃᓗᐊᓂ, ᐃᓄᖕᓄᑦ 
ᖃᔅᓯᐅᑎᒋᔪᓅᕐᒪᖔᑕ, ᐊᑐᕈᓐᓃᕐᕕᒃᓴᖏᑕ ᐅᓪᓗᖏᓐᓂᑦ, 
ᐊᑐᖅᑕᐅᓂᖏᓐᓂᑦ, ᐊᒻᒪᓗ ᐊᑐᙱᑐᐃᓐᓇᖅᑐᑦ. 

ᐱᓕᕆᕕᐅᑉ ᐱᓕᕆᒋᐊᕐᓂᖓ. ᐊᖏᖃᑎᒌᒍᑎᒋᔭᐅᔪᖅ. 
ᐱᐅᓂᖅᓴᐅᓕᖅᑎᑕᐅᖁᓪᓗᒍ ᓈᓴᐃᓂᕐᒧᑦ ᐊᐅᓚᑦᑎᓂᖅ 
ᓄᓇᓕᖃᕐᕕᐅᔪᒥ, ᐊᕕᒃᑐᖅᓯᒪᓂᕐᒥ, ᐊᒻᒪᓗ ᓄᓇᓕᖕᓂ ᐊᒻᒪᓗ 
ᐊᒃᓱᕈᐊᓪᓚᖕᓇᖏᓐᓂᖅᓴᐅᓕᖁᓪᓗᒍ ᐋᓐᓂᐊᕕᖕᓂ 
ᐃᖅᑲᓇᐃᔭᖅᑎᖁᑎᑦᑎᓐᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᐊᒃᓴᕆᔭᐅᔪᒥᒃ ᑐᓂᓯᓂᐊᕐᓂᕋᓪᓚᕆᒃᐳᑦ  ᐊᐅᔭᐅᓕᖅᐸᑦ 
2023−ᒥ, ᑐᒃᓯᕋᕈᑎᒋᔭᐅᓗᓂ ᐱᓕᕆᒋᐊᕈᑎᒃᓴᓂᒃ ᐱᔭᐅᔪᒪᔪᓂᒃ 
ᐊᔪᖏᓐᓂᖅᓴᐅᓕᖁᓪᓗᒋᑦ ᖃᕋᑕᐅᔭᑎᒍ ᖃᐅᔨᒪᔾᔪᑎᑦ.  
ᓂᐅᕕᖅᐸᓪᓕᐊᓂᐊᖅᑐᑦ ᖃᕋᑕᐅᔭᑎᒍ ᓈᓴᐃᔾᔪᑎᒥᒃ 
ᐱᒋᐊᕋᔭᕐᒪᑦ ᑕᖅᑮ ᒪᕐᕉᒃ ᐃᓗᐊᓂ ᐱᔭᐅᓚᐅᖅᑎᓪᓗᒋᑦ 
ᐱᓕᕆᐊᒃᓴᓄᑦ ᐱᓕᕆᒋᐊᕈᑎᓴᒃᓴᐃᑦ. ᖃᕋᑕᐅᔭᑎᒍ ᓈᓴᐃᓂᕐᒧᑦ 
ᖃᐅᔨᒪᔾᔪᑎ ᖃᐅᔨᒪᔪᓐᓇᖅᓯᓇᔭᕐᒪᑕ ᖃᓂᒪᔾᔭᐃᑯᑎᓂᒃ ᐊᒻᒪᓗ 
ᐊᓯᖏᓐᓂᑦ ᐃᓅᓕᓴᐅᑎᓂᒃ ᑎᑭᑦᑐᓂᒃ ᓄᓇᓕᖃᕐᕕᐅᔪᑉ 
ᐊᐅᓚᑦᑎᕕᒋᔭᖏᓐᓄᑦ. ᑕᒪᓐᓇᓗ ᐱᖃᓯᐅᔾᔨᔭᕆᐊᖃᖅᖢᓂ 
ᓇᒧᙵᖅᐸᓪᓕᐊᓂᖏᓐᓂ ᖃᐅᔨᒪᔾᔪᑎᒥᒃ ᖃᓂᒻᒪᔾᔭᐃᑯᑎᑦ ᐊᒻᒪᓗ 
ᐃᓅᓕᓴᐅᑎᑦ ᓄᓇᓕᖃᕐᕕᐅᔪᑉ ᐃᓗᐊᓂ, ᐃᓂᒋᔭᖓᑕᓗ 
ᓈᓴᐅᑎᖏᑦ, ᐊᑐᕈᓐᓃᖅᕕᒃᓴᖏᑕ ᐅᓪᓗᖏᑦ, 
ᐊᑐᖅᑕᐅᓂᖏᓐᓂᑦ, ᐊᒻᒪᓗ ᐊᑐᙱᑐᐃᓐᓇᕐᓂᖏᑦ. 

ᖃᐅᔨᓴᕈᑎᒋᔭᐅᓚᐅᑲᒡᓗᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓴᖅᑭᑦᑎᓂᐊᖅᐳᑦ ᐅᖃᓕᒫᒐᕐᒥᒃ ᖃᐅᔨᒪᔾᔪᑎᒃᓴᒥᒃ ᓯᑎᐱᕆ 2023 
ᑐᖔᓂ. 

